Xowa' in t’aja’

an abatwaletsik

In ulu na Dios abal ne'ech kin abtsi
an ti T’okat Ejattalab an belomtsik

Pulek Teéfilo, ban jidhtal aw

xi tu dhutsuntsi, u dhutsa'
ejtal xowa' na Jests in t’aja' ani in
ok’tsixna' tam ti tujeyk’i ejtal jeché'
2ani asta tam tin bajaw na K’itsa
xowk’i ti k’adhich walk’i'. Tam ti
yabél k’adhinek walk’i, in tak’iy
nin abatwalejiltsik xin takwyam
tin chép an T’okat Ejattaldb abal
kin cho'ébna'tsik xant’éy ne'ech kin
t’aja’. 3Tam ti chemdhé na Jesis ani
ejnekich ti it, in xalk’a' tinb&' abal
ka chu'tat k’al nin abatwalejiltsik.
Tin nakil chab inik a K’its4, in éntsi
kin xalk’a' tinb4' abal ka chu'tat k’al

jaja'tsik ke tsubax lejtal ti ejnek ti it.

U t’iltsinaltsik k’al na Jests xan tu
tak’ix na Dios.

4Tam ti bél k'wajat junax kK’al an
abatwaletsik, utsantsik k’al na Jests
abal yab ka kaletsik ban bitsow
Jerusalén. Enché' ti utsantsik:

—XKa aytsitsik an T’okat Ejattalab
xin ulimal nu Tata' ke ne'ech
ka tsich, jelt xan ti Nand' tu
utsdmaltsik. 5Tsubax K’ejle, na Juan
pujlach k’al i ja!, por té' chab 6x a

k’itsa ne'ech ka bach’utsik an T’okat
Ejattalab.

Na Jests k’adhich walk’i’

6Konyat tdm enché' na Jesus k’al
xi ta' ti junkunéktsik:

—Ajétik, éxo'ichxe' ti ne'ech ka
t’aja' abal yabich ku k’'wajay tak’nél
k’al i pil inik wawd' xu israelita?

"ToKoyattsik enché' kK’al na Jesus:

—VYab tatd'tsik a lujyal ka
cho'6bna' xowk’i o xowa' ne'ech kin
t’aja' an T4ta'lab xi tokot Jaja'k’i in
ko'ol i awiltalab kin t’aja'; 8por tam
ka bach’utsik an T’okat Ejattalab,
ne'ech ka bach’utsik i chapléb.
Ne'ech ti ki likedha' abal ki
k’aletsik ti kin t’ila' putdl Jerusalén,
putdl ban chabdl xi Judea, xi
Samaria ani asta ban owdha'
bitsowtsik xi wa'ach teché' ti k’ay'la.

9Tam ti ok’onich kin ulu jeché!,
lejat jajé'tsik k’'wajat in teldl, na
Jests dhayan ani jungjich walk’i';
mak’wchiyat k’al jun i tokow ani
yabich més chu'tat. 19Lejat k’wajat
in teldltsik walk’i' tam ti exom
ti k’adhil na Jests, xalk’an jun
jik’towdl xon ti k’'wajattsik, chéb i
iniktsik xeketlidh k’al dhakni' "'ani

HECHOS 1

utsantsik enché' k’al jachan' an
iniktsik:

—Pay'lomlébtsik xi Galilea,
¢jant’6k’i ta k’'wajattsik a tell
walk’i'? Jayéchk’i jeché' na Jesus xa
chu'utsik ti k’adhil walk’i', ne'ech
ka witsiy juni anilk’i jelt xan ta
chu'utsik ti k’ale.

Takwyat na Matias abal
kin kuxuy na Judas

12]n jila'ichtsik tdm an ch’én
xu bijyéb Olibos ani witsiytsik
Jerusalén. An bél abal ban ch’én
Olibos asta Jerusalén, yab lej
nakat; ja'ich tokot xowa' in ulal an
tak’ixtaldb ka belnd tam in K’its4jil
an koy6xnich. ¥ Tam ti ulichtsik
ban bitsow, k’adhiy ban até xon
tu kK'wajiltsik. Jajé'tsik, ja'ich na
Pedro, na Jakobo, na Juan, na
Andrés, na Felipe, na Tomds, na
Bartolomé, na Mateo, na Jakobo xu
chakamlab k’al na Alfeo, na Simén
xu tak’nal ban junkuntaldb xu
bijyab kananista ani na Judas, nin
kidhab na Jakobo. ' Ejtal jaja'tsik
u junkunal ech’ek’i abal ka 6lantsik
junax k’al nin kidhébtsik na Jess,
k’al na Maria nin ndna' na Jestis ani
k’al xi mas an mimlébtsik.

15Tam ti jachan' i K’ij, kubey na
Pedro junax ch’ejel xon ti k’'wajat
an kidhéblabtsik, (nin yanil an
kidhéblabtsik ja'ich jan i bo' inik
k’al jun inik i atiklabtsik) ani in
utsa'tsik enché':

16__Kidhablébtsik, ko'ol ka t’ajan
xowa' an T’okat Ejattaléb in ulimal
ban T’okat Dhuslab, xi kdiwnék tin
wi' na Dabid, k’al tin kwenta xowa'
ne'ech ka tdmun k’al na Judas.
Jeché' na Judas, ja'ich xi éyan

238

ti 6lnax k’al an iniktsik xi k’al ti
yak’wan na Jesus. 17 Pos na Judas
ja'ich jan ti éb xi wawd' i kidhtal
ani in ko'ol jeyewi'ik xowa' yejat
kin t’aja' k’al jeché' an t'ojléb. 18Por
k’ale ani in ch’a'ay jun i chabél k’al
an tumin xin ata' k’al nin walab;
tayil kwajlan ch’epat, pewen ani
t’4xin ejtal nin t'idhidh. 19Ejtal an
k’'wajiltsik xi Jerusalén, in cho'6bna'
ani in bijiytsik jachan' an chabal,
Aséldama, ke jajé' tin kdwintaltsik
in 1é' kin ulu, Xich’ Chabal. 20 Abal
ban dhutsadh Gw, an ajatlébtsik in
ulal enché":

Ka jilk’on walbadh nin alt4jil

ani yab ka k’'wajay ni jun xita'

taja'.

Ani in ulal jeye enché':

Ani ka kuxyat k’al K’e'et.

2’Wa'ach teché' k’al wawa' i
pay'lomlabtsik xi tu junikndmal
ech’ek’i tam ti teché' ti k’wajat k’al
wawd' ni Ajétik Jests, 22asta tam
ti pujyat k’al na Juan asta tam ti
k’adhich walk’i'. Yejat pé, ke jan ti
éb xi jaja'tsik ka junkun k’al wawd'
abal kin t’ila' jeye ke na Jests ejech
ti it tam ti chemdhé.
23Bjjyat tdm chab xi jajé'tsik:
na José, xu bijydb Barsabds ani u
bijyab jeye ta Justo ani na Mat{as.
24(lantsik tam enché":
—Ajéatik, Tatd' xa a exldl ejtal
an ejattalabtsik, ti ku 6ltsi xita' xi
jeché' chab a takwyédmal 25abal kin
t’aja' nin t’ojlabil jun i abatwéle xi
na Judas in jila' k’al nin walab, pos
jaja' k’ale xon tin lujyal ka k’ale.
26Ubat’intsik tdm abal kin chu'u

xitam j&' kin lujuy ka jilk’on tin
kuxl na Judas, ani na Matias,
ja'ich in lujuy ka jilk’on. Asta ti tdm,

na Matias junkunich k’al xi lajujin
an abatwaletsik.

Tam ti tsich an T’okat Ejattalab
Tam tin bajich nin k’itsgjil
an ajib Pentekostés, ejtal an
belomtsik junkunék junini'. 2Jun
jik’towdle ti ach’atmé jun xata' xi
tal walk’i', jelti tam u waw'nal jun
i chapik ik’ ani ach’atmé putalk’i
an alta xon ti buxutsik. 3Xalk’an
tdm ba jaja'tsik in éb jun i k’amal
jomomol. 4Ejtal in bach’utsik an
T’okat Ejattalab ani in tujutsik ti
kaw k’e'etich k’e'etich, xantik’i
ti t'ajan ka kdwin k’al an T’okat
Ejattalab.
5Tam ti jachan' i K’ij, ta' ti k’'wajat
ti k’'wajiltsik Jerusalén i judiotsik
xin t’ajal t’ajat xan tin ulal nin
belomtaltsik, xi taltsik tak’i tak’i tin
putélil an K’ay'la. ®Tam ti ach’atmé
jachan', junkun jeché' an atiklabtsik
ani nibalich in cho'6btsik xant’éy
kin chalpay abal in ach’altsik ti kdw
an belomtsik k’e'etich k’e'etich jelt
xan ti jaja'tsik u kdw. 7 Labnéktsik
t’ajat ani u atsdxtsik jin ani jun
enché"

—¢Yabxe! ja'ich xu k’'wajiltsik
Galilea xi jeché' k’'wajat ti
t'ilomtsik? 8 ¢Jant’6K’i pé tam ti
ach’altsik ti kaw jelt xan ti wawé'

u kdw asta tu ts’itsik? 2Pos teché'
k’'wajat i atiklabtsik xi tal Partos, xi
Medos, xi Eldm, xi Mesopotamia,
xi Judea, xi Kapadosia, xi Ponto
ani xi taltsik ban chabél xi Asia.
10Teché' jeye k'wajat xi taltsik
Frijia, xi Panfilia, xi Ejipto ani

xi ban chabdltsik xi Afrika xi
k’'wajattsik més 6w ké Sirene.
Teché' jeye k’'wajat i romanotsik

HECHOS 1, 2

xu k’'wajiltsik teché'; taltsik xi
jaja'tsik u judio ani taltsik yaba,
por in wéwnantsamalichtsik tin
belomtal an judiotsik. 1" Teché' jeye
k’'wajat i atiklabtsik xi tal Kreta
ani xi Arabia. Ani ejtal i ach’altsik
ti kaw k’al wawaé' i kAwintal, tam
ti k’'wajattsik in t’ilal an pakdha'
labidhtalab xin t’ajdm na Dios.

12Ejtal labnéktsik t’ajat, yabich in
cho'ébtsik xant’éy kin chalpay ani u
kénoéx jajé'k’itsik enché":

—¢Jant’éy in 1€' kin ulu ejtal
jeché?

3Por taltsik u labidhnax ani in
ulaltsik enché":

—U itelK’itsik ti k’'wajat.

Xant’éy utsan an atiklabtsik
k’al na Pedro

14Kubey tdm na Pedro junax k’al
xi lajujin an abatwaletsik ani in
utsa' kawidh enché' an atiklébtsik:

—At judiotsik xi ulnek teché'

Jerusalén ani ejtal xi k’'wajiltsik
teché', ka cho'6bna'tsik jeché' ani
ka ach’a'tsik alwa' xant’éy ne'ech
tu utsa'. 15Jeché' an atiklébtsik
yab u itel jelt xan ta chalpayaltsik,
pos xowéy beléju i dhajaw. 16 Yab
u iteltsik, jeché' ja'ich xowa' xin
uliimal an t’iltsix Joel, tam tin ulu
enché' ijtsidh k’al na Dios:

17 Na Dios in ulu abal enché'
ne'ech ka tdmun tam u
k’unelich an pakwenib,

ne'ech ku abtsi an tu T’okat
Ejattal ejtalk’i an
atiklabtsik;

an chakamlébtsik ne'ech ti
tiltsix,

xi yabéltsik lej pakdha', ne'ech
kin chu'u i xalk’antsixtaldb

ani an yejcheltsik ne'ech kin
ké'oy i watsib.

18 Jachan' i K’ij ne'ech ku pidha'
t’ajat tu T’okat Ejattal an
pay'lomléabtsik ani an
mimlébtsik xi tin t’6jontsal

ani ne'ech ti t’iltsixtsik.

19 Ban walk’i' ne'ech ku xalk’a'
xowa'kich i labidh exéltsik

ani ban chabél ne'ech ku xalk’a’'
i exoltsik:

i xich’, i k’'amal ani i paw xi jelti
tokow.

20 Na K’itsa ne'ech ka jik'wchin

ani na ich’ ne'ech ka wenk’on
jelti xich’,

tam yabél in bajimal an K’jj
xowk’i ti ne'ech ka tsich an
Ajatiklab,

xi ja'ich na K’itsa xi ptlek ani
labidh.

21 Ani ejtal xita' kin konoy ka
lo'wat k’al an Ajatikléb,
ne'ech ka lo'ey.

22°At judiotsik, ka ach’a' xant’éy

ne'ech tu utsa'tsik: Na Jesus xi
Nasaret, ja'ich jun i inik xi takudh
k’al a Dios ta tamét tatd'tsik abal kin
t’aja' i pakdha' labidhtalab, i labidh
labandhaxtaldbtsik ani i ex6ltsik

xin t’aja' na Dios ba taté'tsik k’al na
Jestsk’i, jelt xan ta cho'6bichtsik
alwa'. 22Por bélKk’i, tam ta pidhantsik
an ta Jests, jelt xan ti na Dios in
ko'olich k’ejle chalpadh, a jana'tsik
ti wik’nél ani a pidhna' ban at’ax
iniktsik abal ka chemdhd pajk’idh
ban peltsidh te'. 24Por na Dios in
ejdha' ti it ani in 4tantsi tin awiltal
an chemld. Pos na Jesus yab ne'ech
ka ejtowat ka até k’al an chemla. 25A
Jests u t’ilnal k’al an pulek tak’ix
Dabid tam tin ulu ti weje' enché"

Ech’ek’i u chu'tal an Ok’6x14b tu
tamét;

Jaj&' k’'wajat tu ejat abal yab ku
jik’na' ni jun xata'.

26 Jaxtam ti kulbé t’ajat nu
itsich ani jaxtam tu t’ila' i
t’ilabtsik xi k’ijidh.

Ani jaxtdm jeye ti ne'ech kin
koyéch u aytsim ke Jaja' ti
kin ejdha' ti it;

27 pos Tatd', tin T’okat Chakamil,
yab ne'ech ka jila' nu ejattal
bin tak’ixtal an chemla,

nibal ne'ech ka walka' ka
k’achey nu t’u'dal.

28 Tin 6ltsamalich an ti bél abal ku
ela' an xe'chintalab xi yab
in ko'ol in ok’ontal

ani ne'ech t’ajat ti kin
k’ijidhmédha' tam kin
k’'wajéch xon ta k’'wajat.

29°At kidhabtsik, tsubax K’ejle ke

ni weje' pakélil Dabid chemech
ani jolyat, pos an jélimtaldb xon ti
jolidh, teché' bél k’wajat k’al waw4'.
30Por na Dabid ja'ich jun i tiltsix
ani in cho'éb abal usnék tsubax
t’ajat k’al na Dios, ke jin ti éb nin
kidhtaltsik ja'ich ne'ech an ti Kristo
xi ne'ech ka buxkan ti tak’ix bin
t'okat k’'wajtaldbil. 31 Jaxtdm na
Dabid, kom in cho'ébich xant’éy
usnék k’al na Dios, in ulu abal an
Kristo ne'ech ka ejech ti it ani in
ulu jeye abal nin ejattal yab ne'ech
ka jilk’on bin tak’ixtal an chemlé
nibal ne'ech ka odhey nin t'u'al.
32pps na Dios in ejdha’ ti it jeché'
na Jesus ani ejtal jeché' i chu'imal
ani i ulal abal tsubax lejtal. 33Pos
Jajé' dhayan Kk’al in chép nin ejét
k’'ubak na Dios an Téta'lab ani
pidhan k’al an ti T°okat Ejattalab

xi usnék ne'ech ku abtsin. Ejtal
jeché' xowa' a chu'amaltsik ani a
ach’amal, tal ban T’okat Ejattalb.
34Pos na Dabid yab jajé' na k’adhiy
walk’i', por jaj&' in ulu enché":

An OKk’6x1éb in utsa' enché' nu

Ajatik:
“Ki buxkan tu ejét,
35 asta tu atantsi an ti atiklabtsik
xi ti tomndal.”
36’Ka cho'6bna'tsik alwa',
atiklabtsik xi Israel, ke jeché'
na Jesus xi tatd'tsik a chemdha'
pajk’idh ban peltsidh te', na Dios
in k’'wajba' abal ti Ajatiklab ani ti
Kristo.
37Tam tin ach’a'tsik jeché',

t’e'pintsik t’ajat asta tin itsich ani
konyat enché' na Pedro ani xi més
an abatwaletsik jeye:

—Kidhéblébtsik, ¢jant’éy yejat ki
t’aja'?

38T6k’oyattsik enché' k’al na Pedro:

—XKa jila'ichtsik ta walablom
ani ka t’aja'ichtsik xowa' in 1é' na
Dios. Ki pujanichtsik tin bij na
Jesukristo abal ki pakwlantsatich
an ta walastalabiltsik ani anchan',
na Dios ne'ech tdm ti pidha'ichtsik
an ti T'okat Ejattalab. 39 Jeché!
xowa' na Dios in pidhndl, ja'ich
abal tata'tsik, abal na chakamiltsik
ani abal ejtalk’i jeye xi k’'wajattsik
owdha'; ja'ich abal ejtalk’itsik xita'
ka kanyat k’al an Ok’6x14b ni Diosil.

40K’al jeché' an t’ilabtsik ani chab
6x mas, na Pedro in tawna' ani in
tak’iytsik enché"

—XKa bach’tichtsik an lo'eltalab ani
yabich ki k’'wajaytsik yab alwa' jelti
xi k’e'et an atiklabtsik.

41 Anchan' pé, xin bela'tsik jeché'
xowa' utsan, pujyattsik. Jachan'

a K’itsa, belmach ox mil x6na' i
atikl4btsik més. 42Ejtal in 6ntsi kin
bela' xowa' j&' u ok’tsinaltsik k’al
an abatwaletsik, k’'wajajadhtsik
alwa' jtn ani jan, u 6ltsik ani u
junkunaltsik abal kin k’apu an pan.

Xan ti k’wajinek an jidhtal belomtsik

43Ejtal u labnaltsik t’ajat, k’al
tin kwenta xi yan an labidh
labandhaxtal&b ani an ex6ltsik
xin t’ajél an abatwéletsik. 44Ejtal
xi belmdmadhichtsik, u junkunal
t’ajat ani u ch’éjwalix xata'kich
jan ani jan. 4%In nujwaltsik nin
chabdlil ani ejtal xowa' in ko'oltsik
ani in wélchixnaltsik an tumin
ejtalk’i ti éb xantik’i tin ko'oltsik
an yejetalab. 46 Tsudhey ka tsudhey
u junkunaltsik ban pulek até xon
tu k’ak’néb na Dios ani ban atéatsik
abal kin péjtsixna' an pan; in
k’apaltsik k’al yantam i kulbétalab
ani k’al jun in cha'at ejattaltsik.
471n ajtintsaltsik na Dios ani u
k’ak’nabtsik k’al ejtal an atikl4btsik.
Ani an Ajatikléb in yanedhdl an
belomtsik tsudhey ka tsudhey xu
utelichtsik abal ka lo'éch.

Jeldh4 jun i k’wech’e’

Jun i K’ij, tam ti 6xich i wékal,

na Pedro ani na Juan k’ale
junax ban pulek atd xon tu k’ak’néb
na Dios. Jeché' i ora tdmich tin
ujnamaltsik ka k’alel ti 61. 2Tsudhey
ka tsudhey u k’'wajil taja' jun i
inik xu k’'wech’e'; jeché' an inik, u
k’'wech’e' ti wa'chinék. U junab
ban pulek at4 xon tu k’ak’néb na
Dios ani u k’'wajbab ban wi'leb xu
bijyab ti Labidh abal kin kontsi ti
tolmixtaldb xu ocheltsik taja'. 3Tam

ti chu'tat na Pedro ani na Juan k’al
an k’'wech’e' ke exomichtsik ti ochel
ban pulek at4 xon tu k’ak’néb na
Dios, pakabédhaxin an k’wech’e!
abal ka pidhan ti tolmixtalab.
4Teloloyat tdm k’al na Pedro ani na
Juan ani utsan enché' k’al na Pedro:
—Ti ku tela'.

5Telxin tdm an inik abal in
chalpay max ne'ech ka pidhan ti
tolmixtaldb. Por utsan enché' k’al
na Pedro:

—Yab u ko'ol i plata nibal i oro,
por ne'ech tu pidha' xowa' u ko'ol.
Tin bij na Jesukristo xi Nasaret, tu
utsal ki kubey ani ki beley.

"In téyna' tim na Pedro an
inik bin ejat k’ubak ani in dhaya';
tdmk’i ti likey nin akantsik ani
nin mulik’ nin akantsik jachan' an
inik. 8 T’ikchol4ach tdm an k’wech’e',
kubey ani in tujach tdm ti belal.
Ochich tdm junax k’al jajé'tsik
ban pulek at4 xon tu k’ak’néb na
Dios, u belal, u t’ikwnal ani in
pubédhantsal tin bij na Dios. ?K’al
ejtal an atiklabtsik ti chu'tat ti
belal ani ti pubédhantsix tin bij na
Dios. 19Labnéktsik t’ajat ejtal ani
u jik’él abal anchan' in chu'utsik
tdmun, pos u exlab ke jachan' an
inik, ja'ich xu buxkanal ti konox
tolmixtaldb bin wi'lébil an pulek
ata xon tu k’ak’nab na Dios, xu
bijyéb ti Labidh.

An t’ilabtsik xin ulu na Pedro
ban chak’ xin bij Salomén

"Yab u jilch'owab na Pedro ani
na Juan Kk’al an inik xi jeldh;
ejtal an atiklabtsik labnék t’ajat
ani adhiktsik ti k’ale bin chak’lil
an pulek atd xon tu k’ak’néb na

Dios. Jeché' an chak’, ja'ich xu
bijyab Salomén. Taja' ti k’'wajattsik
na Pedro, na Juan ani an inik xi
jeldhats. 2Tam ti na Pedro in chu'u
jeché', in utsa' enché' an atiklébtsik:
—Pay'lomléabtsik xi k’'wajil Israel,
{jant’6k’i ta labnéktsik t’ajat?
¢Jant’ok’i ta k’'wajattsik tu teldl
jelti max k’al wawd' i chdp o i
t'okattal ti jeley ani ti beley jeché'
an inik? 13Yab anchan', nin Diosil
na Abraham, na Isak, na Jakob ani
ni weje' pakéliltsik in pidhdmal tin
pulek awiltal nin Chakamil Jests.
Jachan' an inik, ja'ich xi tatd'tsik
a pidhna' ban t'6jodhtsik. Tam
ti na Pilato in le'na' kin walka',
tatd'tsik yab a le'na'. "4Tam ti yejat
ka konoy abal ka walk4 jachan' an
inik xi t'okat ani lujat, tata'tsik,
tokot a konoy ki walkantsat jun
i chemdhax inik. 13Anchan' ta
chemdha'tsik jachan' an inik xin
pidhndl i xe'chintalab xi yab in
ko'ol in ok’ontal. Por na Dios in
ejdha' ti it ani ejtal jeché', wawa'
i chu'dmal. 18Ja'ich k’al tin bij
jeché' na Jests, o ja'ich ki ulu, an
belomtaléb k’al Jajé' tin bij, ja'ich
k’al ti pidhan an ti chaplab jeché'
an inik xa chu'taltsik ani a exlal.
Jeché' an belomtalab k’al na Jests,
ja'ich k’al ti jeldhd, anchan' xan ti
xo' i k’'wajat a chu'taltsik.
17°Kidh4blébtsik, u cho'éb alwa,
ke tam ti tatd'tsik ani na ok’lékiltsik
a chemdha' na Jests, a t’aja'tsik
anchan' abal yab a cho'6btsik
xant’éy i K’wajat a t’ajal. '8Por na
Dios in t’aja' anchan' jelt xan tin
ultmich k’ejle més ok’ox k’al nin
t’iltsixiltsik, ke an Kristo ko'ol
kin wat’na' i yajtsiktaléb ani ka

chemdha. 19 Jaxtdm xo', ka jila'ich
ta walablomtsik ani ka bela'ichtsik
na Dios abal ki pakwlantsattsik
an ta walastal4bil. An Ok’6x1ab
ne'ech tdm kin abna' i k’ij xi alwa',
20pelech kin aba' na Jesukristo, xi
takudhich ti weje' abal tatd'tsik ki
lo'ey. 21Por xo', yejat K’ejle ke na
Jesukristo ka k’'wajay ban walk’i'
asta tam na Dios kin lejkich ejtal,
jelt xan tin ultmal k’al nin t’okat
t'iltsixiltsik xi k’'wajinektsik ti weje'.
22 Anchan' pé, na Moisés in utsa'
enché' ni weje' pakéliltsik: “Na
Dios an Ok’6x14b ne'ech kin takuy
jun ti éb xi tatd'tsik abal ti t’iltsix
jelt xan ti nand' tin takwyamal. Ka
exbantsitsik ejtal xowa' Jaja' ti ki
utsa'. 23Pos ejtal xi yab kin t’aja' ti
k’jj jachan' an t’iltsix, ne'ech ka
k’ibdhétsik ani ne'ech ka wék’oyat
ban atikldbtsik xin takwyamal na
Dios.”

24’Fjtal an t’iltsixtsik, asta tam
ti xe'chin na Samuel ani xi més
tayiltsik, in t'ildmal jeché' an
K’ijtsik. 25Xowa' na Dios in ulimal
k’al nin t’iltsixiltsik, ja'ich abal
tata'tsik. Ja'ich jeye abal tatd'tsik
ta alwa'bil tin t’ajdmal na Dios jun
i lejkintalab k’al ni weje' pakéliltsik,
tam tin utsa' na Abraham enché"
“Ejtal xi ka wa'chintsik teché' ti
k’ay'la, ne'ech ka labt’4jan k’al
tata'k’i na kidhtaltsik.” 26 Tam ti na
Dios in ejdha' ti it nin Chakamil, tu
abtsi ok’ox wawd' abal ti ku labt’aja’
ani ki jila'ich tu walablom.

Na Pedro ani na Juan tin
tamét an t’6jodhtsik

Tam ti na Pedro ani na Juan

bél k’'wajat in tawnal an

HECHOS 3, 4

atiklabtsik, ulich an pdle'tsik junax
k’al nin ok’lékil an belkol pulek
atd xon tu k’ak’néb na Dios ani k’al
an saduseotsik. 2Jajé'tsik u chakdil
t’ajat abal na Pedro ani na Juan in
ok’tsal an atiklabtsik ani in ulal
abal an chemélomtsik u ejel ti it jelt
xan ti na Jesus ejech ti it. 3Junatsik
tdm ani balyat ban wik’axte' asta
jun tsudhelom, pos tam ti jachan'
a K’itsa, wékalich. 4Por yan i
atiklabtsik belméch xin ach’a'
xowa' in ulu na Pedro. Nin yanil an
atiklabtsik xi belméch, tokot jak’i
ajidh an iniktsik, in bajaw xé6na'
wé'ich bo' mil.

5Tam ti jun tsudhelom,
junkuntsik Jerusalén an pakdha'
awiltalabtsik, nin ok’lékiltsik an
judiotsik ani an ok’tsixtsik xin
wildl nin tak’ixtal na Dios xin jildm
dhutsadh na Moisés. 8T4' jeye ti
k’'wajattsik na An4s, xi ja'ich in
ok’lékil an pale'tsik, na Kayfas,
na Juan, na Alejandro ani ejtal
in kidhtaltsik an ok’lek pale'tsik.
7Abné tdm ka ik’tat na Pedro ani na
Juan, k’'wajbéatsik junax ch’ejel ani
konyattsik enché':

—¢Kal jant’om awiltaléb, o k’al
jita' in bij ta t’ajdmaltsik ejtal
jeché?

8Na Pedro, teykémte k’al nin chép
an T’okat Ejattaldb in utsa'tsik tdm
enché'

—OKk’lek atiklébtsik ani ok’lek
judiotsik, °kom taté'tsik tu konyal
k’al tin kwenta an alwa'taldb xi
t’4jan ba jun i ya'ul inik abal a
1é' ka cho'ébna'tsik xan ti jeldh4,
10ne'ech ki ulu ta taméttsik abal
kin cho'ébna’ ejtal an atiklabtsik
xi Israel, ke jeché' an inik xi jé'

k’'wajat, jelnek tin bij na Jesukristo
xi Nasaret. Jeché' na Jesukristo,
ja'ich xi tatd'tsik a chemdha'
pajk’idh ban peltsidh te' ani xi
na Dios in ejdha' ti it. " Jelti jun
i kibal até xin k’'wajba' pil jun
i t'ujub abal yab in 1é' kin éyna',
anchan' ta t’aja'tsik k’al na Jests,
por Jajé' in bajaw ka k’'wajay jelti
an t'ujub xi ultaldb. 2Ba ni jun xita'
mas ti ne'ech ki ela' i lo'eltalab; pos
na Dios yab xita' mds tu bijtsamal
teché' ti k’ay'l4, xi ne'ech kin ejto ti
ku lo'o.

13Tam ti an ok’lektsik in chu'u
ti kdw na Pedro ani na Juan Kk’al
ni jun i jik’ib ani in cho'ébtsik ke
jaja'tsik yab ex6blomamadh, nibal
in cho'ébtsik xan tu wilnal nin
tak’ixtal na Dios xin jildm dhutsadh
na Moisés, labantsik t’ajat ani in
ulutsik tdm, ke jeché'tsik ja'ich xi
xe'chinék k’al na Jests. #An inik
xi jeldhats ta' jeye ti kubat junax
k’al jaja'tsik, jaxtdm an ok’lektsik
ti yab in ejto kin ulu ke yab tsubax.
15Utsantsik tdm abal ka kaléch taja’
xon ti k’'wajat an junkuntal4b ani
jaja'tsik jilk’on ti kawlix. '8 Ani in
ulaltsik enché":

—¢Jant’éy ne'ech ki taja' k’al jeché'
an iniktsik? Pos ejtal xu k’'wajiltsik
Jerusalén in cho'éb abal in t’ajdmal
jeché' an labidh labandhaxtalédb
ani yab ne'ech ki ejto ki ulu ke
yab ani'. 17 Por abal yabich més ka
cho'6bnd k’al an atiklabtsik jeché'
xowa' tAmun, wana ki utsa'tsik abal
ne'ech ki at’ax t’ajtsitsik abal yabich
més xita' kin t’iltsitsik an ta Jests.

18Kanyattsik tdm ani utsantsik
abal yabich ka k&dwin nibal ka
ok’tsixin tin bij na Jests. ®Por

tok’oyattsik enché' k’al na Pedro ani
na Juan:

—XKa chalpaytsik max alwa' mas
tin tamét na Dios ki t’aja' xowa'
tatd'tsik a 1€, o ki t’aja' xowa' in 1¢'
na Dios. 20Pos wawé' yab ne'ech ki
ejto ki jila' ki t’ila' xowa' i chu'timal
ani i ach’dmal.

21Utsantsik tAm mas kK’al an
ok’lektsik abal ne'ech ka at’ax
t’ajtsintsik, por walkétsik. Yab in
ela' xant’ok’al ti kin walbindha'tsik,
pos ejtal an atiklabtsik in
pubédhantsal tin bij na Dios k’al tin
kwenta xowa' tdimun. 22An inik xi
jeldhd k’al tin awiltal na Dios, in
ko'olich chab inik wat’ats i tamub.

An belomtsik in konyal ka
tolmiyat ka belméach més ani
ka pubédhantsat tin ejattal

23Tam ti walkadhichtsik, na
Pedro ani na Juan, k’aletsik xon
ti k’'wajat nin kidhtaltsik ani in
Oltsi ejtal xowa' utsantsik k’al nin
ok’lékiltsik an pdle'tsik ani k’al
nin ok’1ékil an judiotsik. 24Tam tin
ach’a'tsik, ejtal junundl ti 6lan ani
in utsa'tsik enché' na Dios:
—OK’6x1éb, Tat4' ni Dios xa t’ajamal
an walk’i', an chabdl, an pujal ani ejtal
xowa' wa'ach. 25Tatd!, k’al na T’okat
Ejattal ani k’al nin wi' na t’6jontsixil
Dabid, a ulu ti weje' enché":
¢Jant’ok’i tu péjéx an pakdha'
bitsow
ani an atiklabtsik in chalpayal
xowa' xi yab xata' in jalbil?
26 An pakdha' tak’ix ani an
ok’lektsik xi teché' ti chabal,
junkuntsik abal ti kin péjey ani
abal kin péjey jeye an Kristo
xu takwyam.

27'Tsubax Kk’ejle, na Erodes ani na
Ponsio Pilato, junkuntsik ba jeché'
an bitsow k’al an pil iniktsik ani
k’al an israelitatsik abal kin péjey
na t’okat Chakamil Jests, xi Tatd' a
takwyédmal. 28K’al jeché!, jaja'tsik
in t'aja' ejtal xowa' Tat4' a ultimal
ke anchan' ne'ech ka tdmun. 2° Ani
x0', Ok’6x1ab, ka ach’a' xan tu utsan
ke ne'ech ku at’ax t’ajtsin, por ti
ku pidha' ti chaplab abal wawd'
xi ja'ich na t'ojndliltsik, ki 6ntsi
ki t’ila' na kdwintal k’al ni jun i
jik’ib. 30K’al na awiltal ki jeldha' i
ya'ultsik, ki t’aja' i ex6ltsik ani i
labidh labandhaxtalabtsik tin bij na
t'okat Chakamil Jesus.

31Tam ti ok’onichtsik an ti 6], an
chabdl xon ti k’'wajattsik, yoyon;
likedhantsattsik tin itsich k’al an
T’okat Ejattaldb ani in 6ntsi kin
t’'ila'tsik nin kdwintal na Dios k’al
ni jun i jik’ib.

Ejtal ti éb tin dhabal
xowa' xin ko'oltsik

32Fjtal xi belmdmadhichtsik,
jununiltsik ani' tin ko'ol nin chalab
ani jununultsik nin ejattal. Ni jun
xita' yab in ulal ke xowa' in ko'ol
kwetém tin dhabal, tokot in ulal
abal ejtalk’i tin dhabaltsik. 33An
abatwaletsik in éntsal kin t’ila' k’al
yantam i awiltaléb, ke na Jests
ejnek ti it ani u labt’ajnaltsik t’ajat
K’al na Dios ejtalk’itsik. 34 Yab
wa'ach Kk’al jaja'tsik ni jun xita' xi
wat’atsich t’ajat tin yéntsal jun
xata'; pos ejtal xin ko'ol i chabaltsik
o i atatsik, in nujwaltsik, in tsi'dhél
an tumin 35ani in pidhdal an
abatwaletsik. An abatwéletsik in
wélchixliyal xantik’i jan tin yéntsal.

HECHOS 4, 5

36 Anchan' jeye tin t’aja' na José,
jun i lebita xi Chipre tu chakam,

an chabdl xi k’wajat ban ja'; bijyat
k’al an abatwaletsik ta Bernabé,
jeché' an bijlab in 1é' kin ulu Xu
K’ijidhmédhom. 37 Jeché' an inik in
nuju jun i chabél xin ko'ol ani in
tsi'dha' an tumin abal kin pidha' an
abatwaletsik.

An walastalab xin t’aja'tsik
na Ananias ani na Safira
Por jun i inik jeye xu bijyéb
ta Ananias ani nin tomtal xin
bij ta Safira, in nujutsik jeye jun
i chabél. 2Jeché' an inik, yab in
pidhna' ejtal an tumin, in jila' wé'
ani xi mds, in pidha' an abatwéletsik.
Por jaja' in pidhna' jachan' an tumin
jelti max ejtal xin bach’u ani nin
tomtal in cho'éb alwa' ejtal jeché'.
3Utsan tdm enché' K’al na Pedro:
—Ananias, ¢jant’6k’i ta walka' ti ki
atantsi ta itsich an lej at’ax abal ti
t’aja' ka k’ambiy an T’okat Ejattaldb
ani yab ka pidhna' ejtal in jalbil an
chabél xa nujimal? 4¢Yabxe!' tatd' a
dhabal jachan' an chabal? Ani tam
ta nujtch, éyabxe' tatd' a dhabal
an tumin xa bachu? ¢Jant’ék’i
ta chalpay ka t’aja' anchan'? Yab
a k’ambiyamal i iniktsik, xita' a
le'ndmal ka k’ambiy, a Dios.
5Tam tin ach’a' jeché', na Ananias
kwajlan ani chemech. Ejtal xin
cho'ébna'tsik jeché!, jik’eytsik
t’ajat. 8Ulich tdm chéab éx i kwitdl
iniktsik, in boliy an chemélom ani
in jana'tsik kin joliy.
70Ox i ora més tayil, ochich nin
tomtal na Ananias ani jajé' yab in
cho'éb xant’éy tamnék. 8Konyat
enché' k’al na Pedro:

—Ti kin utsa', ¢tsubaxxe' lejtal
anchan' ta nujimaltsik an chabal
jelt xan ta ulimaltsik?

An mimlab ték’on enché"

—Anchan'.

9Utsan tdm enché' k’al na Pedro:

—¢Jant’6k’i ta t’aja'tsik i kdw abal
a le'na' ka k’ambintsi tin T’okat
Ejattal an Ok’6x14b? Jachan' tal
eléb xi K’aletsik kin joliy na tomkil
ani xo', tatd' teye ne'ech ti ki jina'.

10TAmK’i jachan', kwajlan jeye
chabdl na Safira ani chemech.
Tam ti ochich an kwitél
iniktsik, chemnekich tin ela'; in
kéldha'ichtsik tdm ani in jtina' kin
joliy tin wal xon ti jolidh nin tomkil.
1Ejtal an atiklabtsik xu belomich
ani ejtal jeye xin cho'ébna'tsik
jeché!, jik’eytsik t’ajat.

Yéan i labidh labandhaxtalab
ani i exodltsik

12y4n i ex6ltsik ani i labidh
labandhaxtalédbtsik in t’ajal an
abatwdletsik ban atiklab k’al
tin awiltal an Ajéatiklab; ejtal an
belomtsik u junkunal ban chak’
xu bijydb Salomén ani junini'tsik
nin chalab. 13Yab u junkunal
k’al jajé'tsik ni jun xita' xi yab u
belom, por u k’ak’'nébtsik t’ajat
k’al an atiklabtsik. ¥ Tsudhey ka
tsudhey mas u yanel an atiklabtsik
xin beldlich an Ajatiklab, i
pay'lomlabtsik ani i mimlabtsik.
15U kéldhab an ya'ultsik ban béltsik,
u k’'wajbab ban chéytsik ani ban
chayte'tsik abal ka bajwattsik
k’al nin chaldm na Pedro tam
ka wat’ey taja'. 18U ulel jeye i
atiklabtsik Jerusalén xu k'wajil
ban kwentsaltsik xi taja' k'unat.

In tsi'dhél an ya'ultsik ani xi
k’'wajattsik jeye ochadh k’al i at’ax
ejattalab ani ejtal u jeldhabtsik.

Na Pedro ani na Juan u at’naltsik

17 An oK’lek péle'tsik ani nin
kidhtal an saduseotsik, xi ta' ti
k’'wajattsik k’al jajd', chakuytsik
t’ajat abal in at’al xowa' in t’ajél an
abatwaletsik 18ani in jana' abal kin
baliy ban wik’axte' xon tu balyab
ejtalk’itsik. 1®Por tam ti akal, jun
in t'okat abatwalejil an Ajatiklab in
japiy in wi'lébil an wik’axte' ani in
kaldha'tsik. Tam ti exomich ti kalel,
utsantsik enché':

20__Ki k’aléchtsik ani tam i
k’'wajattsik ban pulek até xon
tu k’ak’nab na Dios, ka t’iltsi an
atiklabtsik ejtal k’al tin kwenta
jeché' an it xe'chintalab.

21Tam tin ach’a'tsik jeché', jun
tsudhelom dhajawe ti ochichtsik
ban pulek até xon tu k’ak’néb na
Dios ani in tujutsik ti ok’tsix.

Tam ti jachan', ulich an ok’lek
péle'tsik junax k’al xi ta' ti
k’'wajattsik k’al jaja', in kaniytsik
xu tak’ix ban Junkulom Awiltaldb
ani ejtal jeye nin ok’lékil an
israelitatsik. In abna' tdm ka ik’tat
ban wik’axte' an abatwaletsik.
22por tam ti ulich ban wik’axte' an
belkoltsik, yab in ela'tsik; ani tam ti
witsiytsik, 23in ulu enché":

—Mapupudh alwa' ti ela' an
wik’axte' ani an soldadotsik ta' ti
k’'wajat eléb ti belkol ban wi'lebtsik;
por tam tin japiy an wi'lebtsik, yab
i ela' ni jun xita' alt4.

24Tam tin ach’a'tsik jeché' nin
ok’lékil an pale'tsik, nin ok’lékil
xu belkoltsik an ti pulek até xon

El Nuevo Testamento en el huasteco de Veracruz © La Liga Biblica 2005, 2009



247

tu k’ak’ndb na Dios ani an ultalédb
pale'tsik, u kénéxtsik xan ti ne'ech
ka K’ale ti ok’nal jeché'. 25TamKk’i
jachan!, ulich jun i inik ani
utsantsik k’al enché"

—An iniktsik xa balydmaltsik ban
wik’axte', ta' k’'wajattsik in ok’tsal
an atiklabtsik ban pulek ata xon tu
k’ak’néb na Dios.

26K’ale tAm nin ok’1ékil xu
belkoltsik an ti pulek ata, k’al
an yak’waltsik ani in tsi'dha'tsik,
por yab xata' tin t’ajtsitsik abal
in ch’ejndl ka t’'ujbayat k’al an
atiklabtsik. 27 Tam ti uldhétsik,
k’'wajba tin tamét an Junkulom
Awiltaléb ani utsantsik enché' k’al
nin ok’lékil an pale'tsik:

28_Wawad' i ulu alwa' abal yabich
i 1é' ki chu'u ki ok’tsixintsik tin
bij na Jesukristo. ¢Ani jant’éy a
t’aja'tsik? Ejtal an atiklabtsik xi
Jerusalén a ok’tsdmalichtsik k’al
jachan' an ok’tsixtalab ani a 1é'tsik
ti ku walbindha' k’al nin chemtal
jachan' an inik.

29T6k’on tdm na Pedro ani xi més
an abatwaletsik enché"

—Wawd' i cho'é6b alwa' ke yejat ki
t’aja' xowa' in ulal nin tsubaxtalébil
na Dios ani yab, xowa' in ulal
an iniktsik. 3°Nin Diosil ni weje'
pakélil in ejdha' ti it na Jess, xi
tatd'tsik a chemdha' pajk’idh ban
peltsidh te'. 3'Na Dios in dhaya'
t'ek’at, in k’'wajba' tin ejit ani in
k’'wajba' ti Ok’pidh Ok’lek ani ti
Lo'ox. In t’aja' anchan' abal kin
pidha' bél ti k’ij an atiklabtsik
xi Israel abal kin jila'tsik ti
walablom ani ka pakwlantsat tin
walastalabiltsik. 32Ejtal jeché' i
chu'imal weye ani an T’okat

HECHOS 5

Ejattalab jeye. Jeché' an T’okat
Ejattalab, ja'ich xi na Dios in
pidhdmalich xu axtsinal k’al tin
tsubaxtal4bil.

33Tam tin ach’a'tsik jeché!,
chakuytsik t’ajat ani in le'na'tsik
kin chemdha' an abatwaletsik.
34Por taja' ban awiltalébtsik, ta'
ti k’'wajat jun i fariseo xu bijyab
ta Gamaliel, ja'ich jin ti éb an
ok’tsixtsik xin wilél nin tak’ixtal
na Dios xin jildm dhutsadh na
Moisés ani u k’ak’nab t’ajat k’al
an atiklabtsik. Kubey ani in
ulu abal ka k&ldh4 junwé' an
abatwaletsik. 3%In utsa' tim enché'
an awiltalabtsik:

—Atiklabtsik xi Israel, ka ké'oytsik
t’ajat i kwenta k’al xant’éy a 1é'
ka t’ajtsi jeché' an iniktsik. 36Ka
chalpaytsik ke ti we'él chabk’i'
xe'chin na Tewdas, xin péjey an lej
pulek tak’ix ani in ulu ke jajé' ja'ich
jun i pulek inik, wéwné k’al ché' i
bo' inik i iniktsik. Por chemdhd ani
ejtal xi k’al ti wéwnadh, buk’lantsik
ani anchan' ti ok’on.

37"Més tayil, tam ti t’ajan an
ajumtalab, xe'chin jeye na Judas xu
k’'wajil Galilea ani k’al yan jeye ti
wéwnd; por chemdhd jeye ani ejtal
xi wéwnaxnék, buk’lan. 38 Jaxtdm
tu utséltsik, jila' k’'wajat jeché' an
iniktsik ani yab xata' ka utsa'tsik.
Pos max jeché' xowa' in t’ajéltsik,
in chalab i iniktsik, ne'ech ka ok’on;
39por max a Dios in chalab, yab
ne'ech ka ejto ka tamk’uytsik. Ka
ké'oytsik t’ajat i kwenta; pos yab a
cho'ébtsik max exom ta péjéx k’al i
iniktsik o k’al a Dios.

40Ejtal in exbaytsik xowa' utsan
k’al na Gamaliel. Kanyat tdm

an abatwaletsik, kwadhan ani
utsantsik abal yabich més ka
xe'chintsik ti kdw tin bij na Jests
ani walkégjichtsik tdm. 41Kaléch
tdm an abatwadletsik xon ti k’'wajat
an awiltalabtsik ani u kulbéltsik
t’ajat abal pidhan ti chaplab k’al a
Dios kin wat’na' i tidhetalé&b k’al tin
kwentak’i in bij na Jests. 42 Tsudhey
ka tsudhey yab in jilaltsik kin
ok’tsixna' an alwa' t’ilab ani kin
t'ila' ke na Jests ja'ich na takudh
k’al na Dios. U ok’tsixtsik ban pulek
até xon tu k’ak’ndb na Dios ani ban
atétsik jeye.

Bijyat btk i tolmix belomtsik
Tam ti jachan' i K’jj, kom
an belomtsik yanéch, an
judiotsik xu kdw griego tujey ti
it’ixbéltsik k’al an judiotsik xu kaw
ebreo. In ulaltsik xu kdw griego ke
an chemtsidh mimlébtsik xi jaj&' in
kidhtal, yab u lej t’ajtsinaltsik ti k’ij
tam u pidhnéb an k’apnél tsudhey
ka tsudhey. 2Junkuwat tdm ejtal
an belomtsik k’al xi lajuch&b an
abatwdletsik ani utsantsik enché":
—Yab in tomndl ki jila' ki t’ila' nin
kéwintal na Dios k’al tin kwentak’i
abal ku k’'wajay tu pidhnom k’apnél.
3Jaxtdm kidhéblébtsik, ka aliy
btk i pay'lomlébtsik xi tatd'tsik
a kidhtal, xi alwa' iniktsik, xi
chalpadhtsik, xi teykémte t’ajat
k’al in chép an T’okat Ejattaléb ani
ja'ich ka punk’untsitsik jeché' an ti
t'ojlab. 4Wawé' ne'ech ki éntsi tu
6l ani ki ok’tsixna' nin kdwintal na
Dios.
5Ejtaltsik in tok’oy jeché' ani
takwyat na Esteban, jun i inik xu
belom t’ajat ani teykémte t’ajat

k’al in chéap an T’okat Ejattalab.
Takwyat jeye na Felipe, na Prékoro,
na Nikanor, na Timén, na Parmenas
ani na Nikol4s, jun i inik xu k’wajil
Antiokia xin beldmal jeyewi'ik nin
belomtal an judiotsik. 8 Tsi'dhatsik
tdm xon ti k’'wajat an abatwdletsik,
6lan an abatwdletsik ani in
k’'wajba'tsik nin k’ubak bin éb xi
takwyattsik.

"Nin kawintal na Dios jik’at t’ajat
ti buk’ey ani an belomtsik jik’at
t’ajat ti yaney Jerusalén, asta yan in
péle'iltsik an judiotsik belméch.

Juna ti wik’nél na Esteban

8Na Esteban, jun i inik xin
bach’amal t’ajat nin alwa'tal ani
nin chép na Dios, in t’ajél i labidh
labandhaxtalébtsik ani i exdltsik
ban atiklabtsik. ®TAm, taltsik i
atiklabtsik xu tak’nal ban ati
xon tu t’ajnal an junkuntaldb xu
bijyébtsik ti jolib xi walkadhich,
junax Kk’al i atiklabtsik xi Sirene,
xi Alejandria, xi Silisia ani xu
k’'wajiltsik ban chabdl xi Asia, in
tujutsik ti kdwlix k’al na Esteban;
10por yab u ejtowab ka tomna
na Esteban abal jaja' u kaw
k’al yantam i chalpadhtaldb xu
pidhnal k’al an T’okat Ejattalb.
M Jalbiyat tdm Kk’al jeché'tsik
taltsik i iniktsik abal kin ulu ke in
ach’dmal ti odhbfjil ta Moisés ani
ta Dios. '2Anchan' ti chakidhé an
atiklabtsik, nin ok’lékil an judiotsik
ani an ok’tsixtsik xin wilél nin
tak’ixtal na Dios xin jildm dhutsadh
na Moisés; péjeyat k’al na Esteban,
yak’'wan ani jin4 tin tamét an
Junkulom Awiltal4b. 13Alyat jeye i
janum kawtsik, xin ulutsik enché"

—Jeché' an inik yab u koyol ti
odhbijil an ti pulek at4 xon tu
k’ak’nab na Dios ani an tin tak’ixtal
na Dios xin jildm dhutsadh na
Moisés. 141 ach’amal jeye tin ulu
ke na Jests xi Nasaret ne'ech kin
paku an pulek atd xon tu k’ak’nab
na Dios ani ne'ech kin jalk’uy ejtal
xowa' in jildmal ka t’ajan na Moisés.

15Tam ti an awiltaldbtsik ani ejtal
Xi ta' ti buxutsik in tela' na Esteban,
in chu'utsik ke nin wal na Esteban
in junwal jelt in wal jun i t'okat
abatwdle.

In lo'wal tinba' na Esteban

Konyat tdm enché' na Esteban
k’al nin ok’lékil an pale'tsik:

—¢Tsubaxxe! jeché' xowa' i usnal?

2Ani na Esteban ték’on enché":

—At kidhtaltsik ani tata'labtsik,
ka ach’a' xant’éy ne'ech tu utsa'tsik:
Ni labidh t’okat Diosil, in xalk’a’
tinbd' abal ka chu'tat k’al ni weje'
pakélil Abraham tam ti k’'wajat
ban chabdl xi Mesopotamia, tam
ti yabél k’alnek ti k’'wajil Aran
3ani utsan enché'": “Ka jila' na
chabdlil ani ejtal na exlowaltsik
ani ki k’ale ban chabdl xi ne'ech
tu 6ltsi.” 4Kale tAm na Abraham
bin chabalil an kaldeotsik ani k’ale
ti k’'wajil Arén. Tayil chemech
nin tata' ani na Dios in tsi'dha' na
Abraham ti k’'wajil teché' xon ti
tata'tsik xo' i k’wajat. SPor yab
pidhan k’al na Dios teché' ni jun
peje' ti chabdl abal kin dhabalna!,
nibal jun peje' ela' xon ti kin kuba'
jun in akan; por utsan abal ne'ech
ka pidhan ani ke tayil, tam jaja' ka
chemchich, nin chakdmiltsik ja'ich
ne'ech kin dhabalna'; maske tam

ti jachan' i k’ij, na Abraham yabél
in ko'ol ni jun in chakdmil. 6 Ani
utsan jeye enché' k’al na Dios: “Na
kidhtaltsik ne'ech ka k’wajay jelti
pil iniktsik ba jun i chabdl xi yab
jaja'tsik in dhabal, ne'ech ka t’ajan
ti jolibtsik ani ne'ech ka t’ajtsin xan
ti ka le'nd, tin nakil ché' i bo' inik

i tamub.” 7Por utsan jeye enché':
“Nand' ne'ech ku lgjundha' an
yejche' bitsow xi kin t’aja’ ti jolib na
kidhtaltsik ani tayil, na kidhtaltsik
ne'ech ka kale taja' ani ne'ech ti kin
t’6jontsitsik ba jeché' an chabal.”
8Na Dios in t’aja' jun i lejkintaléb
k’al na Abraham ani utsan kin
t’ajtsal jun i exdl bin t'u'dl an
kwitél chakamtsik abal kin ké'oy ti
exo6l k’al tin kwenta an lejkintalAb.
Jaxtam, tam ti wa'chin ti chakam
na Isdk, na Abraham in t’ajtsi jun

i ex6l bin t'u'dl tam tin kidhbach
waxik a K’itsa ti wa'chinék ti
chakam. Anilk’i jeye tin t’aja' na
Isék k’al nin chak&mil Jakob ani

na Jakob anilk’i jeye tin t’aja’

k’al xi lajuché&b nin chakdmiltsik.
Jeché'tsik, ja'ich ni weje' pakélil.

9°Jeché' ni weje' pakéliltsik, in

at’a' nin kidhab xin bij José ani in
nujutsik abal ka jiné ban chabal xi
Ejipto. Por na Dios taja' ti k'wajat
junax K’al na José '%ani in tolmiy
k’al ejtal an yajtsiktaldb xin tametna'.
In pidha' ti chalab ani in tolmiy

abal kin bajaw ka k’anidh4 k’al an
Faradn. Jeché' an Faradn, ja'ich an
pulek tak’ix xi Ejipto, xi k’al ti bijyat
na José ti pulek awiltalab abal ka
tak’xin Ejipto ani abal ka tak’xin jeye
bin k’im&' jeché' an pulek tak’ix.

1""Wa'chin tdm i K’a'inab ani jun
i yajtsiktaléb pulek, ban chabal

xi Ejipto. Anchan' jeye ti timun
Kanén ani ni weje' pakéliltsik
yabich in eldl xant’éy kin k’apu.
12Por tam ti na Jakob in ach’a'
abal wa'ach i trigo Ejipto, in aba'
taja' nin chakémiltsik, xi ja'ich ni
weje' pakéliltsik. Jeché' ja'ich an
jidhtal bél xin t’aja'tsik. 13Tam ti
k’aletsik juni tin chabtal, na José in
xalk’a' tinbd' abal ka exl4 k’al nin
kidhabtsik. Anchan' tin cho'ébna’
an pulek tak’ix xi Ejipto xita' k’al
tu kidhtaléb jeye na José. 4In
abna' tdm na José ka ik’tat nin
tata' Jakob ani ejtal nin kidhtaltsik,
jaja'tsik ox inik lajubd' ti éb.
15 Anchan' ti tAmun, na Jakob k’ale
ti k’'wajil Ejipto xon ti chemech
mas tayil ani xon ti chemechtsik
jeye ni weje' pakéliltsik. 16Mas
tayil, jantsintsik an tin beklék
Sikém ani joltsin ban jélimtalédb
xi na Abraham in ch’ay'tsdmal nin
chakamiltsik na Amor ban chabdl
xi Sikém.

17"Tam ti K’'unatich an kK’ij xowk’i
ti ne'ech ka tAmun xowa' na Dios
in lej tsubax utsdmal na Abraham,
an atiklébtsik xi Israel yanenekich
taja' Ejipto. '8 Tujey tdm ti tak’ix
taja' Ejipto jun i pulek tak’ix xi
yab u exldb k’al na José. 19 Jeché'
an pulek tak’ix, in k’ambiy ni
kidhtaltsik ani t’ajtsintsik xan ti
ka le'nd ni weje' pakéliltsik. In
t’aja' jeye abal kin walba' ka

chemech nin chakamiltsik xi ts’itsik.

20 Jachan' i K’ij, tdm jeye ti wa'chin
na Moisés. Jeché' an chakam,
kulbetn4 t’ajat k’al na Dios ani tokot
beletné 6x a ich’ bin k’imé&' nin
tata'tsik. 21Por tam ti an tata'labtsik
in jila', nin tsidhéanil an pulek tak’ix

in pena' ani in pubedha' jelti max
jaja' in chakdmil. 22Jaxtam, na
Moisés ok’tsin ejtal xowa' in cho'6b
an atiklébtsik xi Ejipto in chab4lil
ani in ké'oy t’ajat i awiltalab k’al
xowa' in t’ajal ani k’al xowa' in ulal.

23’Tam tin ko'olich chab inik i
tamub, na Moisés in le'na' ka k’ale
kin alna' nin at kidhtaltsik, xi ja'ich
an israelitatsik. 24Ani in chu'u taja'
ke jun i inik xi Ejipto in chab4lil
exom in at’ax t’ajtsal jun i israelita.
Abal kin lo'o ani abal kin t’ajtsi
jayéchk’i xowa' exom in t’ajil, na
Moisés in chemdha' jachan' an
inik xi Ejipto in chabélil. 25Pos na
Moisés in chalpayal ke ni at kidhtal,
xi ja'ich an israelitatsik, ne'ech kin
exbaytsik ke jaj&' takudh k’al na
Dios abal kin walka' nin at kidhtal,
por yab in exbaytsik. 26 Tam ti jun
tsudhelom, na Moisés in ela' chab
i at kidhtal ti péjéx ani kom in 1é'
kin chu'u yabich ka péjéxintsik,
in utsa'tsik enché": “Tat4'tsik a
kidhabk’itsik tabd'; (jant’6K’i ta
at’ax t’4jtsixtsik jan ani jan?”
27Tam, xi k’'wajat in cha'wal nin at
kidhtal nixik’14 k’al na Moisés ani
utsan enché'": “¢Jita' ti k’'wajbamal
ta ok’lek ani ta ldjundhom k’al
wawad'? 28 A 1é'xe' neye ti kin
chemdha!, jelt xan ta chemdha' ti
we'él an inik xi teché' Ejipto in
chabalil?” 22 Tam tin ach’a' jeché'
na Moisés, jlach ani k’ale ban
chabdl xi Madién. Taja' ti k’'wajay
jelti jun i pil inik ani in ké'oy chéb
in chakdmiltsik.

30°Chab inik i tamub més tayil,
tam ti k’'wajat ban chabal xon ti
yab k’'wajtsidh k’unat ban ch’én xu
bijyab Sinai, in chu'u jun i t'okat

abatwale bin k’amélil jun i k’idhadh
te' xi k’'wajat ti t’a'il. 3 Na Moisés
laban t’ajat tam tin chu'u jeché' an
xalk’antsixtaldb ani tam ti utey
abal kin chu'u mas alwa', in axtsi
tin kdwintal an Ok’6x14b. Enché'
tin ulu an Ok’6x14b: 32“Nand' tin
Diosil na weje' pakéliltsik, nin
Diosil na Abraham, na Isdk ani
na Jakob.” Tujey tdm na Moisés
ti wipipil k’al i jik’ib ani yab in 1é'
kin tela'. 33Utsan tdm enché' k’al
an Ok’6xléab: “Ka k’ot’iy na pajab,
pos an chabdl xon ta kubat, ja'ich
jun i chabal xi t'okat. 34Nand' u
chu'imalich an yajtsiktaldb xi
exom in ach’al Ejipto an atiklabtsik
xu takwyém, xi ja'ich na kidhtal, u
ach’dmich ti ej'éltsik ani in pa'inek
abal ku kéldha'ichtsik taja'. Pos xo',
jala'ich, ne'ech tu aba' Ejipto.”
35°Jeché' na Moisés xi pojké ani
utsan enché' k’al an israelitatsik:
“¢Jita' ti bijiy ta ok’lek ani ta
ldjundhax?”, ja'ich aban k’al na
Dios jelti jun i pulek awiltalab
ani i walkax, k’al an t'okat
abatwalek’i xin chu'u ta' ti k'wajat
bin k’amdlil an k’idhadh te' xi
k’'wajat ti t’a'il. 36 Jeché' na Moisés,
ja'ich xin ké&ldha' Ejipto ni weje'
pakéliltsik ani xin t’aja' i labidh
labandhaxtalabtsik ani i exéltsik tin
nakil chab inik i tamub ba jachan'
an chabdl, ban Chak Pujal ani
ban chabal xon ti yab k’'wajtsidh.
37 Jeché' na Moisés ja'ich xin utsa'
enché' an israelitatsik: “Na Dios
ne'ech kin takuy jun i tiltsix xi
wawd' i kidhtal, jelt xan ti nand' tin
takwyémal, ka exbantsitsik xowa'
jaja' ti ki utsa'tsik.” 38 Na Moisés
k’'wajay k’al an atiklébtsik ban

HECHOS 7

chabdl xon ti yab k'wajtsidh, tam
ti junkuntsik ban ch’én xu bijyab
Sinai. Taja', utsan na Moisés k’al
an t’okat abatwdle Kk’al tin kwenta
an xe'chintalab ani na Moisés, in
wat’bantsi ni weje' pakéliltsik jeché'
xowa' utsan.
39’Por ni weje' pakéliltsik yab
in le'na' kin exbay, in pojka'tsik
tokot ani in 1é'tsikwi'ik ka witsiy
Ejipto, 4%tam ti k’wajat in utséltsik
enché' na Arén: “I 1€' ti ku tajtsi
ti diostsik xi ka okxin, pos yab
i cho'éb xant’éy in tamu na
Moisés xi tu kdldha' ban chabél
xi Ejipto.” #'In t’aja'tsik tdm jun
in ch’ilabil i beserro k’al i oro, in
chemdhantsi ti ko'néltsik abal kin
pikbantsi ani kulbétsik t’ajat k’al
xowa' in t'ajdmaltsik k’al in k’'ubak.
42Wék’on tdm na Dios K’al jaja'tsik
ani walkatsik kin k’ak’na' a 6ttsik
xi wa'ach walk’i'. Pos anchan' ti
k’'wajat dhutsadh bin dhutsadh awil
an t’iltsixtsik ke enché' ti utsan ni
weje' pakéliltsik k’al na Dios:
¢Awzxe! tata'tsik, atiklabtsik
xi Israel, a chemdhamal
i ko'néltsik abal ti kin
pikbantsi

tin nakil xi chab inik i tamub
ban chabdl xon ti yab
k’'wajtsidh? iYaba'!

43 Tata'tsik tokot a
xe'chindhantsitsik tin 6t’
padhélil na dios Molok

ani nin 6til na dios Renfan,

i ch’ilabtsik xa t’ajdmaltsik abal
ka k’ak’na'.

Jaxtam Nand', ne'ech tu
kéldha'tsik ba na chabalil
ani ne'ech tu abna'tsik més
tuwa' ké Babilonia.

44In 6ntsi ti kdw na Esteban ani
in ulu enché"
—Taja' ban chabdl xon ti yab
k’'wajtsidh, ni weje' pakéliltsik
ta' tin ko'ol an 6t” padhel xon tin
ta'pal an t'ujubtsik xon ti k’'wajat
dhutsadh nin tak’ixtal na Dios.
Jeché' t’ajnék anchan' xan ti na
Dios tin utsa' na Moisés, tam ti
utsan kin t’aja' jelt xan ti 6ltsin.
45Ni weje' pakéliltsik in bach’u
jeché' an 6t’ padhel jelti jun i
jiltsixtalab ani xi tsichtsik k’al na
Josué, in tsi'dha' k’al jaja'tsik tam
tin k’antsitsik an ti chabal an k’e'et
atiklabtsik, ja'ich xin k&ldha'tsik na
Dios abal kin pidha' an ti chabal ni
weje' pakéliltsik. Anchan' ti t’djan
asta tam tin bajaw na Dabid. 46Na
Dios kulbé k’al an pulek tak’ix
Dabid ani na Dabid in le'na' kin
t’ajtsi jun i até xon ti ka k’'wajay nin
Diosil na Jakob; 47 por na Salomén
ja'ich nin kubtsi tin k’'im4' na Dios.
48Por na Dios xi pulek t’ajat, yab
u k’'wajil ba atd xi t’ajadh k’al i
iniktsik. Jelt xan tin ulu an t’iltsix
enché"
49 An walk’i' ja'ich nu t'okat
k’'wajtal
ani an chabdl, ja'ich xon tu
kubal nu akan.
In ulu enché' an Ok’6x14b:
¢Janti uwats an atd xi ne'ech
kin t’ajtsin?
O ¢joén' ti ne'ech ku ejto kin
koyéch?
50 {Yabxe' Nand' u tajamal k’al u
k’ubak ejtal jeché'?
511n 6ntsi ti kdw na Esteban ani
in ulu enché"
—Por tatéd'tsik ech’ek’i t’ajat chapik
na itsich ani a ko'oltsik na och’oxtal

ani na itsich jelti xi yab in exlaltsik
na Dios. Ech’ek’i a tomndltsik an
T’okat Ejattalab. A junwaltsik jelti
na weje' pakéliltsik. 52¢Jowa' t'iltsix
yab at’nék k’al na weje' pakéliltsik?
In chemdha'tsik xi tsi'nek més ok’ox
kin t’ila' abal ne'ech ka tsich jachan'
xi lujat t’ajat ani xo' tam ti ulich, a
chinat pidhna'tsik ani a chemdha'.
53Tat4'tsik xa bach’u an tak’ixtaldb
k’al an t'okat abatwalek’i, yab a
t’ajaltsik ti K’ij.

Tam ti chemdhé na Esteban
54Tam ti jajé'tsik in ach’a' ejtal
jeché', in chakuntsitsik t’ajat na
Esteban ke asta u rech’ech’éltsik
nin kamab Kk’al i chdkub. 55Por na
Esteban, teykémte k’al nin chédp an
T’okat Ejattalab, in teloloy walk’i,
in chu'tsi tin labidh t’okat na Dios
ani in chu'u jeye na Jests tin ejat
na Dios. 56In ulu tdm enché":
—iKa tela'tsik! U chu'tal jebél an
walk’i' ani u chu'tal na Jesus xi
aban abal ka wenk’on jeye ti inik
k’'wajat tin ejat na Dios.
57Por jaja'tsik in ts'uts’K’iy nin
xuchun ani u dhajnaltsik kawidh,
tujeytsik tdm kin nixk’a' na Esteban.
58K4ldha ban bitsow ani exmach
ti t'ujbayab. An dlnaxtsik xin
t’aja' jeché!, in jila' nin xekét ka
beletnantsat k’al jun i kwitdl inik
xin bij ta Sawlo. 59Lejat k’'wajat ti
t’'ujbayab, na Esteban 6lan ani in
ulu enché"
—Ajétik Jests, ka bachu nu
ejattal.
60Tayil tudhlan ani in ulu kawidh
enché"
—Ajétik, ka pakwlantsitsik an tin
walastalébil xi exom in t’ajal.

Tam ti ok’onich kin ulu jeché',
chemech.

Na Sawlo in at’al an belomtsik

Na Sawlo in ulu jeye abal
alwa' ka chemdhd na Esteban.
Tamk’i jachan' a K’its4, tujey t’ajat
ti at’'nal an belomtsik xi Jerusalén.
Ejtalk’i an belomtsik at’an, jaxtdm
ti buk’eytsik ban chabdl xi
Judea ani xi Samaria. Tokot an
abatwdletsik yab at’an, jaxtam ti
jilk'ontsik ja' Jerusalén. 2Taltsik
an iniktsik xin wéwnéltsik t’ajat
xan tin ulal nin tak’ixtal na Dios,
in jina' kin joliy na Esteban ani
in uk’intsitsik t’ajat abal chemdha.
3Tam ti jachan', na Sawlo in dynal
an belomtsik, u ochel ban atatsik
abal kin kaldha' bodhodhél an
pay'lomlébtsik ani an mimlabtsik
ani in janal kin baliy al wik’axte'.

T’ilan an alwa' t’ilab ban
chabal xi Samaria

4Por xi kaletsik ban bitsow
Jerusalén, in t’ilaltsik an alwa'
t’ilab xontik’i ti xe'echtsik. 5Jan ti
éb xi jaja'tsik, xin bij ta Felipe, k’ale
ba jun i bitsow xu tak’nal Samaria
ani in tuju kin t’iltsitsik an ta
Kristo. ®An atiklabtsik u junkunal
ani ejtal in ach’altsik k’al yantam
i kwenta xowa' in ulal na Felipe
ani in chu'taltsik jeye an labidh
labandhaxtalabtsik xin t’ajal jeché'
na Felipe. 7Pos yén i atiklabtsik xi
ochadh Kk’al i at’ax ejattalabtsik, u
jeldhab ani an at’ax ejattaldbtsik u
dhajnal u kalel ba jaja'tsik ani yan
xi yab in ejtowal ka yoyon ani xu
k’'wech’e'tsik, u jeldhéb. 8Ejtal an
atiklabtsik xu k’wajil ba jachan' an

bitsow u kulbéltsik t’ajat k’al jeché'
xowa' in chu'tal.

9Por ta' ti k’'wajat ba jachan' an
bitsow jun i inik xu bijy4b ta Simén.
Jeché' an inik, ja'ich jun i dhiman
ani in k’ambiyal an atikl4btsik
xi taja' Samaria. In ulal ke jaja'
ja'ich jun i chalpadh inik. 1°K’al
ejtaltsik tu axtsinal xowa' jaja' in
ulal, k’al xi ts’itsik ani asta k’al xi
pakdha'tsik ani in ulaltsik enché'

—Jeché' an inik, ja'ich nin pulek
chép na Dios.

MU beltsinal t’ajat xowa' in ulal
ani in t’ajél, pos k’al nin dhimantal,
nakatich t’ajat i K’ij tin ké'ydmal
k’ambidhtsik. 2Tam ti na Felipe
xe'ech in t’ilal na Jesukristo ani
an alwa' t’ilab k’al tin kwenta
xan tu tak’ix na Dios, yan i
pay'lomlabtsik ani i mimlabtsik
belmach ani pujantsik. ¥ Na Simén
xu dhimanwi'ik, belméch jeye ani
pujan ani xe'chin k’al na Felipe.
Tam in chu'tal an pakdha' labidh
labandhaxtal4b ani an ex6ltsik xu
t’4jnal, u labnal t’ajat.

14Tam ti an abatwaletsik xi
k’'wajat Jerusalén in cho'6bna’
ke xu k’'wajiltsik Samaria in
bachimalichtsik nin kdwintal na
Dios, aban taja' na Pedro ani na
Juan. "®Tam ti na Pedro ani na
Juan ulichtsik taja', 6lantsik k’al tin
kwenta an belomtsik xi Samaria abal
kin bachutsik an T’okat Ejattaléb.
16Pos an belomtsik xi Samaria, yabél
in bach’amaltsik an T’okat Ejattalab,
tokot pujadhtsik tin bij an Ajatiklab
Jests. "Na Pedro ani na Juan in
k’'wajba'tsik nin k’'ubak bin éb an
belomtsik ani in bach’u tAm an
T’okat Ejattalab an belomtsik.

18Tam ti na Simén in chu'u ke
an belomtsik in bach’u an T’okat
Ejattalab tam ti an abatwaletsik
in k’'wajba' nin k’ubak bin éb an
belomtsik, in le'na' kin ch’a'ay jeché'
an awiltalab, '9in ulu enché"

—Ti kin pidha' neye jachan' an ti
awiltalab abal tam ku k’wajbantsi
an tu k’ubak bin éb jun xita', kin
bach’u jeye an T’okat Ejattalab.

20Utsan tdm enché' k’al na Pedro:

—LKa K’ibchon na tuminal junax
k’al tatd' abal a chalpayal ke xowa'
in pidhndl na Dios, ne'ech ka ejto
ka cha'ay k’al i tumin. 21 Tat4' yab
a ko'ol ni jun xata' xant’éy ka
chu'u k’al jeché', pos na ejattal yab
k’'wajat lujat tin tamét na Dios. 22Ka
jila'ich jeché' an walastaléb xa ko'ol
ani ka pakabédha' na Dios abal ka
chu'u max anchan' ti ki pakwlantsi
k’al xowa' a chalpay ta ejattal.
23pos u chu'tal ke yab t’ajat alwa!
na chalab a ko'ol ani i teykémte
t’ajat ta k’'wajat k’al an walastalab.

24T6k’on tAm enché' na Simon:

—Ti kin kontsintsi neye ban
Ok’6x14b abal yab ku tamu ni jun
xata' xowa' i k’'wajat tin utsal.

25Tam ti ok’onichtsik kin élna' ani
kin t’ila' nin kdwintal na Dios, an
abatwdletsik k’ale jeye kin t’ila' an
alwa' t’ilab ba yan i kwentsaltsik xi
Samaria ani tayil witsichtsik tdm
juni Jerusalén.

Na Felipe ani an inik xu k’wajil Etiopia
26Més tayil, utsan enché' na
Felipe k’al jun in t'okat abatwalejil
an Ajatiklab:
—Ki ch’akay ani ki k’ale aldl, ka
yak’wa' an bél xi tal Jerusalén ani
ne'ech Gasa.

Jeché' an bél, ja'ich xu wat’el
ban chabdl xon ti yab k’'wajtsidh.
27Ch’akay tdm na Felipe ani k’ale;
ti bél, in ela' jun i inik xu k'wajil
Etiopia. Jajd' ja'ich jun i inik xu
ewnuko. Jeché' ja'ich jun i pulek
t’6jodh, pos jajé' in belkémtsal tin
tuminal na Kandase, an pulek tak’ix
mimléb xi Etiopia, jaja' k’alnek
Jerusalén abal kin k’ak’na' na Dios.
28 Jeché' an inik u witsélich bin
pulek bitséwil, punat bin karretajil
ani k’'wajat in ajyal nin dhutsadh
uwil an t’iltsix Isafas. 29 Utsan tam
enché' na Felipe k’al an T’okat
Ejattalab:

—Ki utey ban karreta ani ki beley
junax k’al jeché' an inik.

30Tam ti utey na Felipe, in ach’a'
ke jachan' an inik k’'wajat in ajyal
nin dhutsadh awil an t’iltsix Isaias
ani in konoy enché"

—CA exbayalxe' xowa' i k’'wajat a
ajyal?

31Ték’oyat enché' k’al an inik:

—¢Janti ne'ech ku ejto ku exbay
max yab wa'ach ni jun xita' ti kin
wiltsi?

Ani pakabédha na Felipe k’al an
inik abal ka k’adhiy ani ka buxkan
junax k’al jaja'.

32 An T’okat Dhuslab xi k’'wajat in
ajyal, ja'ich jeché"

Juné abal ka chemdh jelti jun i
borrego.

Anchan' jelti an borrego yab u
k’uxnal tin tamét an inik xi
k’al ti k’'wajat ti kaxwéb,

anchan' jeye Jaja' yab k’uchun
ni wé' abal kin ulu xata'.

33 T’ajan jelti max yab xata' in éy

ani yab lGjundh4 jelt xan tin
ulal an tak’ixtalab.

Kom chemdh4 ani yab in jila'
ni jun in kuxdl, ¢jita' kal ti
ne'ech ka ejtowat ka t’ilan?

Abal nin xe'chintal wék’oyat
teché' ti k’ay'la.

34Konyat tdm na Felipe enché'
k’al jachan' an t’6jodh inik:

—Tu kontsal ti alwa'talab abal ti
kin utsa', ¢jita' k’'wajat in t’ilal jeché'
an t’iltsix, jaj&' in t’ilél tinbd' o
k’e'et in t'ilal?

35In tuju tdm na Felipe kin
wiltsi xon ti k’wajat in ajyal ban
T’okat Dhuslab ani in t’iltsi an
ti alwa' t’ilab k’al tin kwenta na
Jests. 36Tam ti ne'echtsik ti belal,
ulichtsik xon ti wa'ach i ja' ani an
t’6jodh inik in ulu enché"

—Teché' wa'ach i ja', lawxe' yab
awil kin pujyat neye?

37Utsan enché' k’al na Felipe:

—Max a beldl lejtal k’al ejtal na
ejattal na Jesukristo, awil ki pujan.

An inik ték’on enché"

—U beldl abal na Jesukristo ja'ich
nu Chak&ml4b k’al na Dios.

38In ulu tdm ka kubdh4 an karreta,
pa'ay chablam ti éb ban ja' ani pujyat
K’al na Felipe. 3®Tam ti kaletsik ban
ja', jandjich tdm na Felipe k’al nin
T’okat Ejattal an Ajatikl4b ani yab
mads witsiy ka chu'tat k’al jachan' an
t'6jodh inik; por u kulbél t’ajat an
t'6jodh inik tam tin éntsich nin bélil.
40Tayfil, jun jik’towal tin chu'u na
Felipe abal Asotojich ti k’'wajat ani
wat’ey bitsow ti bitsow ti t’iltsix an ti
alwa' t’ilab, asta ti ulich Sesarea.

Xan ti tujey ti belom na Sawlo
(Hch. 22:6-16; 26:12-18)
Tam ti jachan', na Sawlo in
6ntsal kin ulu abal ne'ech

HECHOS 8, 9

kin chemdha' xin belélichtsik an
Ajatiklab. Jaxtam ti k’ale kin chu'u
nin ok’lékil an pale'tsik, 2abal kin
kontsi ti awiltalab ka pidhan ka
k’ale ban atatsik xon tu t’ajnal an
junkuntalab xi Damasko abal kin
aliy xin bel4lichtsik an alwa' t’ilab
ani kin tsi'dha' ti wik’nél Jerusalén;
i pay'lomlabtsik ani i mimlébtsik.
3Por tam ti ne'ech ti bél ani u
k’unelich ban bitsow xi Damasko,
jun jik’towdl ti wiliyat k’al jun

i chaxixil k’amal xi tal walk’i'.
4Kwajlan tdm na Sawlo chabdl ani
in ach’a' jun i kdwintaléb, xu kiw
in ulu enché"

—Sawlo, Sawlo, ¢jant’6K’i tin at’al?

5Konoxin jeye tdm na Sawlo
enché"

—¢Jita' pé teye, ja'ib?

Ani ték’oyat enché' k’al xi k’wajat
ti kaw:

—Nana' in Jesus, xi tatd' a at’al.
Exom a yajlombédhdl tatd'k’i tabd',
jelt xan tin t’ajal an ko'nél tam in
chochbiyal an ch’upidh pat’al.

61n ulu tdm enché' na Sawlo u
wipipil k’al i jik’ib:

—Ajatik, ¢jant’éy a 1é' ku t’aja'?
Utsan enché' k’al an Ajétiklab:
—XKi ch’akéch ani ki ulchich ban
bitsow ani taja' ne'ech ki utsan

xant’éy yejat ka t’aja'.

7 An iniktsik xi junax ti ne'ech k’al
na Sawlo, labnéktsik t’ajat abal in
ach’altsik an kdwintal4b por yab in
chu'taltsik xita'. 8 Ch’akay tdm na
Sawlo ban chabal xon ti kwachat,
por tam tin lama' nin wal, yab
in chu'tal ni jun xata'. Jaxtam ti
lot’ok’nd ani jind Damasko. *K'wajay
taja' 6x a K’itsa yab u chu'ux, yab u
k’apul nibal xata' in uch’al.

10Taja' Damasko, ta' ti k’wajat
jun i inik xu belom t’ajat xu bijyab
ta Ananias, xi utsan enché' k’al an
Ajatiklab ba jun i xalk’antsixtaléb:

—iAnanfas!

Ani jajé' ték’on enché"

—Je'tdm in k’'wajat, Ajatik.

1 Utsan tdm enché' K’al an
Ajatikléab:

—Ki ch’akay, ki k’ale ban bél xu
bijyéab Ejat ani ka konoy bin k’im4'
na Judas max ta' k’'wajat taja' jun
i inik xu bijyab ta Sawlo xu k'wajil
Tarso. T4' K’'wajat ti 61 2ani ba jun
i xalk’antsixtalab, in chu'iimal ke
jun i inik xin bij Ananias ne'ech
ka ochich xon ti jaj&' k'wajat ani
ne'ech kin k’'wajba' nin k’ubak bin
éb jaja' abal ka chu'xindha juni.

13Tam tin ach’a' jeché' na Ananias,
in ulu enché"

—Ajétik, k’al yanich tin tiltsidh
xant’éy in t’ajél jachan' an inik
ani in t’iltsidhich jeye ejtal
an at’axtaldb xin t’ajtsal xi ti
beldlichtsik xu k’'wajil Jerusalén.
14Xo! tsi'nek teché' Damasko ani
in kontsdm ti awiltaldb an ok’lek
péle'tsik abal kin yak’wa' ejtal xi ti
belalichtsik.

15Por utsan enché' k’al an
Ajatikléab:

—XKi Kk’ale, pos Nand' u takwyéamal
jachan' an inik abal ti kin t’ila' ban
atiklabtsik xi yab u judio, ban pulek
tak’ixtsik ani ban israelitatsik jeye.
16Nanéd' ne'ech ku dltsi ejtal an ti
yajtsiktaldb xi yejat kin wat’na' k’al
Nand' tu kwenta.

17K’ale tAm na Ananias ban ata
xon ti k’'wajat na Sawlo. Tam ti
ochich, in k’'wajba' nin k’ubak bin
éb na Sawlo ani in utsa' enché"

—Kidhablab Sawlo, an Ajatiklab
Jests, xin xalk’a' tinba' ti bél xon
ta tal abal ka chu'u, tin abamal
abal tu chu'xindha' juni ani abal
ka bach’u jeye nin chép an T’okat
Ejattalab.

18TAmK’i jachan' ti kwajlan jun
xata' xi pit’k’an bin wal jelt in
ot’6l i to'ol ani chu'xinich tdm
juni. Ch’akéch tdm na Sawlo ani
pujyatich jeye tdm. 9 Tayil kK’aptich
ani likey tdm juni ani k’'wajay chab
0x a K’its4 taja' k’al an belomtsik xu
k’wajil taja' Damasko.

Na Sawlo ok’tsixin Damasko

20Maés tayil, in tujach tdm na
Sawlo ti ok’tsix ban atatsik xon tu
t’ajnal an junkuntalab, in ulal ke
na Jests ja'ich nu Chakdamléb k’al
na Dios. 2'Ejtaltsik xi k’al tu axnal,
u labnaltsik t’ajat ani in ulaltsik
enché'"

—<¢Yabxe' ja'ich jeché' an inik xi
xe'chinék Jerusalén in at’ax t’ajtsal
xin belaltsik na Jests? ¢Yabxe!
jaxtam ti tsi'nek jeye teché' abal
kin yak’'wa' an belomtsik ani kin
juna' abal kin pidhna' ban ok’lek
pale'tsik?

22por na Sawlo u ok’tsix k’al yan
més i awiltaldb ani in 6lnél ke na
Jests ja'ich xi takudh k’al na Dios
abal ti lo'ox, asta in uk’pindhdl an
judiotsik xu k’'wajil taja' Damasko.

Na Sawlo in chink’ontsi an judiotsik
23Tam ti wat’enekich yan a K’its4,

an judiotsik in t’aja' i kdw abal

kin chemdha' na Sawlo; 24por na

Sawlo in cho'ébna' xant’éy tu le'nédb

ka t’ajtsin. Akal i K’ij an judiotsik

u k’wajil kin aytsi na Sawlo bin

wi'lébiltsik an bitsow abal kin
chemdha'; 2°por an belomtsik, in
baliy na Sawlo ba jun i t'oknal
ptlek ani in kdldha' rechechél bin
kix in maptl an bitsow tam ti
jik’'wax. Anchan' ti kdldh4 na Sawlo
ba jachan' an bitsow.

Tam ti na Sawlo ulich Jerusalén

26Tam ti na Sawlo ulich Jerusalén,
in le'na' ka junkun k’al an belomtsik;
por k’al ejtaltsik tu jik’'ndb abal yab
u belnal max jaja' u belomich jeye.
27Por jtina K’al na Bernabé abal ka
utwat ban abatwéletsik. Na Bernabé
in t’iltsitsik xan ti na Sawlo tin
chu'timal an Ajatiklab ti bél, xan
ti jeye ti tawnd k’al an Ajatiklab
ani xan ti na Sawlo ti ok’tsixnék
Damasko k’al yantam i awiltaldb
K’al tin bij na Jests. 28K’'wajay tdm
Jerusalén na Sawlo ani xe'chin junax
Kal jaja'tsik. 22U kdw k’al yantam
i awiltalab tin bij an Ajatiklab, u
t’ilolél ani u kdwlix k’al an judiotsik
xu t'ilom griego; por u le'nab ka
chemdha k’al jeché'tsik. 39Tam ti
an kidhablabtsik in cho'6bna' jeché',
juné Sesarea na Sawlo ani tam ti
taja'ich ti k’'wajat, aban Tarso.

31Tam ti jachan', ejtal an
belomtsik xi ban chabal xi Judea, xi
Galilea ani xi Samaria, K’ijidhtsik
t’ajat ti k'wajat ani u likeltsik. In
ko'oltsik nin belomtal ban Ajatiklab
ani k’al tin chép an T’okat Ejattaléb,
tsudhey ka tsudhey u wa'chinal
més xin beldlich an Ajatiklab.

Jeldha na Eneas
32Tam ti na Pedro xe'chin ti 4lnax
an ti kidh4blébtsik, k’ale jeye kin
4lna' an kidhablabtsik xu k’'wajil

HECHOS 9

Lida. 33In ela' taja' jun i inik xin
bij ta Eneas, xin ko'olich waxik

i tamub ti kwachil, kom yab in
ejtowal ti belal. 34Ani utsan enché'
k’al na Pedro:

—Eneas, na Jesukristo ne'ech ti ki
jeldha'. Ki ch’akay ani ka dhaya' na
waytal.

Na Eneas tamK’i ti ch’akay 35ani
chu'tat k’al ejtaltsik xu k’'wajil
Lida ani Sarén, in jila'ichtsik tAm
nin weje' belomtal4biltsik ani in
bela'ich an Ajatiklab.

Ejdha na Dorkas
36Tam ti jachan' i K’ij, ta' ti

k’wajat ban bitsow xu bijyab Jope
jun i miml&b xu belom t’ajat xu
bijyab Tabita, ke ti kdwintalab
griego, u ulwéb Dorkas. Jeché' an
mimléb ech’ek’i in t’ajal xowa' alwa'
ani in tolmiyal an ch’ojontaltsik.
37Tam ti jachan' i K’ij, yaw'lach ani
chemech. Tam ti ok’onich ti t’aknal,
k’'wajbd ba jun i alti xi k’'wajat
t'ek’at ba jun i puntsix até. 38 An
bitsow xi Jope, k’unat ti k’'wajat
Lida, xon ti k’'wajat na Pedro tam
ti jachan' i k’ij. Kom an belomtsik
in cho'ébna' abal taja' ti k’'wajat
na Pedro, in abna' ka pakabédhéa
enché' k’al chab i iniktsik:

—XKi tsich dhubat ban bitsow xi
Jope.

39K’ale tdm na Pedro junax k’al

jaja'tsik. Tam ti ulchich, jin4 ban
alta xon ti k’'wajat an chemélom ani
k’al ejtal an chemtsidh mimlabtsik
ti wiliyat, u uk’naltsik ani in
6lnéltsik nin lakab ani nin xekéttsik
xi t’ajtsidh k’al na Dorkas tam ti
ejat. 40Utsantsik tdm k’al na Pedro
abal ka kaletsik ejtal, tudhlan tdm

ani 6lan ani in teltém an mimlab xi
chemnek, in ulu enché":
—Tabita, ki ch’akay.

In lama' tdm nin wal an mimlab
ani tam ti chu'tat na Pedro, buxkan
an mimlab. 4'In téyna' tdm bin
k’ubak ani in dhaya'. In kaniy tdm
an kidhablabtsik ani an chemtsidh
miml4btsik ani chu'tatich tdm
abal ejnek ti it jachan' an miml&b.
42Fjtal jeché', cho'6bné putédl ban
bitsow xi Jope ani k’al yan ti belan
an Ajétiklab. 43Na Pedro k'wajay
yan a k’itsa ba jachan' an bitsow,
bin k’imd' jun i inik xin lejkiyal i 6t’,
jeché' an inik, u bijyab ta Simoén.

Na Pedro ani na Kornelio
1 T4' ti k’'wajat ban bitsow
Sesarea jun i inik xin bij
ta Kornelio, jajé' ja'ich jun i ok’lek
xin tak’yal bo' inik i soldadotsik,
jeché' an kwene' u bijyéb Italiano.
2 Jaja' ani ejtal nin kidhtaltsik
in kK’ak’ndl na Dios ani in jik’ndl
abal in cho'ébtsik ke na Dios ejtal
in ejtowal kin t’aja'. In pidhnél
jeye yandha' i tumin abal kin
tolmiy an judiotsik ani ech’ek’i in
6lantsal a Dios. 3Jun i K’ij, tam ti
o6xich xé6na' i wékal, in chu'u jun
i xalk’antsixtalab. Ba jeché' an
xalk’antsixtaldb, in chu'u ke jun in
t’okat abatwélejil a Dios ochich xon
ti jaja' k’'wajat ani utsan enché"
—iKornelio!
4Na Kornelio jilk’on in teldl an
t'okat abatwéle k’al yantam i jik’ib
ani in konoy enché"
—¢Jant’éy, Ajatik?
Utsan tdm enché' k’al an t'okat
abatwdle:

—Na Dios in ach’dmalich an
6labtsik ani in chu'imich xowa'
a t’ajél jeye abal ka tolmiy an
ch’ojontéltsik. 3Pos ka aba' xo' i
iniktsik ban bitsow xi Jope abal kin
kaniy na Simén, xu bijyéb jeye ta
Pedro. 8Jaja' ta' k’wajat bin K’ima'
jun i inik xu bijyab jeye ta Simon,
an inik xu lejkix 6t’ ani in ko'ol nin
k’imé&' bin wél i pujal. Na Simén
Pedro ne'ech ti ki utsa' xant’éy yejat
ka t’aja'.

7Tam ti k’aléch an t'okat abatwale
xi k’al ti tawna, na Kornelio in
kaniy chéab nin t'ojndliltsik ani
in kaniy jeye jun i soldado, jeché'
ja'ich jun i inik xin beldl jeye t’ajat
na Dios jelti na Kornelio ani alwa'
inik t’ajat. 8In t’iltsitsik ejtal xowa'
in chu'mal ani in aba'tsik Jope.

9Tam ti jun tsudhelom, lejat
jaja'tsik ne'ech ti bél ani exomich
ti k’unel Jope, na Pedro k’adhiy bin
éb an atd tam ti ch’ejelich x6na' a
k’itsa abal ti 61. 19K’a'ay t’ajat ani
in le'na' ti k’apul, por lejat k’'wajat
ti lejkintsédb xant’éy kin kK’apu, in
chu'u jun i xalk’antsixtalab. 1'In
chu'u jak’pin an walk’i' ani in chu'u
ti pa'il jun xata' xin junwal jelti
jun i K'udhk’um pulek xi wik’ats
tamatk’i. 2Ban k’udhk’um, ta' ti
k’'wajat yan i ko'néltsik xi che'tsik
in akan, i chantsik ani i ch’ichintsik.
3In ach’a' jun i kdwintaléb xi utsan
k’al enché"

—Pedro, ki ch’akay, ka chemdha'
ani ka k’apu.

14Por na Pedro t6k’on enché':

—Yaba', Ajatik; nand' yab jayk’i u
k’apimal ni jun xata' xowa' Tatd' a
ulamal ke yab yejat ka k’apat.

15Tawné tdm juni k’al jachan' an
kawintal&b ani utsan enché"

—Xowa' Nand' u t'okémal, yab
yejat ka bijiy at’ax.

16 Oxil t’4jan jeché' ani tayil
k’adhbéjich tdm juni walk’i' an
k’'udhk’um. 17 Lejat na Pedro k’wajat
ti chalpax xant’éy in 1é' kin ulu
jachan' an xalk’antsixtalab, ulich
ban wi'leb nin t'ojndliltsik na
Kornelio, xi taltsik in konéwiyal
xon ti k’'wajat nin k’im4' na Simén.
18Tam ti ulichtsik, in konoytsik
kawidh max ta' ti k’'wajat ba jachan'
an até jun i inik xin bij Simén ani
u bijyab jeye ta Pedro. *Kom na
Pedro bél k’'wajat ti chalpax k’al tin
kwenta an xalk’antsixtalab, utsan
enché' k’al an T’okat Ejattal4b:

—N&' k’'wajat ti ayal 6x i iniktsik.
20Ki pa'ay, ki k’ale k’al jajé'tsik ani
yab ki k’'wajay ta chalpax, pos Nan&'
u abamaltsik.

21pa'ay tdm na Pedro xon ti
k’'wajat an iniktsik xi abnék k’al na
Kornelio ani in utsa'tsik enché":

—Nand'ich xita' i xe'echtsik a ayal.
¢Jant’éy a 1é' ta tsi'nektsik?

22T6K’ontsik enché":

—U tsi'nek abal u abnék k’al an
ok’lek soldadotsik xu bijyab ta
Kornelio. Jajé' ja'ich jun i lujat inik
xin belal a Dios, xu k’ak’nab ani
u k’anidhab t’ajat k’al ejtal na at
kidhtaltsik. Usnék k’al jun in t’okat
abatwalejil na Dios abal yejat ti
kaniy ki k’ale tin k’'imd' ani kin
ach’a' xowa' ne'ech ka utsa'.

23Utsantsik tdm k’al na Pedro
abal ka ochichtsik ani taja' ti
jilk’ontsik k’al jaja' jachan' i akal.
Tam ti tsudhey, na Pedro k’aléch
tdm Kk’al jaja'tsik ani junikné k’al

chéb 6x i kidhablabtsik xu k’'wajil
Jope.

24Tam ti jun tsudhelom, ulichtsik
Sesarea, xon ti k’'wajat aytsimte k’al
na Kornelio junax k’al jun kwene'
in exlowéltsik ani nin ja'abtsik
xin kany4dmal na Kornelio. 25Tam
ti na Pedro ulich ban ata, kale ti
bach’'wab k’al na Kornelio, tudhlan
tin tamét na Pedro ani in k’ak’na'.
26por dhayan Kk’al na Pedro ani
utsan enché"

—Ki ch’akay, pos jayéchk’i neye
jun i inik jelti tatd'".

271ejat u t'iloldltsik, ochich altd
ani in ela' taja' yan i atiklabtsik xi
junkunék. 28 Utsantsik tdm enché'
k’al na Pedro:

—Taté'tsik a cho'6b ke nin
belomtal an judiotsik in ulal ke
yab alwa' ka junkun jun i judio
k’al jun i pil inik o ka ochich bin
k’im&' an pil inik. Por na Dios tin
6ltsdmalich ke yab in tomndl ku
bijiy at’ax o yab alwa' ni jun xita'.
29 Jaxtam, tokot tin kanyat, in tsich
ani yab in k’'wajay tin chalpax. Pos
xo' u 1é' ku cho'ébna' xant’6k’i tin
kanyamaltsik.

30T6k’on tdm enché' na Kornelio:

—1In ko'olich ché' a K’itsa, enché'
x6na' i ora, in k’'wajat tin K’il teché'
tu K’im&' ani tin 6l xin kwenta an
wdékal ani in xalk’antsat abal ku
chu'u jun i inik xi xeketlidh k’al
jun i chaxixil k’'udhk’'um. 31 Ani
tin utsa' enché': “Kornelio, na Dios
in ach’dmalich na 6l4bil ani in
chu'imalich xowa' a t’ajal abal ka
tolmiy an ch’ojontaltsik. 32Pos ka
aba' xo' na t'ojnéliltsik ban bitsow
xin bij Jope abal kin kaniy na
Simén, xu bijyéb jeye ta Pedro. T4'

k’'wajat bin k’im&' na Simén, an
inik xu lejkix 6t’, jaja' u k’'wajil bin
wal an pujal. Tam ka ulich teché',
ne'ech ti kaw K’al tatd'.” 33 Jaxtdm
tu abna' jik’atk’i ki k’ale ta alyéb
ani alwa' t’ajat abal i tsich. Xo' ejtal
teché' u k’'wajat tin tamét na Dios
ani i 1é' ki ach’a' ejtal xowa' an
Ajatiklab ti abdmal ti ku utsa'.

Xowa' in ulu na Pedro bin
k’im&' na Kornelio
341n tuju tAm na Pedro ti kdw ani
in ulu enché"

—Xo' ojni' u exbach abal na Dios
yab u takukdl an ti atiklabtsik.
35Na Dios in bach’wal xita'kichk’,
tokot ka exl4 ke Jajé' ejtal in
ejtowal kin t’aja' ani kin t’aja'tsik
xowa' in 1é' na Dios. 36Na Dios in
abtsi nin kidhtaltsik na Israel an ti
tsubaxtalab. Jeché' an tsubaxtalab,
ja'ich an alwa' t’ilab xin pidhndl an
K’ijidhtalab k’al tin kwentak’i na
Jesukristo ani jeché' na Jesukristo,
ja'ich nu Ajatiklab k’al ejtalk’itsik.
37A cho'6btsik alwa' xant’éy t’ilan
bin chabélil an judiotsik, tujey
Galilea, tin kuxmats na Juan tam
ti xe'chin ti t’iltsix ani ti pdjal. 38A
cho'ébtsik alwa' xan ti na Dios
tin pidha' na Jests xi Nasaret tin
chap an T’okat Ejattalab. Xan ti
na Jesus ti xe'chin jeye in t’ajal
xowa' alwa' ani in jeldhél ejtal xi
k’'wajat teykémtetsik k’al in chap
an lej at’ax. Ejtal jeché' in t’ajal
abal na Dios ta' ti k’'wajat k’al Jaja'".
39Wawd' i chu'imal ejtal jeché'
xowa' in t’ajdmal na Jests, ban
chabdltsik xi Judea ani ban bitsow
Jerusalén. Tayil chemdhd pajk’idh
ban peltsidh te'. 49Por ejdha ti it

k’al na Dios tin 6x14ab a k’itsa ani
tu xalk’antsi an ta Jests abal ki
chu'u ke Jaja' ejnek ti it. 41Yab
xalk’antsat ejtal an atiklabtsik,
tokot wawa'k’i, xi na Dios in
takwyéamalich k’ejle ok’ox abal ku
xe'chin tu 6ltsix. Wawa' u k’aptich
ani u uch’ach k’al Jaja' tam ti
ejdhatsich. 42Ani tu aba' ki t’iltsi
an atiklabtsik ani ki o6ltsitsik jeye
ke jeché' na Jesukristo bijidhich
k’al na Dios abal kin Idjundha’

xi ejattsik ani xi chemnektsik.
43Fjtal an tiltsixtsik xi ti weje',

in t'ildAmaltsik na Jests, ke ejtal
xita' k’al ti ka belan, ne'ech ka
pakwlantsat tin walastalabiltsik.

In bach’utsik an T’okat Ejattalab
xi yabtsik u judiotsik

44Lejat na Pedro k’'wajat ti
kéw, ulich an T’okat Ejattalab
ba ejtal xi k’'wajat in ach’altsik
nin tsubaxtalabil na Dios. 45Ani
an judiotsik xu belomich, xi
tsi'nektsik junax k’al na Pedro,
labantsik t’ajat abal in chu'u
pidhantsik jeye an ti T’okat
Ejattalab xi yabtsik u judio. 46 Abal
in ach’a'tsik ti kdw k’al i k’e'et
kawintalébtsik ani ti k’ak’'naxtsik
an tin bij na Dios. 4’In ulu tdm
enché' na Pedro:

—<¢éAwzxe! wa'ach jun xita' xi
ne'ech kin ejto kin tamk’uy abal
yab ka pujyat jeché' an atiklabtsik,
kom in bachimichtsik jeye xo' an
T’okat Ejattalab jelti wawa'?

481n ulu abal ka pujyatichtsik
tin bij na Jesukristo ani
pakabédhda na Pedro abal ka
k’'wajay chéb 6x a K’itsa k’al
jaja'tsik.

Xowa' 6ltsin k’al na Pedro an
belomtsik xi Jerusalén
1 1 An abatwéletsik ani an
belomtsik xi k’'wajat Judea,
in ach’a' abal in bachimaltsik jeye
nin kdwintal na Dios xi yabtsik
u judio. 2Tam ti na Pedro ulich
Jerusalén, kawyat k’al taltsik an
judiotsik xu belomich xin ulal
ke yejat jeye ka t’ajtsintsik an ti
exdl bin t'u'dl xin beldlichtsik na
Jesukristo. 3Konyat enché':
—¢éJant’6k’i ta k’alnek ka &lna' xi
yab in ko'oltsik an ex6l bin t'u'al
ani i kKaptimadh Kk’al jaja'tsik?
4Tiltsintsik tdm k’al na Pedro
asta tin tujtal ejtal xowa' tAmnék,
enché' ti utsantsik:
5_Tam tin k’'wajat ban bitsow
xi Jope ani in k’'wajat tin 61, u
chu'u jun i xalk’antsixtaldb. Ban
xalk’antsixtalab, u chu'u jun xata'
jelti jun i k'udhk’um pulek xi tal
ti pa'il walk’i' wik’ats tamatk’i
ani ulich asta xon tin k’'wajat.
6Tam tu tela' alwa' abal ku chu'u
xant’éy ta' ti k’'wajat alk’idh, u
chu'u i ko'néltsik xi che'tsik in
akan, i padhumtsik, i chantsik ani
i ch’ichintsik. 7Ani u ach’a' jun
i kdwintaléb xi tin utsa' enché"
“Pedro ki ch’akay, ka chemdha' ani
ka K’apu.” 8Por u ulu enché': “Yaba',
Ajatik, pos yab jayk’i u k’aptimal
jun xata' xowa' Tatd' a ulimal ke
yab yejat ka K’apat.” °Tin tawna'
tdm juni jachan' an kdwintalédb
xi tal walk’i' ani tin utsa' enché"
“Xowa' Nand' u t'okémal, yab yejat
ka bijiy at’ax.” 190xil t’4jan jeché'
ani tayil k’aléch tdm juni walk’i".
" TamK’i jachan', ulich 6x i iniktsik

HECHOS 11

ban at4 xon tin k’wajat. Jeché' an
iniktsik, tal Sesarea ani tsi'nek
abal ti kin aliytsik. 12An T’okat
Ejattalab tin utsa' abal kin k’ale k’al
jajé'tsik ani yab kin k’'wajay xata'
ku chalpay. K’aletsik jeye k’al nand'
jeché' akak an kidhé&bléabtsik ani
ejtal tu éb tu ochich bin k’imé&' jun
i inik xin bij ta Kornelio. 13Jeché'
an inik, tu t’iltsi xan tin chu'imal
kubdl jun i t'okat abatwdle taja' tin
k’imé&' ani utsan k'l enché" “Ka
aba' i iniktsik ban bitsow xi Jope
abal kin kaniy na Simén, xu bijyab
jeye ta Pedro, 14jaja' ne'ech ti ki
utsa' xan ti ne'ech ka ejto ki lo'ey,
tatd' ani ejtal na kidhtaltsik.” 15Tam
ti nand' u tuju ku tawna'tsik, in
bach’utsik an T’okat Ejattalab, jelt
xan ti wawd' i bach’imal més ok’ox.
16U chalpay tdm xan tin ulimal an
Ajatiklab: “Tsubax k’ejle ke na Juan
pujxin k’al i ja', por tatd'tsik ne'ech
ka bach’u an T’okat Ejattal4b.”
17Pos max na Dios in pidha'tsik jeye
jayéchk’i xowa' wawd' tu pidhdmal
xi beldmalich ni Ajatik Jesukristo,
¢jant’éy u éy nand' abal kin k’wajay
ku tamk’uy na Dios k’al xowa' in 1é&'
kin t’aja'?

18Tam ti an kidhéblabtsik xi
Jerusalén in ach’a' ejtal jeché!,
chamk’antsik ani k’'wajay kin
k’ak’na'tsik na Dios. Enché' tin ulutsik:

—iTam, in pidh&dmaltsik jeye na Dios
xi yabtsik u judio an ti chalab abal kin
jila'ichtsik ti walablom ani anchan'
kin ejtéchtsik jeye kin ké'oy an
xe'chintalab xi yab in ko'ol in ok’ontal!

An belomtsik xi Antiokia

9Tam ti chemdhéjich na Esteban,
tujey jeye ti at’nal xi k’e'et an

belomtsik ani taltsik k’ale asta
Fenisia, Chipre ani Antiokia. Taja',
in tiltsitsik an ti alwa' t’ilab
an judioK’itsik ani xi k’e'et an
atiklabtsik, yaba'. 20Por taltsik an
belomtsik xi tal Chipre ani Sirene,
ulichtsik ban bitsow xi Antiokia ani
in t'iltsitsik jeye xi yabtsik u judio
an ti alwa' t’ilab k’al tin kwenta
an Ajatiklab Jesus. 2'Nin chép an
Ajatiklab k’'wajat k’al jaja'tsik, pos
yan xin jila' nin weje' belomtaltsik
ani in bela'ichtsik an Ajatiklab.
22Tam ti an belomtsik xi
Jerusalén in ach’a' jeché', in aba'
na Bernabé asta Antiokia. 23Tam
ti na Bernabé ulich Antiokia, in
chu'u xan ti na Dios tin 14bt’ajamal
an belomtsik xi taja' ani kulbé
t’ajat. In tak’iytsik ejtal abal kin
ontsi kin bela'tsik an Ajatiklab k’al
jun in ejattal lujat. 24Pos jeché' na
Bernabé, ja'ich jun i alwa' inik,
teykémte k’al in chap an T’okat
Ejattalab ani u belom t’ajat. Ani
anchan', yan i atikl4btsik in t’aja’
abal kin bela' an Ajatikléb.
25Tayil, na Bernabé k’ale Tarso
abal kin aliy na Sawlo. Tam tin
ela', in jina' Antiokia. 26 Taja' ti
k’'wajaytsik k’al an belomtsik jun i
tamub ani yéan i atiklébtsik in ok’tsi.
Taja' Antiokia ti tujey jidhtal t’ajat
ti bijyab an belomtsik, kristianotsik.
27Tam ti jachan' i K’ij, kale
Jerusalén chdab 6x i t’iltsixtsik ani
k’aletsik Antiokia. 28 Jun ti éb xi
jeché' an t’iltsixtsik, xu bijyab ta
Agabo, kubey junax ch’ejel xon ti
k’'wajat an kidhé&blébtsik ani tin
ijtsixtal an T’okat Ejattaléb, in
ulu abal ne'ech ka wat’ey jun i
pulek k’a'inab putalk’i an chabal.

Anchan' lejtal ti tAmun, tam ti an
lej pulek tak’ix Klawdio k’'wajat ti
tak’ix Roma. 29Tam, an belomtsik
xi Antiokia in ulu abal ne'ech

kin abtsitsik jun i tolmixtalédb an
kidhablabtsik xu k’'wajil Judea,
xantik’i kin ejtotsik kin pidhna'
juntsik ti éb. 3® Anchan' tin t’aja'tsik,
in abtsitsik jun i tolmixtalédb an
tak’ix belomtsik xi Judea. Jeché'
an tolmixtaldb pidhan kin jina' na
Bernabé ani na Sawlo.

Nin chemtal na Jakobo ani
tam ti wik’an na Pedro
1 Tam ti jachan'i K’ij, an
pulek tak’ix Herodes in tuju

kin at’a' taltsik an belomtsik. 2In
ulu ka chemdhd k’al i machét na
Jakobo, nin kidhab na Juan 3ani
kom in chu'u ke jeché' in kulbetna'
t’ajat an judiotsik xi yab u belom,
in abna' jeye ka yak’'wan na Pedro.
Jeché' tAmun tam ti exom an ajib
xowk’i tu K’apnal an pan xi yab
jilbédhats k’al an jilbédhaxtaldb
Koye. 4Tam ti yak’'wan na Pedro,
abnd ka balyat al wik’axte' k’al na
Herodes, xon ti k’'wajay belkémte
k’al ché' i kwene' i soldadotsik, xi
juntsik kwene!, che'tsik i soldado.
In chalpayal kin k&ldha' tin tamét
an atiklabtsik tam wat’enekich an
ajib. SNa Pedro u ké'yab balidh
ban wik’axte' belkémte t’ajat alwa',
por an belomtsik in éntsaltsik kin
kontsintsi na Pedro k’al yantam i
chéplab.

Na Dios in kaldha' na
Pedro ban wik’axte'

6Jachan' an akal, tam ti ne'ech
ka tsudhéch xowk’i na Herodes ti

ne'ech kin kdldha' na Pedro tin
tamét an atiklabtsik, na Pedro
k’'wajat ti wayal junax ch’ejélidh
k’al chéb i soldado ani wik’ats
k’al chab i pat’al ani belkémte nin
wi'lébil an wik’axte' k’al chab 6x
i soldadotsik. 7Jun jik’towale ti
ulich jun in t'okat abatwélejil an
Ajétiklab ani tajk’an jun i k’amal
ba jachan' an wik’axte'. Takan na
Pedro bin chéyil k’al jachan' an
t'okat abatwéle, bakyat ani utsan
enché"

—Ki ch’akay jik’atk’i.

Wilk’an tdm an pat’altsik xi k’al
ti k’'wajat wik’adh nin k'ubaktsik
na Pedro 8ani utsan enché' k’al an
t'okat abatwaéle:

—Ka wik’a' na tsukul k’al an 6t’
ani ka k’'wajba' na pajab.

Tam ti na Pedro ok’on kin t’aja’'
jeché', utsan enché' k’al an t’okat
abatwdle:

—Ka watna' na wat ani ti kin
wéwna'.

9Kale tdAm na Pedro in wewkém
an t'okat abatwéle, maske yab in
cho'éb max tsubax o yaba' xowa'
k’'wajat in t’ajal an t’okat abatwéle.
Jajé' in chalpayal ke k’'wajat in
chu'tal jun i xalk’antsixtalab. 19Por
wat’eytsik ban jidhtal belkol ani
bin chabtal jeye; tam ti ulichtsik
ban pat’al wi'leb abal ka kaléch ban
bél xu k’alel ban bitsow, an wi'leb
kwetémtal ti jak’pin. Kaletsik tdm,
ani tam tin beldmalichtsik jun peje'
an bél, jilanich tdm kwetém k’al an
t'okat abatwaéle. "In exbach tdm na
Pedro ani in ulu enché"

—Xo' ojni' u exbéch ke Jajé' an
Ajétiklab in abdmal nin t’okat
abatwdlejil abal ti kin lo'o k’al na

HECHOS 12

Erodes ani k’al ejtal xowa' nu at
kidhtaltsik xi yab u belom in 1é' ti
kin t’ajtsi.
12In chalpém jeché', na Pedro
k’ale bin k’ima' na Maria, nin nina'
na Juan, xu bijyab jeye ta Markos;
taja', ta' ti k’'wajat yéan i atiklabtsik,
jeché' junkunéktsik abal ti 6l. 13Tam
tin t'eney an wi'leb xi kuxtdl, jun i
tsidhan xu bijyab Rode kale kin chu'u
xitam ja' nin t’enyal an wi'leb. 4Por
tam tin exbay abal a Pedro na k’'wajat
ti tawnax, yab in japiy an wi'leb,
4jlach alta k’al i kulbéxnich abal kin
6lna' ke na Pedro ta' ti k'wajat ban
wi'leb ti tawnax. "®Utsan tdm enché":
—iTat&' i olmanal!
Por an tsidhan in ulal abal tsubax.
Jaja'tsik in ulal enché"
—Yab jajé', i t'okat abatwale xi k’al
tu beletnéb.
16Por na Pedro in éntsal kin teney an
wi'leb, ani tam tin japiytsik an wi'leb
ani in chu'u, labantsik t’ajat. 7 Por jaj'
in utsa'tsik k’al in k'ubakk’i abal yab
ka K’'uchuntsik ani in t’iltsitsik xan ti
kaldhé ban wik’axte' k’al an Ajatikl4b
ani utsantsik jeye enché'".
—XKa t'iltsitsik jeché' na Jakobo
ani an kidhablabtsik.
Kale tam ani k’ale pil.
18Tam ti tsudhey, laban t’ajat an
soldadotsik abal yab in cho'6btsik
xant’éy tAmnék k’al na Pedro. 19Na
Erodes in abna' ka alyat ani kom yab
ejtowat ka elan na Pedro, ejtal an
belkol wik’axte' ltjjundh4 ani abné ka
chemdhatsik. Tayil, na Erodes kale
Judea ani K’ale ti k’'wajil Sesarea.

Nin chemtal na Erodes

20N3a Erodes in chakuntsal an
atiklabtsik xi Tiro ani Sidén, por

jeché' an atiklabtsik in t’aja' i
ké&w abal ka k’aletsik tin tamét
na Erodes. In ejtotsik kin &tantsi
tin alwa'tal na Blasto, jun in
awiltalabil an pulek tak’ix Erodes
ani k’al jachan'k’i, an pulek
awiltalab in konoytsik i lejkintalab
abal xi jeché'tsik tayk’i jeye tu
tsi'dhantsébtsik an ti k’apnél
ban chabdl xin tak’yal an pulek
tak’ix. 2'Bijtsin jun i K’ij k’al na
Erodes abal ka k’aletsik. Jachan' a
k’itsa, na Erodes in k’'wajba' nin
alwa' k’'udhk’amil, buxkan xon
tu lgjundhom ani kdwin. 22Tujey
tdm an atiklabtsik kin ulu kawidh
enché"

—iXita' jeché' k’'wajat ti kdw yab i
inik, i dios!

23Tamk’i jachan', jun in t'okat
abatwalejil an Ok’6x14b in ya'undha'
na Erodes abal in walka' ka k’ak’na
jelti max u Dios ani taja' ti chemech
k’apudh k’al i dhim.

24Por nin kdwintal na Dios
dhubatk’i ti buk’ey putélk’i ani tak’i
tak’i tu ok’tsixnéb.

25Tam ti na Bernabé ani na Sawlo
in pidhndmich an tolmixtalab,
witsiytsik Antiokia ani in jana' k’al
jaja'tsik na Juan, xu bijyéb jeye ta
Markos.

Na Bernabé ani na Sawlo in
tujichtsik ti k’alel owdha' ti t’iltsix
1 3 Ban belomtsik xi k’'wajat
Antiokia ta' ti k’'wajat i
tiltsixtsik ani i ok’tsixtsik. Ja'ich
na Bernabé, na Simén (xu bijyab
jeye T’unuy), na Lusio xi Sirene, na
Manaén (xi junax ti pubenek k’al na

Erodes, an pulek tak’ix xi Galilea)
ani na Sawlo. 2Jun i K’ij, tam ti

k’'wajat in k’ak’néltsik an Ajatiklab
ani ti K’iltsik, an T’okat Ejattaléb in
ulu enché"

—Ti kin pilmedhantsi an ta
Bernabé k’al na Sawlo abal
kin t’aja'tsik an t’ojlab xowa' u
utsdmaltsik kin t’aja’.

3Tam ti ok’onichtsik ti 61 ani ti
k’il, in k’'wajba' nin k’ubaktsik bin
éb na Bernabé ani na Sawlo ani in
utsa'ichtsik tdm ka k’aléch.

An abatwdletsik u ok’tsix
ban chabdl xin bij Chipre

4Mas tayil, na Bernabé ani na
Sawlo k’aletsik Selewsia abal
abantsik k’al an T’okat Ejattal4b.
Taja', balintsik ban tan abal ka
k’ale ban chabdl xin bij Chipre xi
k’wajat ban pujal. STam ti ulichtsik
ban kubtalab xi Salamina, in
tujutsik kin t’ila' nin kdwintal na
Dios ban atatsik xon ti an judiotsik
in t’ajal an junkuntalab. Na Juan
ta' jeye ti xe'ech k’al jaja'tsik abal
ti tolmix. 6Xe'chintsik putdlk’i ba
jachan' an chabél ani ulichtsik
Pafos. In ela'tsik taja' jun i judio
xin bij ta Barjests ani jeché' an inik,
u dhiman. U k’ambix t’ajat, pos
in ulal ke jaja' ja'ich jun i t'iltsix.
7Jeché' an dhiman, k’'wajat junax
k’al an pulek awiltalab xin bij Serjio
Pawlo. Na Serjio Pawlo, ja'ich jun i
inik xi chalpadh t’ajat. In abna' ka
kanyat na Bernabé ani na Sawlo
abal in 1é' jeye t’ajat kin ach’a' nin
kawintal na Dios. 8Por jachan'
an dhiman xin bij Barjesis ani u
bijyab jeye ta Elimas, yab in walk&l
na Sawlo ani na Bernabé kin ok’tsi
an pulek awiltalab, pos jaj&' yab in
1é' kin chu'u ka belmach an pulek

awiltaldb. ®Na Sawlo, xu bijyab
jeye ta Pablo, teykémte k’al in chép
an T’okat Ejattaléb, in teloloy t’ajat
10ani in utsa' enché"

—iK’ambix, at’ax inik, xi
chakamléb k’al an lej at’ax ani xi
yab a kulbetndl ejtal xowa' lujat!
¢Jant’oK’i ti yab a 1é' ka jila' ta
ojtsix tin lujat bélil an Ajatiklab?
1Pos x0', an Ajatiklab ne'ech ti
ki pidha' ti yajtsiktalab; ne'ech ki
jok’olbé ani yab ne'ech ka ejto ka
chu'tsi tin tajax na k’itsad wé' i K’ij.

Tamk’i tin chu'u jik'wchin ani
yab chu'xin; ani in ayal tdm jun
xita' abal ka lot’ok’na k’al kom
jaja' yab u chu'ux. 2Tam ti an
pulek awiltaléb in chu'u jeché!,
belmach, kom u labnal t’ajat k’al
an ok’tsixtaléb xin ach’al k’al tin
kwenta an Ajatiklab.

Na Pablo ani na Bernabé
ulichtsik Antiokia xi Pisidia

13Na Pablo ani nin juniktsik
balin ban tan ban chabél xi Pafos
ani k’aletsik Perje ban chabal
xi Panfilia; por jilantsik k’al na
Juan ani witsiy Jerusalén. 14 Tayil,
na Pablo ani na Bernabé, kale
Perje abal ka k’aletsik ban bitsow
Antiokia xi k’'wajat ban chab4il
xi Pisidia. Tam ti taja'ich ti
k’'wajattsik ani in bajaw nin K’itsjil
an koyéxnich, ochichtsik ban ata
xon tu t’ajnal an junkuntaldb ani
buxkantsik. '5Tam ti ok’onich ti
ajyab nin tak’ixtal an Dios xin
jildmal dhutsadh na Moisés ani nin
dhutsadh dwil jeye an t’iltsixtsik,
an ok’lektsik xi ba jachan' an atd in
abna' ka utsantsik enché' na Pablo
ani na Bernabé:

HECHOS 13

—Kidhablabtsik, max a tsi'dhal
jun i tak’ixtaléb abal an atiklabtsik,
awil ka ulu.

16Ch’akay tdm na Pablo, in kontsi
an atiklabtsik k’al in k’ubakk’i abal
ka chamk’an ani in ulu enché"

—XKa ach’a' pay'lomlébtsik xi Israel
ani tatd'tsik teye xa exlal ke na
Dios ejtal in ejtowal kin t’aja': 177 Ni
Diosil xi wawé' xu Israel, in takuy
ni weje' pakéliltsik ani in t’aja' abal
ka wenk’on ti yejche' bitsow tam
ti bél k’'wajattsik jelti pil iniktsik
ban chabdl xi Ejipto. Tayil, in
kéldha'tsik ba jachan' an chabél
k’al nin awiltal.

18’Na Dios in kuxuy chab inik i
tamub ejtal xowa' jaja'tsik in t’aja’
ban chabdl xon ti yab k’'wajtsidh
ani in k’ibdha' bik i pakdha'
bitsow ban chabél xi Kanan abal
ka pidhantsik an ti chabéal ni weje'
pakéliltsik. 20M4s tayil, ché' i
bo' inik x6na' i tamub k’al chab
inik 14ju, in ké'oytsik tak’nél k’al i
ldjundhaxtsik, asta tam tin bajaw
xowk’i ti k’'wajay an t’iltsix Samuel.
211n konoytsik tdm abal in 1é' ka
k'wajay tak’nél k’al jun i pulek
tak’ix ani pidhantsik k’al na Dios
an ta Sadl abal ti pulek tak’ix chab
inik xéna' i tamub. Jeché' na Sadul,
u chakdmléb k’al na Sis, jun i inik
xi tal bin kidhtal na Benjamin.
22)MI4s tayil, na Dios in wék’oy ti
pulek tak’ix na Sadl ani in k’'wajba’
na Dabid abal ja'ich ka k’'wajay tin
pulek tak’ixal an israelitatsik. Na
Dios in ulu enché' k’al tin kwenta
na Dabid: “U elamal na Dabid, nin
chakémil na Isai, jun i inik xu
kulbetndl t’ajat ani ne'ech kin t’aja'
ejtal xowa' Nand' u 1€'.” 23Jn ti

éb xin kidhtaltsik jeché' na Dabid,
ja'ich na Jests. Jeché' na Jests,
ja'ich xi aban k’al na Dios abal kin
lo'o an israelitatsik jelt xan ti Jaja'
tin ulimal. 24Tam ti yabél tsi'nek
na Jesis, na Juan xe'chin kin t’iltsi
ejtal an atiklabtsik xi Israel, in utsél
abal kin jila'ichtsik ti walablom ani
ka pujanichtsik. 25Tam tu K’'unelich
an K’ij xowk’i ti ne'ech ka chemdha
na Juan, in ulu enché': “Yab nana'
xi tatd'tsik a chalpayal ke nand' u
éy; por tu kuxmats ta' tal jin xi
mas pulek ké nand'. Pilek t’ajat ke
yab xata' u éy abal kin kutpan ku
wiltsi tin wik’ab nin pajab.”

26’Kidhabléabtsik, xi chakamlab
k’al nin kidhtaltsik na Abraham
ani tatd'tsik teye xa exlal abal na
Dios ejtal in ejtowal kin t’aja": k’al
tatd'tsik ta kwenta tu ulal jeché'
an tsubaxtalab xi k’al tin kwenta
an lo'eltaldb. 27 Pos xu kK’'wajiltsik
Jerusalén ani nin ok’lékiltsik, yab
in exla' xitam ja' jeye na Jesus,
nibal in exbantsi tin kdwintal an
t'iltsixtsik xu ajyab ban atatsik xon
tu t’ajnal an junkuntaléb tam in
k’its4jil an koy6xnich. Jaxtdm, tam
ti jaja'tsik in pidhna' na Jests abal
ka chemdh4, in t’aja'ichtsik abal
ka tdmun jelt xan tin uldmal an
t'iltsixtsik. 22 Ani maske na Jests
yab eltsin ni jun in walab xant’6Kk’i
ti ka chemdha, in kontsitsik na
Pilato abal kin abna' ka chemdha.
29Tam ti ok’onich ti t’ajtsinal ejtal
xowa' k’'wajat dhutsadh ban T’okat
Dhuslab k’al Jaja' tin kwenta,
pa'bdjich tdm ban peltsidh te' ani
jolyat. 39Por ejdha ti it k’al na
Dios. 31 Tam ti jachan' i kK’ij, yanil
in xalk’a' tinba' na Jests abal

ka chu'tat k’al xi juniknadhtsik
k’al tam ti kale Galilea ani k’ale
Jerusalén. Xo' ja'ich jaja'tsik xi
xe'ech in t’iltsal an atiklabtsik k’al
tin kwenta na Jesus.

32 Jaxtdm xo', wawd' exom tu
Oltsaltsik an ti alwa' t’ilab xi na
Dios in utsdmal ni weje' pakéliltsik.
33pos wawd', xu kidhtalab k’al
jajé'tsik, na Dios tu t’ajtsich xan
tin uldmal abal in ejdha’ ti it na
Jests jelt xan ti k’'wajat dhutsadh
bin chabtsil an ajatlabtsik: “Tatd' tu
Chakamil ani Nan&' tu pidhdmal xo'
ti xe'chintal&b.” 34Na Dios in ulimal
abal ne'ech kin ejdha' ti it abal yab
ka k’achey nin t’u'dl. Na Dios in ulu
enché' ban T’okat Dhuslab: “Ne'ech
tu pidha'tsik an ti 1dbt’ajaxtaldb xu
utsdmal ne'ech ku pidha' na Dabid.”
35 Jaxtam tin ulu jeye enché' ba jun
i ajatlab: “Yab ne'ech ka walka' ka
K’achey nu t'u'tl.” 36 Tsubax K’ejle,
na Dabid in t'6jontsi nin kidhtaltsik
xi jachan' i k’ij xan ti utsan k’al na
Dios, tayil chemech, jolyat xon ti
jolidh nin tata'tsik ani nin t'u'al
k’achey. 37 Por nin t’'u'dl na Jess, xi
na Dios in ejdha' ti it, yab ja' k’achey.
38Kidhéblébtsik, yejat ka cho'ébna!,
ke an pakwlantsixtalab k’al tin
kwenta ni walastalabil, ne'ech ki
bach’u k’al tin kwentak’i na Jess.
39Yejat jeye ka cho'6bna'tsik ke
xita' kin bela'ich na Jests, ne'ech
ka k’'wajbdjich alwa' k’al na Dios,
pos tokot na Jests in ejtowal kin
t’aja' jeché'. Nin tak’ixtal na Dios
xin jildm dhutsadh na Moisés yab
in ejtowal. 49Ka ké'oytsik i kwenta
abal yab ka tamu xowa' in jildmal
dhutsadh an t’iltsixtsik, tam tin
ulutsik enché":

41Ka ké'oytsik i kwenta, tatd'tsik
xa pojkal an tsubaxtalab,
ki labantsik ani ki
k’ibchontsik;
pos Nand', xin Dios, ne'ech
ku t’aja' ba na K’itsgjiltsik
i pakdha' labidh
labandhaxtalab;
jeché' xowa' ne'ech ku t’aja',
max ti ki t’iltsi jun xita' yab
ne'ech ka bela'tsik.
42Tam ti na Pablo ani nin
juniktsik kaléch ban até xon ti an
judiotsik in t’ajal an junkuntalab,
pakabédhad k’al xi yabtsik u judio
abal ka t’iltsintsik jeye jeché' tam
kin bajaw juni nin K’its4jil an
koyéxnich. 43Tam ti buk’lanichtsik
xi ta' ti junkunék ba jachan' an
até xon tu t’ajnal an junkuntaléb,
wéwnd na Pablo ani na Bernabé k’al
yan i judiotsik ani xin beldlichtsik
jeye nin belomtal an judiotsik k’al
yantam i tsubaxtaldb. Na Pablo ani
na Bernabé in tak’iytsik t’ajat abal
yejat kin éntsi ka k’'wajaytsik bin
alwa'tal na Dios.
44Tam tin bajaw juni nin K’its4jil
an koyéxnich, junkun juni wé'ich
x6na' ejtal an atiklabtsik xu k'wajil
ba jachan' an bitsow abal kin axtsi
tin kdwintal na Dios. 45Por tam
ti an judiotsik xi yab u belom in
chu'u yan an atiklébtsik, tujey ti
it'ixbéltsik ani tujey ti tomnéb na
Pablo ani ti odhbijyab. 46Na Pablo
ani na Bernabé, kawintsik tam k’al
yantam i awiltaldb ani in utsa'tsik
enché"
—Tsubax k’ejle ke yejat ki 6ltsi
ok’ox an tin kdwintal na Dios
an judiotsik xi jelti tatd'tsik; por
kom yab a 1é' ka bach’utsik, a

xalk’alich abal yab a 1é' ka bach’u
an xe'chintalab xi yab in ko'ol in
ok’ontal. Jaxtam xo', u ne'chich
abal ki t’iltsi xi yabtsik u judio.
47Pos anchan' tu utsan k’al an
Ajatiklab tam tin ulu enché"

Tatd' tu k’'wajbdmal jelti jun i
tajbaxtalab abal ejtal an
atiklabtsik xi yabtsik u judio

ani abal ka 6ltsi xan ti ne'ech
kin ejto ka lo'ey ejtal an
atiklabtsik xu k’'wajil teché'
ti k'ay'la.

48Tam tin ach’a'tsik jeché', xi
yabtsik u judio kulbé t’ajat ani in
tujutsik kin ulu ke nin kdwintal na
Dios alwa' t’ajat. Ejtal belméch xi
k’'wajat takudhtsik abal kin bach’u
an xe'chintal4b xi yab in ko'ol in
ok’ontal. 4° Anchan' ti xe'chin ti t'ilnal
nin kdwintal na Dios putél jachan' an
chabdl xi Pisidia. 5¢Por an judiotsik
xi yab u belom, in pidhkawliy taltsik i
mimlébtsik xin t’ajél t’ajat xan tin ulal
nin belomtal ani u k’ak’nébtsik t’ajat.
Kawin jeye k’al an ultalab iniktsik xi
ba jachan' an bitsow ani in utsa'tsik
abal alwa' kin kajna' na Pablo ani
na Bernabé, asta kin kaldha'tsik ba
jachan' an chabal. 5"Na Pablo ani
na Bernabé, in tiniy tdm an pojodh
xi palenek ba nin akan abal kin
cho'ébna’ xi taja'tsik ke yab alwa' tin
t’aja' abal in pojkantsi tin kdwintal
na Dios ani K’aletsik ban bitsow xin
bij Ikonio. 52Por an belomtsik k'wajat
k’ijidh ani teykémtetsik k’al nin chap
an T’okat Ejattalab.

Tam ti na Pablo ani na Bernabé
k’wajattsik ban bitsow xi Ikonio

1 Taja' ban bitsow xi Ikonio,
na Pablo ani na Bernabé,

ochichtsik ban at4 xon ti an
judiotsik in t’ajal an junkuntaléb,
tiltsixintsik lujat t’ajat, jaxtdm

ti yan belméchtsik, xu judiotsik
ani xi yabtsik u judio. 2Por an
judiotsik xi yab u belom in ojtsi
tin chalab xi yabtsik u judio ani in
t’aja' abal kin chalpay xowa' yab

alwa' k’al jachan' an kidhéblabtsik.

3Por bélK’i k'wajaytsik taja' nakat
i K’ij na Pablo ani na Bernabé ani
kéwintsik k’al yantam i awiltaldb
abal in cho'6b ke an Ajatiklab
k'wajat k’al jaja'tsik. An Ajatiklab
in xalk’al xowa' jajé'tsik in ulal
k’al tin kwenta nin alwa'tal na
Dios ani u pidhnaltsik ti awiltalab
abal kin t’aja' i exdltsik ani i
labidh labandhaxtalébtsik. 4Por an
atiklabtsik xi ba jachan' an bitsow,
k’é'axnéktsik, taltsik in tolmintsal
an judiotsik xi yab u belom ani

taltsik in tolmintsal an abatwaletsik.

5An judiotsik ani xi yabtsik u
judio, in t’aja'tsik tdm i kdw k’al
an awiltalabtsik abal kin odhbijiy
ani kin t'ujbay an abatwéletsik.
6Por na Pablo ani na Bernabé, tam
tin cho'ébna'tsik, chinat k’aletsik
Listra ani Derbe, an bitsowtsik xi
k’'wajat Likaonia ani putdlk’i an
kwentsaltsik xi taja' wililil, “xon ti
xe'chintsik jeye kin t’ila' an alwa'
t’ilab.

T’ujbayat na Pablo ban
bitsow xin bij Listra

8Ban bitsow xi Listra, ta' ti
k’'wajat jun i inik xi yab in ejtowal
ti belal. Jeché' an inik k’wajat
buxdl ani yab jayk’i belnek kom
k’ejle anchan' ti wa'chinék ti
chakam. 9K’wajat in ach’dl xowa'

na Pablo exom in ulal, na Pablo in
teloloy jachan' an inik ani in chu'u
abal in belél t’ajat ke ne'ech ka
jeldha. 19Utsan tdAm kawidh enché'
k’al na Pablo:

—XKi kubey.

T’ikchol4ch tdm an inik, kubey
ani in tujich tdm ti belal. " Tam ti
chu'tat xowa' in t’aja' na Pablo, an
atiklabtsik in tuju kin ulu kawidh
enché' k’al i kdwintaléb xi Likaonia:

—iI diostsik xi jayk’i i inik pa'inek
asta teché' xon tu k’wajat!

12In ulaltsik ke na Bernabé, ja'ich
an dios Jupiter ani ke na Pablo,
ja'ich an dios Merkurio abal jaj&' nu
kaw. ¥Nin pale'il na Jupiter, xin
ko'ol nin olab at4jil bin wi'lébil an
bitsow, in tsi'dha' i torotsik ani i
t’idhats wich tin tamét an wi'lebtsik.
An pdle!, junax k’al an atiklabtsik
in 1é' kin chemdha' an torotsik abal
kin pikbantsi na Bernabé ani na
Pablo. "#Por tam ti na Bernabé ani
na Pablo, xi ja'ich an abatwaéletsik
in ach’a' jeché', in mich’6na'tsik nin
k’'udhk’amil, ochich xon ti k’'wajat
an atiklabtsik ani in ulutsik kawidh
enché"

15__jPay'lomlabtsik! ¢Jant’6k’i ta
t’ajéltsik jeché'? Wawd' u iniktsik
weye jelti tatd'tsik ani u tsi'nek
abal tu Oltsitsik ke yejatich ka jila'
ejtal jeché' xi yab xata' ti alwa'.

Ka bela'ichtsik na Dios xi ejat, xin
t’ajdmal an walk’i', an chabél, an
pujal ani ejtal xowa' wa'ach taja’.
16Ti weje'ich, na Dios in jildmal
K’ejle an atiklabtsik ka xe'chin xan
ti jaja'kK’itsik kin le'na'. 7 Por bélk’i
in xalk’al tinbd' na Dios xitam ja'
jeye, k’al an alwa'talab xowa' u
t’ajtsinaltsik. Jaj&' tu uldhantsal an

ti &b, tu labedhantsal an ti k’apnél,
tu pidhal xowa' i yéntsal abal ki
k’apu ani abal ku k’'wajay k’ijidh.

18Ppor maske in ulutsik ejtal jeché!,
bélk’i yab in ejto kin kubdha' abal
yab ka chemdhantsat an ti torotsik
abal ka pikbantsat.

19Ulich tdm chéb 6x i judiotsik
xi tal Antiokia ani Ikonio. In
pidhkéwliy an atiklabtsik abal
ka t’'ujbaxintsik ani t'ujbayat na
Pablo. Tam tin chalpaytsik in
chemdhamalich, in kaldha'tsik
bodhodhél ba jachan' an bitsow.
20por tam ti an belomtsik junkun
wililil xon ti k’'wajat na Pablo, jaja'
ch’akay ani ochich juni ba jachan'
an bitsow. Tam ti jun tsudhelom,
k’aléch tdm junax k’al na Bernabé
ban bitsow xi Derbe.

21Tam ti ok’onich kin t’ila' an
alwa' t’ilab ba jachan' an bitsow
xi Derbe, xon ti belmach yan i
atiklabtsik, witsiytsik jun{ Listra,
TIkonio ani Antiokia. 22Ba jachan'
an chabaltsik, in pakabédha' t’ajat
an belomtsik ani in utsa' abal kin
ontsitsik an belomtalab. In utsaltsik
jeye, ke abal kin ejto jun xita' ka
k’'wajay tak’nél k’al na Dios, yejat
kin wat’na' yan i yajtsiktalab.
23Bijyat jeye putalk’i ban bitsowtsik
xon ti wa'ach i belomtsik, i
tak’ixtsik xi ne'ech ti belkol an ti
belomtsik. Tam ti ok’onichtsik ti
6l ani ti k’il, in kawintsitsik abal
ka beletn4 k’al an Ajatiklab xu
belomichtsik.

Na Pablo ani na Bernabé witsiytsik
Antiokia, an bitsow xi k’wajat Siria
24Tayil, wat’eytsik ban chabal xi

Pisidia ani ulichtsik ban chabél xi

Panfilia. 25In t’ila'tsik jeye an alwa'
t'ilab ban bitsow xi Perje ani tayil
k’aletsik ban bitsow xin bij Atalia.
26Taja' Atalia, balintsik ban tan

ani k’ale Antiokia, an bitsow xon

ti kontsintsidhtsik an tin alwa'tal
na Dios abal kin ejto kin t’aja'tsik
an t’0jlab xi xo' in ok’6ch. 27 Tam

ti ulichtsik Antiokia, in junku an
belomtsik ani in t’iltsi ejtal xan ti
éynéktsik k’al na Dios abal kin t’aja’
an t’ojléb xi punk’untsidh ani xan ti
tolmiyat jeye k’al na Dios xi yabtsik
u judio abal ka belmachtsik. 28Na
Pablo ani na Bernabé, k’wajaytsik
taja' nakat i k’ij k’al jaja'tsik.

An junkuntalab xi t’ajan Jerusalén

1 Tam ti na Pablo ani na
Bernabé k’wajattsik Antiokia,
ulich taltsik i iniktsik xi tal Judea.
Jeché' an iniktsik, in tuju kin ok’tsi
an kidhablébtsik ke abal kin ejto ka
lo'eytsik, ko'ol kin t’aja'tsik an ex6l
ba nin t’u'dl jelt xan tin ulal nin
tak’ixtal na Dios xin jildm dhutsadh
na Moisés. 2Na Pablo ani na Bernabé
in tujutsik jun i kawlixtalab k’al
jeché' an iniktsik ani kdwlixintsik
t’ajat. Jaxtdm ti utsan na Pablo
ani na Bernabé ani taltsik an
kidhéblabtsik xi taja' abal ka
k’aletsik Jerusalén kin lejkiy jeché'
k’al an abatwéletsik ani an tak’ixtsik
xin beletnal an belomtsik. 3Xi aban
k’al an belomtsik, wat’ey ban chabaél
xi Fenisia ani xi Samaria. Taja', in
tilaltsik xan ti belméachtsik jeye an
atiklabtsik xi yabtsik u judio ani ejtal
an kidhablabtsik u kulbél t’ajat k’al
jeché' xowa' in ach’al u t’iltsinaltsik.
4Tam ti ulichtsik Jerusalén,
bach’wat k’al an belomtsik, k’al

an abatwaletsik ani k’al an tak’ix
belomtsik. In t’iltsitsik xan ti
éynéktsik k’al na Dios k’al an t'ojléb
xi punk’untsidh. 5Por taltsik an
fariseotsik xi belmamadhich jeye,
kubeytsik ani in ulu enché':

—An belomtsik xi yabtsik u
judio, yejat ka t’ajtsin an ti exdl ba
nin t'u'dl ani kin wéwna'tsik nin
tak’ixtal na Dios xin jildm dhutsadh
na Moisés.

6 Junkun tdm an abatwaletsik ani
an tak’ix belomtsik abal kin chalpay
xan ti ne'ech kin ejto kin lejkiy
jeché'. "Tam ti ok’onichtsik yanil
ti kdwlix, ch’akay na Pedro ani in
utsa'tsik enché":

—Kidhéblabtsik, a cho'ébichtsik
abal na Dios tin takwyamal, xi
ja'ich jun ti éb xi tata'tsik a kidhtal
abal ku 6ltsitsik an ti alwa' t’ilab xi
yabtsik u judio ani ka belméachtsik
jeye. 8 Ani na Dios, xin exlantsal tin
ejattal ejtalk’itsik, in xalk’a' abal in
bach’u xi yabtsik u judio, tam tin
pidha'ichtsik an ti T’okat Ejattaldb
anilk’i jelt xan ti wawd' tu pidhdmal.
9Na Dios yab in pil kédldha' jaja'tsik
k’al wawd', nibal wawé' yab tu
pil kaldha' k’al jajé'tsik, pos in
t'okedhantsitsik jeye an tin ejattal
k’al tin kwenta abal belmdchtsik.

10 Ani xo', ¢jant’6K’i ti yab a beléltsik
xowa' na Dios in t’ajdmal ani a
1é' ka chu'utsik kin t’aja' jeché' an
belomtsik xowa' wawd' nibal ni weje'
pakéliltsik in ejtémal kin t’aja'?
1MYab yejat ki t’aja’ anchan', tokot
yejat ki chalpém abal u lo'odhich
anik’i k’al nin alwa'talébil ni Ajatik
Jests jelt xan ti jajé'tsik lo'odh.
12Chamk’antsik tdm ejtal ani
in ach’a'tsik xan ti exmach ti

tiltsinaltsik k’al na Bernabé ani
na Pablo an exéltsik ani an labidh
labandhaxtalébtsik xin t’ajdmal na
Dios k’al jaja'tsik ban atiklébtsik
xi yabtsik u judio. 3Tam ti
ok’onichtsik ti kdw na Pablo ani na
Bernabé, na Jakobo in ulu enché':
—Kidhéblabtsik, ti kin axtsitsik:
14Na Simén Pedro tu tiltsdimalich
xan ti na Dios tin tuju kin bach’u
jeye xi yabtsik u judio abal kin
dhabalna'ich. 15 Jeché' tdimun
anchan' abal ka t’4jan jelt xan tin
dhutsdmal an t’iltsixtsik ban T’okat
Dhuslab enché'

16 Tayil ne'ech kin witsiy juni ku
k’'wajba' jun i Pulek Tak’ix
xin kidhtal na Dabid.

Jeché' an Pulek Tak’ix ne'ech
kin t’aja' abal kin k’ak’né
jelt tam ti ejat na Dabid.

17 Anchan' ne'ech ku t’aja' abal
ejtal an atiklabtsik xi bijidh
Nané' u dhabal ti kin
aliytsik

ani xi yabtsik u israelita jeye,
xi k’'wajattsik putdlk’i an
k’ay'l4, ti kin exla'tsik abal
Nand'ich tin Ok’6x14bil.

18 Anchan' tin ulu an Ok’6x14b, xin
pidhnédmal ka cho'ébnd ejtal
jeché' asta ti weje'.

19°Jaxtdm, nand' u ulal ke yab

yejat ki it’'ixbédha' xi yabtsik u
judio xin beldlichtsik na Dios.

201 ejat k’al ki dhutsuntsi abal

ki utsa'tsik ke yabich kin K’apu i
k’apnél xi pikbantsidh an ch’ilabtsik,
ke yabich ka junkun k’al xi yab

in tomtal ani yabich kin k’apu

i ko'méltsik xi k’'uch’édhatsk’i o
putedhatsk’i nibal kin k’aputsik i
xich’. 21Pos asta ti weje' wa'ach jun

xita' ban bitsowtsik xin ok’tsixndl
nin tak’ixtal na Dios xin jildm
dhutsadh na Moisés. Jeché' ja'ich
xu ajyab ech’ek’i ban atatsik xon
tu t’ajnal an junkuntaldb tam in
k’its4jil an koy6xnich.

22 An abatwaletsik ani an tak’ix
belomtsik, junax k’al ejtal an
belomtsik, in ulu tm abal alwa'
kin takuy chab 6x xi jajé'tsik in
kidhtal abal kin aba'tsik Antiokia
junax Kk’al na Pablo ani na Bernabé.
Takwyat na Judas xu bijyéb jeye
Barsabds ani na Silas. Jeché' an
pay'lomlébtsik, ja'ich xi k’'wajat
ultalab t’ajat k’al an kidhablabtsik
23ani K’al jaja'tsik, abna jeché' an
dhutsadh tw, xin ulal enché":

“Wawd' xu k’'wajat tu abatwaéle
junax Kk’al an tak’ix belomtsik ani
ejtal an kidhablébtsik, i abnal
i chapnédhomtaléb abal ejtal
an kidhablabtsik xi yabtsik u
judio xu k’'wajil Antiokia ani xu
k’'wajiltsik ban chabdl xi Siria
ani Silisia. 241 cho'6bnamalich
ke taltsik i atiklabtsik xu k’wajil
teché', k’alnektsik tachan', por
yab wawd' i abamal. Jaja'tsik
ti it'ixbédhdmalichtsik k’al nin
ok’tsixtal ani ti uk’pindhdmalichtsik
abal ti utsdltsik ke yejat ka t’aja' an
ex6l ba na t'u'il ani ka wéwna'tsik
nin tak’ixtal na Dios xin jildm
dhutsadh na Moisés. 25Jaxtam
wawd!, i chalpay ejtal tu éb ki
takuy taltsik i kidhablabtsik xi
wawd' i kidhtal abal ka k’ale ti ki
alna'tsik junax k’al na Bernabé
ani na Pablo, an kidhablabtsik xi
wawé' i K'anidhal t’ajat. 26 Jeché'
na Bernabé ani na Pablo, ja'ich
an kidhablabtsik xi yab t’ajat in

HECHOS 15

ajyaltsik tinba' maske ka chemdha
k’al tin kwentak’i ni Ajatik
Jesukristo. 27 Jaxtam, jé' i abél na
Judas ani na Silas xi takwyémal,
jaja'tsik ne'ech ti kaw k’al tatd'tsik
abal ti ki wiltsitsik ejtal jeché'.
28pos an T'okat Ejattaldb ani wawé'
weye, i chu'u abal alwa', ke yab
mas xowa' tu utsa'tsik ka t’aja’,
tokot jeché' xi més yejat: 2%ke yab
ka k’aputsik xowa' pikbantsidhich
an ch’ilabtsik, yab jeye ka

K’aputsik i xich’, nibal nin t’u'al

an ko'néltsik xi k'uch’édhatsk’i

ani yab ki junkuntsik k’al xi yab

a tomtal. Max yabich ka t’aja'tsik
jeché', a t’ajalichtsik xowa' alwa'. Ki
k’'wajaytsik alwa'.”

30 Anchan' pé, tam ti abanichtsik,
k’aletsik Antiokia. In junku taja' an
kidhablabtsik ani in pidha' an ti
dhutsadh dw. 3! Tam tin ajay jeché'
an dhutsadh aw an kidhablabtsik,
kulbétsik t’ajat k’al jachan' an
tak’ixtaldb. 32Kom na Judas ani na
Silas i t'iltsixtsik jeye, in tak’iy ani
in pakabédha' an kidhablabtsik k’al
yan i t’ilabtsik xin ulu. 3 Tayil, tam ti
k’wajéch na Judas ani na Silas chdb
6x a K’its& Antiokia, chapnédhéjichtsik
tdm Kk’al i K’ijidhtal&b k’al an
kidhablabtsik abal ka witsich xon ti
k’'wajattsik xi k’al ti abnéktsik. 34Por
na Silas in ulu abal ne'ech ja' ka jilk’on
taja'. 35Na Pablo ani na Bernabé jilk’on
taja' Antiokia ani k’al ydn mds xi
k’e'ettsik, in ontsi ti ok’tsixtsik ani ti
t'iltsixtsik an ti alwa' t’ilab.

Na Pablo in tujtach tin chabtsil
ti k’alel owdha' ti t’iltsix
36Tam ti més tayilich, na Pablo in
utsa' enché' na Bernabé:

—Wana juni ki &lna' ti it an
kidhablabtsik xi k’'wajat putdlk’i
an bitsowtsik xon ti t’ildmalich nin
kéwintal na Dios abal ki chu'u xan
ti k’'wajattsik.

37Na Bernabé in 1é' kin jana'
na Juan K’al jaja'tsik, xu bijyab
jeye ta Markos; 38 por na Pablo in
chalpayal abal yab alwa' max kin
jana', pos mas ok’ox, jilnéktsik
Panfilia ani yab in éntsi an t’ojldb
K’al jajé'tsik. 39Kéawlixin K’al jeché'
tin kwenta ani yabtsik in ké'oy
i lejkintaldb, jaxtam ti K'ejtsik
ti k’ale. Na Bernabé in jina' na
Markos. Balintsik ban tan ani
k’ale ban chabdl xin bij Chipre xi
k’wajat ban pujal. 4°Na Pablo in
takuy na Silas abal ka junikn4 k’al.
Tam ti ok’onich ti kontsintsébtsik
an tin alwa'talabil na Dios k’al
an kidhablabtsik, k’aléchtsik tam.
41Xe'chintsik Siria ani Silisia in
punk’untsal an kidhablabtsik abal
kin éntsaltsik an ti belom.

Junikna na Pablo ani na
Silas k’al na Timoteo

1 6 Na Pablo ani na Silas ulich
ban bitsowtsik xin bij

Derbe ani Listra, taja', in ela' jun

i belom xin bij ta Timoteo. Jeché'
na Timoteo u chakdmléb Kk’al jun

i miml4b judio xu belom, por nin
tata' i griego. 2An kidhablabtsik
xu k’'wajil Listra ani Ikonio in t’ilal
abal jeché' na Timoteo, ja'ich jun

i alwa' inik. 3Na Pablo in le'na' ka
juniknd Kk’al na Timoteo, jaxtdm
tin t’ajtsi an ti exd6l bin t'u'dl, abal
yab kin it’ixbédha' an judiotsik xu
k’'wajil ba jachan' an bitsowtsik.

Pos k’al ejtal ti cho'ébte ke nin téta’

na Timoteo i griego. 4Ba ejtal an
bitsowtsik xon tu wat’el, in Oltsal
an kidhablabtsik an ti tak’ixtaldb
xin pidhndmal an abatwaletsik

ani an tak’ix belomtsik xi k’'wajat
Jerusalén abal anchan' ti yejat ka
t’ajan xan tin ulaltsik. *Anchan', an
belomtsik u likedhantséb tin itsich
ani in 6ntsaltsik ti belom. Tsudhél u
tajk’anal u yanel més an belomtsik.

Na Pablo in chu'u jun i
xalk’antsixtalab xon tin chu'u
jun i inik xi Masedonia

6Yab walk4 k’al an T’okat
Ejattalab kin t’ila'tsik an alwa'
t’ilab ban chabal xi Asia. Jaxtam,
wat’eytsik ban chabdl xi Frijia
ani Galasia ani ulichtsik bin wél
an chabdl xi Misia. Tam ti taja’' ti
k’'wajattsik, in chalpay ka ochichtsik
ban chabdl xi Bitinia, por yab walka
kin t’aja'tsik anchan' k’al nin Ejattal
na Jesus. 8Wat’eytsik in lujtalk’i
ani yab ochich ban chab4l xi Misia,
k’aletsik ban bitsow xi Troas. ® Tam
ti taja' ti K’'wajattsik, jun i akal, na
Pablo in chu'u jun i xalk’antsixtaléb.
Ban xalk’antsixtalab, in chu'u kubl
jun i inik xu k’'wajil Masedonia
ani u pakabédhdab k’al enché': “Ki
wat’ey Masedonia ani ti ku tolmiy.”
10Tam ti na Pablo in chu'u jachan'
an xalk’antsixtalédb, u t’ojojon abal
ku k’ale Masedonia kom i cho'éb
alwa' ke na Dios ja'ich xi k’'wajat tu
utsél ku k’ale taja' ki t’iltsitsik jeye
an ti alwa' t’ilab.

Tam ti k’'wajat na Pablo ani na
Silas ban bitsow xi Filipos
1 Taja' Troas, u balin ban tan
ani u k’ale in lujtal Samotrasia, an

chabdl xi k’'wajat ban ja'. Tam ti jun
tsudhelom, u ulich ban bitsow xin
bij Neapolis. '2Tam tu k’'wajatich
Nedpolis, u k’ale Filipos. Jeché' an
bitsow Filipos, k'wajat Masedonia,
an bitsow xi més ultalab ani Roma
tu tak’nal. U k’'wajay taja' chab 6x
a K’itsa. 13Jun i K’ij, tam ti ja'ich in
k’its4jil an koyé6xnich, u kale ban
bitsow ani u k’ale xon ti k’wajat jun
i walja', jun i kubtalab xon tu k’alel
t’ajat yan ti 6l. U buxkan taja' ani
u k’'wajay ki t’iltsitsik an ti alwa'
t'ilab an mimlébtsik xi junkunék
taja'. 4Jan ti éb an mimlabtsik

xin bij Lidia xu k’'wajil ban bitsow
Tiatira, xin nujwal i k'udhkumtsik
xi t'unuyich t’ajat k’al in chakni',
ta' ti k'wajat ti och’6wix. Jeché' an
mimlab, in k’ak’ndl t’ajat na Dios
ani palmédhantsat tin ejattal k’al
an Ajatiklab abal kin bela' xowa'
k’wajat in ulal na Pablo. ¥Pujyat
tdm, k’al ejtal nin kidhtaltsik ani
tayil tu pakabédha' enché"

—Max tatd'tsik a chalpayal ke
nand' tsubax lejtal tu beldlich an
Ajatiklab, ki k’aletsik tu k’im4' abal
ki koy6ch taja’.

Ani tu t’ajtsi ti chdplab abal ku
koyéch bin k’'imé'".

16 Jun i K’ij, tam tu ne'ech ban
kubtalab xon tu k’alel tu 4l, i ela'
jun i tsidhan xin ko'ol jun i ejattalab
xin wit’al kin exla' xowa'kich. Jeché'
an tsidhan in 4tél t’ajat yan i tumin
abal nin ajatiktsik kom in wit’al kin
exla' xowa'kich. 177Wawa4' ani na
Pablo u wéwnad k’al an tsidhan ani
kawidh in ulal enché"

—Jeché' an pay'lomlabtsik, in
t’ojnélil a Dios xi pulek t’ajat ani ti
Oltsaltsik xan ti ne'ech ki lo'ey.

HECHOS 16

18yan a K’itsé in t’aja' anchan',
asta ke jun i k’ij na Pablo,
it'ixbédhéjich, chaw'k’ilach ani in
utsa' enché' an ejattalab xi ta' ti
k’'wajat ba jachan' an tsidhan:

—Tin bij na Jesukristo tu utsal
abal ki kale ba jachan' an tsidhan.

Ani tdmk’i ti kale jachan' an
ejattalab ban tsidhan.

19Por tam ti nin ajatiktsik jachan'
an tsidhan in chu'u abal yabich
mas ne'ech kin ejto kin 4dtlomna',
in yak’wa'tsik na Pablo ani na
Silas ani in juna' ch’ejel bitsow
xon ti k’'wajat an awiltal4btsik.
20Utwattsik ban awiltalébtsik ani in
ulutsik enché' xi yak’'wxinék:

—Jeché' an iniktsik, xi ja'ich i
judiotsik, exom in péjéxlindhél an
atiklabtsik xi teché' ba ni bitséwil
21ani exom in ok’tsixndl xowa'
jaja'tsik in ujndmal in t’ajél, por
wawad' yab alwa' ki bach’u nibal ki
t’aja', kom u romano.

22 An atiklébtsik chakuy ani in
adhik ti utey ba na Pablo ani na
Silas. An awiltaldbtsik in abna' ka
k’o'tsin tin k’'udhk’dmil na Pablo
ani na Silas ani ka kwadhantsik
k’al i wich’ate'. 22Tam ti ok’on ti
kwadhnaltsik yénil, balyat ban
wik’axte' ani utsan an belkol
wik’axte' abal kin beletna'tsik t’ajat
alwa'. 24Tam ti an belkol wik’axte'
in ach’a' utsan jeché', in baliy asta
tin ok’ontalich in alt4jil an wik’axte'
ani in jila' mach’bintsidhtsik tin
akan k’al i te'.

25por tam ti ch’ejelich i akal, na
Pablo ani na Silas k'wajattsik ti 6l
ani in ajatnéltsik i ajatlab abal a
Dios. Xi k’e'et an wik’néltsik k’'wajat
in ach’altsik. 26 Jun jik’towél ti

1éwék’in chapik t’ajat an chabdl
ani in dhiya' nin akanlabil an
wik’axte'. TamKk’i jachan!, jak’pin
ejtal an wi'lebtsik ani wilk’an an
pat’altsik xi k’al ti k’'wajat wik’adh
an wik’néltsik. 27 Ejech an belkol
wik’axte' ani tam tin chu'u abal
ejtal nin wi'lébiltsik an wik’axte'
jak’pinék, in jixéna' nin machétil
abal kin chemdha' tinb4' kom in
chalpayal ke 4jlamadh ejtal an
wik’néltsik. 28Por tawné kawidh
enché' k’al na Pablo:

—VYab xata' ka t’ajtsi tabd', pos
ejtal teché' u k’'wajat.

291n konoy tdm jun i tajbaxtalab
an belkol wik’axte', ochich adhik
alta ani u wipipil k’al i jik’ib
tudhlan tin tamét na Pablo ani na
Silas. 39Ké4ldhétsik tdm eléb k’al
an belkol wik’axte' ani konyattsik
enché"

—Ja'abtsik, ¢jant’éy yejat ku t’aja’
abal kin lo'ey neye?

31 Jaja'tsik in ték’oy enché':

—XKa bela' an Ajatiklab Jesukristo
ani ne'ech ki lo'ey tatd' ani ejtal na
kidhtaltsik.

32Tj1tsin tin kdwintal an Ajatikl4b
ani ejtal nin kidhtaltsik jachan'
an belkol wik’axte!, t’iltsintsik
jeye. 33Jachan' i ora bél akal, an
belkol wik’axte' in jtina' na Pablo
ani na Silas abal kin t’aktsi xon ti
ch’ojbédhats k’al an wich’ate'. Tayil,
pujan an belkol wik’axte' ani ejtal
nin kidhtaltsik. 3¢M4s tayil, an
belkol wik’axte' in juna'tsik tin k’im&'
ani in k’apundha'. An belkol wik’axte'
ani ejtal nin kidhtaltsik, u kulbél
t’ajat abal in bela'ichtsik na Dios.
35Tam ti tsudhey, an awiltaldbtsik
in aba' dhajawe i yak’waltsik abal

ka utsan an belkol wik’axte' kin
walka'ichtsik. 36 Utsan tdm enché'
na Pablo k’al an belkol wik’axte':
—An awiltalabtsik in ulal abal
tu walka'ichtsik; jaxtdm, awil ki
k’aléchtsik ani yab ki k’'wajaytsik ta
chalpax.
37Por na Pablo in ulu enché"
—Wawa' xu romano, tu kwadha'
tin tamét an atiklabtsik maske yab
in exbaydmaltsik ok’ox xant’éy i
waldmal, tu baliy ban wik’axte';
ani ¢xo' tu walkal chinatk’i? iPos
yaba'!l Ka tsichtsik xo' jaja'tsik ti ku
kaldha'.
38 An yak’waltsik in t'iltsi
jeché' an awiltalabtsik ani an
awiltalabtsik jik’ey tam tin
cho'6bna'tsik abal na Pablo ani na
Silas u romano. 39Pos k’ale tdm
an awiltalabtsik abal kin kontsi
ti pakwlantsixtaldb na Pablo
ani na Silas. Kaldhéjichtsik tdm
ani kontsin ti alwa'talab abal ka
kaléchtsik ba jachan' an bitsow.
40Tam ti kaléchtsik ban wik’axte',
k’ale bin k’im4' na Lidia. Tam tin
alna'ich an kidhablabtsik ani in
utsa'ich abal yab kin jila'tsik ti
belom, k’aléchtsik tam.

An péjéxtalab xi Tesalonika

1 Tam ti k’aléchtsik, na

Pablo ani na Silas wat’ey
ban bitsowtsik xi Anfipolis, xi
Apolonia ani ulichtsik ban bitsow xi
Tesal6nika. Taja', ta' ti k’'wajat jun
i até xon ti an judiotsik in t’ajil an
junkuntalab. 2Na Pablo, k’ale ban
atd xon tu t’ajnal an junkuntalédb
jelt xan tin ujndmalich in t’ajal ani
6x i semana kdwin k’al jajé'tsik tam
in K’itsgjil an koy6xnich. 3Anilk’i

xan tin ulal an T’okat Dhuslab,
anchan' tin wiltsaltsik ke an Kristo
ko'ol kin wat’na' i yajtsiktalab, ko'ol
ka chemdh4 ani ka ejech ti it. In
ulal enché":

—Jeché' na Jests xin k’'wajat tu
t’iltsaltsik, ja'ich an Kristo.

4Belmach tam taltsik an judiotsik
ani junkuntsik k’al na Pablo ani na
Silas. Belméch jeye yan i griego xin
k’ak’ndltsik t’ajat na Dios ani yan i
mimléb xi exlémtetsik t’ajat. SPor
k’al jeché' tin kwenta, an judiotsik
xi yab belmémadh, tujeytsik ti
it’ixbél ani in junku chéb 6x i
iniktsik xi at’ax xi xe'echk’itsik ti
bél yab xata' in t’ojndl. In tujutsik
ti péjex ani in it’ixbédha' an
atiklébtsik xi ba jachan' an bitsow.
Kaletsik ti péjex bin k'im4' na
Jasén, in ayaltsik na Pablo ani na
Silas abal kin kaldha'tsik ani kin
pidhna' ban atiklabtsik. ¢ Por kom
yab elantsik taja' na Pablo ani na
Silas, in juna'tsik bodhodhél na
Jasén ani taltsik i kidhablabtsik tin
tamét an awiltaldbtsik xi ba jachan'
an bitsow ani in ulutsik kawidh
enché"

—Jeché' an iniktsik, xi xe'ech in
ojtsal tin chalab an atiklabtsik putél
an k’ay'l4, tsi'nekich jeye xo' teché'.
7Jeché' na Jasén in koydhdmal
tin k’imd'. Ejtal jajd'tsik in ch’ikat
t’ajtsal tin tak’ixtaldbil an lej pulek
tak’ix romano abal in ulaltsik ke
wa'ach it i Pulek Tak’ix xu bijyab ta
Jests.

8Tam tin ach’a'tsik ejtal jeché',
an atiklabtsik ani an awiltaldbtsik
tujey ti it’'ixbél. ®Por na Jas6n ani
xi K’e'ettsik jeye, in pidhna'tsik i
jalbixtalab abal ka walkétsik.

HECHOS 17

Tam ti k’'wajattsik na Pablo ani
na Silas ban bitsow Berea

10Jik’atk’i ti utsantsik na Pablo
ani na Silas k’al an kidhablabtsik
abal ka kale akal ani ka k’aléchtsik
Berea. Tam ti ulichtsik taja’,
k’aletsik ban até xon ti an judiotsik
in t’ajél an junkuntaldb. " Jeché' an
judiotsik, alwa' iniktsik ja' ani yab
jelti xi Tesalénika. In bachutsik
an alwa' t’'ilab k’al yantam i
kulbétalab ani tsudhey ka tsudhey
in ajyaltsik ban T’okat Dhuslab abal
kin chu'u max tsubax lejtal xowa'
u 6ltsinaltsik k’al na Pablo ani
na Silas. 12Jaxtdm, yan belméch
xi jajé'tsik ani an griegotsik jeye.
BelmAch jeye i mimlabtsik ani i
iniktsik xi exlémtetsik t’ajat. ¥ Por
tam ti an judiotsik xi Tesal6nika in
cho'ébna' abal na Pablo k'wajat in
t’ilal jeye nin kdwintal na Dios ba
jachan' an bitsow xi Berea, k’aletsik
jeye taja' ani in péjéxlindha' an
atiklabtsik. #Por an kidhéblébtsik
in aba' jik’atk’i na Pablo abal ka
k’ale bin waltsik an pujal. Na Silas
ani na Timoteo, jilk’ontsik Berea.
15JGn4 na Pablo K’al nin juniktsik
asta ban bitsow xin bij Atenas. Tam
ti ulichtsik taja', an junkiltsik witsiy,
por utsantsik k’al na Pablo abal ka
witsiy Berea ani kin utsa' na Silas
ani na Timoteo abal ka k’aletsik
dhubat xon ti k’'wajat na Pablo.

Tam ti k’'wajat na Pablo
ban bitsow xi Atenas

16Lejat na Pablo k’'wajat Atenas
in aytsim na Silas ani na Timoteo,
u chalpax t’ajat abal in chu'tal an
atiklabtsik xi ba jachan' an bitsow

in k’ak’naltsik t’ajat i ch’ilabtsik.
17 Jaxtdm na Pablo, u k’alel kin
t'ila' nin kdwintal na Dios ban até
xon tu t’ajnal an junkuntal4b. U
k'wajil jeye ti kdw k’al taltsik xin
k’ak’nél a Dios ani tsudhey ka
tsudhey in t’iltsal tin kdwintal na
Dios junax ch’ejel bitsow xita'k’i
kin ela'. 18Taltsik an iniktsik xin
wewkoémtsal tin ok’tsixtalabil xu
bijyab ti epikireos ani taltsik jeye
xin wewkoémtsal tin ok’tsixtalabil
an estoikos, in tujutsik ti t’ilolél k’al
na Pablo. Taltsik in ulal enché":

—¢Jant’éy awil tu utsél jeché' an
inik xu kdw t’ajat?

Ani taltsik in ulal jeye:

—In junwal jelti max xe'ech in
6lndl i k’e'et diostsik.

Jeché' tin ulaltsik, ja'ich abal in
ach’altsik ke na Pablo in t’ilal an
alwa' t’ilab k’al tin kwenta na Jests
ani abal ne'ech ka ejdh4 ti it an
chemélomtsik k’al na Dios. 1°Jina
tdm ba jun i kubtalab xu bijyab
ti Aredpago, xon tin ujndmal u
junkunal an tak’ixtsik ani konyat
enché"

—¢Alwa'xe! ki cho'ébna’ weye
jeché' an it ok’tsixtaldb xi tatd' a
tsi'dhdal? 20Pos wawd' i ach’al a t’ilal
xowa' yab i exbayal ani i 1é' weye
ki exbay xant’éy in 1é' kin ulu ejtal
jeché'.

21Ppos ejtal xu kK’'wajiltsik
Atenas ani an pil iniktsik jeye xu
k'wajiltsik taja', yabtsik més xowa'
in chalpayal, tokot kin ach’a' ani
kin t’ila' an it t’ilabtsik xu t’ilnal
taja'.

22Kubey tam na Pablo junax
ch’ejel xon ti jaja'tsik k’'wajat ban
Aredpago ani in ulu enché"

—Pay'lomlébtsik xi k’'wajil Atenas,
nand' u chu'tal ke taté'tsik a
K’ak’ndl t’ajat a diosiltsik. 23 Abal
tam tin xe'chin tin telol6l xon
ta t’ajaltsik an k’ak’naxtaléb, u
ela' ba jin xon ta k’'wajbéltsik an
pikbaxtaléb i dhuslab xin ulal
enché" “Abal na Dios xi yab i ex]4l.”
Pos jeché' na Dios xi tata'tsik a
k’ak’nal maske yab a exldl, ja'ich na
Dios xi nand' tu tiltsaltsik.

24’Jeché' na Dios, ja'ich xin
t’ajdmal an K’ay'l4 ani ejtal xowa'
wa'ach; Jajé' in dhabal an walk’i'
ani an K’ay'la. Yab u k'wajil ban
pulek atd xon ti Jaj&' u k’ak’nab
xi t’ajadh K’al i iniktsik, 25nibal
in ké'yal i yejetaldb xi ne'ech ka
ejtowat ka t’ajtsin k’al i atiklabtsik.
Pos Jaja' tu pidhdl an ti xe'chintalab,
Jajé' tu t’ajal ku dhttsumlach ani
Jajé' tu pidhél ejtal xowa' i yéntsal.

26’K’al jiin tokot i inik tin
t’ajdmal ejtal an atiklabtsik abal ka
k’'wajaytsik ba putdl an chabdl. In
ok’ox bijtsdmalich an ti k’ij ani an
ti chabdal xon ti yejat ka k’'wajaytsik,
27abal kin aliytsik na Dios, jelti
max baludhk’i ne'ech kin ejto kin
ela'tsik, maske tsubax k’ejle na Dios
yab 6w ti k'wajat k’al wawa'. 28Pos
k’al tin awiltal na Dios tu xe'ech, tu
yoy'nal ani tu ejat; jun i chalpadh
inik xi tat4'tsik a kidhtal in ulu
enché': “Wawd' u kidhtaléb k’al a
Dios.” 22 Max wawé' u kidhtalab
k’al a Dios, yab yejat ki chalpay ke
na Dios in junwal jelti jun i ch’ilab
xi t’ajadh k’al i oro, o k’al i plata, o
k’al i t'ujub, xi t’ajnék k’al i iniktsik
xantik’i jajé'tsik kin chalpay. 3°Na
Dios in kuxuy xowa' in t’aja' an
atiklabtsik xi ti we'él chabk’i' abal

yab in cho'éb xant’éy in t’ajaltsik.
Por xo0', in utsél ejtal an atiklabtsik
xi putdlk’i abal kin jila'ichtsik
ti walablom. 31Pos na Dios in
bijydmalich jun i k’ij xowk’i ne'ech
kin lgjundha' ejtal an atiklabtsik
xi teché' ti k’ay'l4 k’al i lujattalab.
Ne'ech ka ltjundhatsik k’al jun i
inik xi Jaja' in takwyamal ani jeché',
ejtalich in pidhdmal kin cho'ébna’
xita' J&' tam ti Jaj&' in ejdha' ti it.

32Tam tin ach’a'tsik abal an
chemélomtsik ne'ech ka ejdha ti it,
taltsik labidhnaxin ani taltsik in ulu
enché"

—Tayil juni ne'ech ki éntsi ki

ach’a' jeché' xowa' a t’ilal.

33 Jilanichtsik tdm k’al na
Pablo. 34Por wéwna Kk’al taltsik i
atiklabtsik ani belméchtsik. Jan ti
éb xi jajé'tsik, ja'ich na Dionisio, xu
kidhtalab jeye k’al xu junkunaltsik
ban Areépago. Belmach jeye jun i
mimléb xu bijydb Damaris ani yan
més xita'.

Tam ti k’'wajat na Pablo
ban bitsow xi Korinto

1 8 Tam ti mas tayil, na Pablo
kale Atenas ani k’ale ban
bitsow xin bij Korinto. 2Taja', in ela’
jun i judio xin bij Akila, xu chakam
ban chabal xi Ponto. Na Akila
ani nin tomtal Prisila tdm t’ajat it
ti ulnektsik Korinto. Jaja'tsik tal
ban chabdl xin bij Italia, kaletsik
ban bitsow xi Roma abal an pulek
tak’ix Klawdio in ulu ke yejat ka
kale Roma ejtal an judiotsik. Na
Pablo k’ale kin 4lna' na Akila ani na
Prisila 3ani kom na Pablo in wit’al
jeye kin t’aja' xowa' jaja'tsik in t’ajél,
ke ja'ich an t’ojméich k’'udhk’um at,

k’'wajay k’al jaja'tsik abal ka t’6jon
junax. 4Ech’ek’i tam in K’itsjil an
koy6xnich, na Pablo u k’alel ban
atd xon tu t’ajnal an junkuntaléb, u
k'wajil kin t’ila' taja' an alwa' t’ilab,
in pakabédhdl an judiotsik ani xi
yabtsik u judio jeye.

5Tam ti ulich na Silas ani na
Timoteo xi taltsik Masedonia, na
Pablo in éntsich tdm kin t’ila' an
alwa' t’ilab abal kin lej tsubk’antsi
an judiotsik, ke na Jests, ja'ich an
Kristo xi jaja'tsik k’wajat in aytsim.
6Por an judiotsik tujey ti it’ixbél
ani ti odhbijixtsik. In tiniy tdm nin
k’udhk’tmil na Pablo jelti jun i exdl
abal kin xalk’antsitsik ke yab alwa'
xan tin t’ajél ani in utsa'tsik enché"

—Taté'tsik ta walab max ka
k’'ibdha' na ejattal, nan&' yabich
u kwenta. Xo' in ne'chich abal ku
t'iltsi an ti alwa' t’ilab xi yabtsik u
judio.

"Kale tdm ban ata xon tu t’ajnal
an junkuntalab ani k’ale bin k’im4'
jun i inik xin bij Justo. Jeché'
an inik, in k’ak’nél jeye na Dios
ani u k’'wajil tin wél an at4 xon
tu t’ajnal an junkuntalab. 8Na
Krispo, xu ok’lek ban at4 xon tu
t’ajnal an junkuntalab k’al ejtal nin
kidhtaltsik, in bela'tsik an Ajatiklab.
Belméch jeye yan i atiklabtsik xi
taja' Korinto tam tin ach’a'tsik
jeché' an alwa' t’ilab ani pujantsik.
9Jun i akal, na Pablo in chu'u jun i
xalk’antsixtalab xon ti utsan enché'
k’al an Ajatiklab:

—Yab ki jik’ey, ka 6ntsi ka t’ila’
nu kdwintal ani yab ki chamk’an.
10Nan4' in k’'wajat K’al tat4' ani yab
xita' ne'ech kin ejto ti ki t’ajtsi jun
xata' yab alwa!, pos u ko'ol yan i

atiklabtsik ba jeché' an bitsow xi
ne'echtsik ti kin bela'.

" Anchan', na Pablo k’'wajay taja'
Korinto jun i tamub k’al ch’ejel,
in ok’tsal an atiklabtsik an tin
kéwintal na Dios.

12por jachan' i K’ij, tam ti na
Galién k’'wajat ti pulek awiltalab
Akaya, an judiotsik junkun abal kin
péjey na Pablo. Jan4 xon tu t’ajnal
an ldjundhaxtaldb 3ani utsan
enché' an pulek awiltalab:

—Jeché' an inik xe'ech in utsél an
atiklabtsik ke yejat kin k’ak’na' na
Dios k’al jun i k’ak’naxtalab xi yab in
junwal jelt xan tin ulal nin tak’ixtal

na Dios xin jildm dhutsadh na Moisés.

14Ne'chich jeye t’ajat ka kawin
na Pablo, tam ti na Galién in utsa’
enché' an judiotsik:

—Judiotsik, max ja'ichak jun i
walastalédb o jun i at’axtalab xowa'
in t’ajdmal jeché' an inik, ne'ech
tu exbantsitsik xowa' ka ulu; 13por
kom i t'ilabk’i ani i bijlabk’itsik
xowa' a kdwlixndl ani k’al tin
kwenta jeye na tak’ixtalabiltsik,
awil ka lejkiy tatd'k’itsik, nand'
yab u 1é' tin IGjundhom k’al jeché'
xowa' tata'tsik a kdwlixnal.

16 Ani in utsa' tdm ka kaléchtsik
eléb ejtal ti éb. 17 Na S6stenes, an
inik xu ok’lek ban até xon tu t’ajnal
an junkuntaldb yak’'wan Kk’al xi t&'
ti k’'wajattsik ani cha'wat taja' tin
tamét an pulek awiltalab. Por na

Galién yab in t’aja' ti kK’ij ejtal jeché'.

Na Pablo witsiy Antiokia
ani in tujdch tin oxtsil ti
k’alel owdha' ti t’iltsix
18Na Pablo k’'wajay bél owat
Korinto. Més tayil, in utsa'ich tdm

an kidhablabtsik abal ne'chich
ani balinich tdm ban tan abal ka
k’ale ban chabdl xi Siria junax
k’al na Prisila ani na Akila. Ban
bitsow xi Senkrea, tam ti yabél
balnék ban tan, na Pablo olilin
abal kin t’aja' jun xata' xowa' in
uldmal ne'ech kin t’aja'. 19 Tam ti
ulichtsik ban bitsow xi Efeso, na
Pablo in jila' na Prisila ani na
Akila. K’ale ban at4 xon tu t’ajnal
an junkuntaldb ani kdwin k’al

an judiotsik xi taja' u junkunal.
20pakabédha k’al an judiotsik xi
taja' abal ka k’'wajay nakat i kK’jj
k’al jajé'tsik, por na Pablo yab in
le'na'. 2'Chapnédhomach tokot na
Pablo abal ne'chich ani in utsa'tsik
enché"

—XKo'ol kin k’ale Jerusalén abal ku
ajibna' an ajib xi exomich ti k’unel;
por ne'ech juni kin witsiy abal tu
alna'tsik ti it, max na Dios anchan'
tin 1é".

Tayil, na Pablo balin ban tan ani
kale Efeso. 22Tam ti ulich Sesarea,
na Pablo pa'ay ban tan ani k’ale
Jerusalén abal kin chapnédha' an
belomtsik. Tayil k’ale jeye Antiokia.
23Tam ti K'wajach wé' i kK’ij
Antiokia, kale juni ani xe'chin kin
loniy juntsik ti juntsik an bitsowtsik
xu tak’nal Galasia ani xi Frijia, in
punk’untsaltsik abal yab kin jila' ti
belom.

Na Apolos xe'chin Efeso ti t’iltsix
24Tam ti jachan' i K’ij, ulich Efeso
jun i judio xu bijyab ta Apolos, xu
chakam ban bitsow xi Alejandria.
Jeché' na Apolos, ja'ich jun i
alwa' t’iltsix tin kdwintal na Dios
ani in exl4l t’ajat alwa' an T’okat

Dhuslab. 25Jajé' ok’tsidh t’ajat alwa'
tin tsubaxtalébil an Ajatiklab, u
t’iltsix k’al yantam i kulbétalab ani
u ok’tsix k’al yantam i tajaxtalédb
k’al tin kwenta na Jestis, maske
jajé' tokot in exlal nin pujaxtalébil
na Juan. 26Na Apolos k’'wajay ti
t’iltsix ban até xon tu t’ajnal an
junkuntalab k’al ni jun i jik’ib; por
tam ti ach’an k’al na Prisila ani na
Akila, jana pilk’i ani wiltsin mds
tajax tin tsubaxtalébil na Dios.
27Tayil, tam ti na Apolos in ulu
abal ne'ech ban chabdl xi Akaya,
tolmiyat k’al an kidhablabtsik ani
in abtsitsik jun i dhutsadh aw abal
an belomtsik xi taja', xon tin utsél
abal kin bach’utsik alwa' na Apolos
tam ka ulich. Tam ti ulich Akaya,
in tolmiy t’ajat xi belmdmadhichtsik
k’al tin kwenta nin alwa'tal na Dios.
28Na Apolos in xalk’al tin tamét

an atiklabtsik abal uk’pinék ti
k’'wajat an judiotsik k’al tin kwenta
na Jesus. In xalk’antsal k’al jun

i tsubaxtalab xi yab xita' ne'ech
kin ejto kin ulu ke yab ani' ani in
Oltsaltsik ban T’okat Dhuslab, ke na
Jests ja'ich an Kristo xi k'wajattsik
in aytsim.

Tam ti na Pablo ulich Efeso
1 Lejat na Apolos k’'wajat
Korinto, na Pablo wat’ey
ban kwentsaltsik xi k’'wajat ban
ch’énlom ani ulich Efeso, xon
tin ela' chab 6x i belomtsik.
2Konyattsik enché' k’al na Pablo:
—¢A bach’utsikxe' an T’okat
Ejattalab tam ta belmach?
Ték’ontsik enché':
—Nibal i ach’amal ela' max wa'ach
i T’okat Ejattalab.

3Konyattsik tdm juni enché' k’al
na Pablo:
—Pos, ¢jant’om pujaxtaldb a
bachimaltsik?
Jajé'tsik té6k’on enché"
—Wawd' u pujan jelt xan tin ulu
na Juan.
4Utsantsik tdm enché' k’al na
Pablo:
—Ani' K’ejle, na Juan in pujyamal
xin jilalichtsik ti walablom, por
in utsaltsik abal yejat kin bela' xi
ne'ech ka tsich maés tayil ké jaja'.
Jeché' xi k’'wajat in t’il4l, ja'ich na
Jests, an Kristo.
5Tam tin ach’a'ichtsik jeché!,
pujyattsik tin bij an Ajatiklab
Jests. 8In k’'wajba' tAm nin k’ubak
na Pablo bin éb jajé'tsik ani ulich
an T’okat Ejattaldb ba jajé'tsik.
Kéawintsik k’al i k’e'et kdwintalab
ani in t’ilaltsik i t’ilab xu pidhnal
kin ulu k’al a Dios. 7Lajuchab xéna'
an iniktsik xin exbay xowa' utsan
k’al na Pablo.
8Tin nakil 6x a ich’, na Pablo in
ontsi ka k’ale ban até xon tu t’ajnal
an junkuntalab. Taja' in wildl ani in
t'il4] nin k&wintal na Dios k’al ni jun
i jik’ib. In pakabédhél an atiklabtsik
abal kin exbay xan tu tak’ix na
Dios. ?Por taltsik in chapikmédha'
nin itsich ani yab in le'na'tsik ti
belom, tokot in at’ax t’ilaltsik an it
ok’tsixtal4b tin tamét an atiklabtsik.
Pilmé t4m na Pablo k’al jaja'tsik ani
in jina' an belomtsik ba jun i at4
xon tu t’ajnal i ex6blach. Jeché' an
atd, in dhabal jun in inik xin bij
Tirano ani taja' ti ok’tsixin na Pablo
tsudhey ka tsudhey. 1° Anchan' tin
ontsi kin t’aja' na Pablo tin nakil
chéb i tamub, jaxtém ti ejtal an

atiklabtsik xu k’wajil ban chabal

xi Asia, i judiotsik ani i griegotsik,
in ach’a' nin tsubaxtal&bil an
Ajétiklab Jests. 1"Na Dios in pidhél
ti awiltalab na Pablo abal kin t’aja’' i
pakdha' labandhaxtalab. 12Wat’ats
t’ajat, ke asta i panyuelotsik o i
k’'udhk’umtsik xin takdmal o in
wetndmal na Pablo, u juntsinal an
ya'ultsik. Tam kin taka' an ya'ultsik,
u jelél k’al an yaw'l4ch xin ko'oltsik

ani an at’ax ejattalabtsik u kalel jeye.

3Por taltsik i judiotsik xi xe'ech
ti kdldhax at’ax ejattalab ban
atiklabtsik, in le'na' kin éntsi tin
bij an Ajatikléb Jests abal kin
kéldhaxna'. In utsal enché' an at’ax
ejattalabtsik:

—Tin bij na Jests xi xe'ech in t’ilal
na Pablo, tu utsal ki kaletsik.

14Jeché!' ja'ich in t’ajal xi btk an
iniktsik xu chakdmlébtsik k’al na
Eseba, jun i judio xi ja'ich jun ti éb
in ok’lékil an pale'tsik. 15Por tam
tin utsa'tsik anchan', ték’oyat enché'
k’al an at’ax ejattalab:

—Na Jests u exlal ani u exldl jeye
xitam j&' na Pablo; por tatd'tsik,
¢jita'tsik teye?

16TamKk’i jachan', an inik xon ti
k’'wajat an at’ax ejattaléb, t'ikchon
xon ti jaja'tsik k’'wajat ani kom likat
t’ajat, atatsik ejtal ti éb. Cha'wattsik
t’ajat, ch’ojbédhé ani chilim ti
kaletsik ti 4dhil ba jachan' an ata.
17Ejtal an judiotsik ani an griegotsik
xu k’'wajil taja' Efeso, in cho'ébna’
jeché'; jaxtam ti jik’eytsik t’ajat
ani in pubédhantsaltsik tin bij an
Ajatiklab Jests.

18 Anil jeye, yén xi
belmamadhichtsik, u ulel
kin é6lna' an walastalab xin

t’ajadmaltsik ti we'él chabk’i'. 19Xu
dhimantsikwi'ik, in tsi'dhal nin
dhutsadh dwiltsik ani in tsikal
tin tamét an atiklabtsik. Tam ti
kaldhantsat xat’'wa' in jalbil jachan'
an dhutsadh dwtsik, in bajaw nin
jalbil, chab inik 14ju mil i tumin xi
t’ajadh k’al i plata. 20 Ani anchan',
nin tsubaxtalabil an Ajatiklab
ne'ech u buk’el u buk’el ani u
xalk’anal nin awiltal.

21Tam ti més tayil, na Pablo
in ulu abal ne'ech kin 4lna' an
belomtsik xu k’wajil ban chabél
xi Masedonia ani xi Akaya ani
kin éntsi an bél asta Jerusalén.
In ulu jeye ke tam kin &lna'ich
Jerusalén, ko'ol ka k’ale jeye Roma.
22Ip aba' tAm Masedonia chab nin
tolmiwaltsik, na Timoteo ani na
Erasto, lejat jaja' jilk’'on bél wé' i k’ij
Asia.

An péjéxtalab xi Efeso

23Tam ti jachan' i K’ij, wa'chin jun
i kdwlixtalab pulek k’al tin kwenta
an it ok’tsixtaldb. 24 Jachan' an
kawlixtalab, in t’aja’ jun i inik xin
bij Demetrio xin t’ajal i ch’ilabtsik
k’al i plata. Jeché' an inik in t’ajal
i ts’itsik ch’ilab xin junwal jelti an
atd xon tu k’ak’néb an ajatiklab xu
bijyab Diana ani yandha' t’ajat in
atal xu t'ojnaltsik k’al jaja'. 25Pos
in junku nin t'ojnéliltsik k’al xi
k’e'ettsik xi jayéchk’i jeye in t’ojlabil
ani in utsa'tsik enché"

—Ja'abtsik, a cho'ébichtsik ke
k’al jeché' an t’ojlab i atal t’ajat
an tumin; 26por xo', a chu'taltsik
ani a ach’altsik, ke jeché' na Pablo
xe'ech in ulal ke an ch’ilabtsik xin
t’ajal an iniktsik, yab i dios. Yanich

i atiklabtsik in t’ajdmal kin bela'
anchan!, yab tokot teché'k’i Efeso,

anil jeye putélk’i ban chabdl xi Asia.

27 Jeché' yab t’ajat alwa' abal ne'ech
ti ku ojtsi jeché' an ti t’ojlab xi
ko'ol. Yab tokot jeché'k’i, an at4 xon
tu k’ak’nédb an ajatiklab xu bijyab
Diana, yabich jeye ne'ech ka t’ajan
ti K’jj tayil. Anchan', ne'ech tdm
ka pojkantsatich tin pubil jeché'
an ajatiklédb xu k’ak’nab k’al ejtal
wawd' xu k’'wajil ban chabdl xi Asia
ani k’al xu k’'wajiltsik jeye putalk’i
an k’ay'la.

28Tam tin ach’a'tsik jeché!,
chakuytsik t’ajat ani kawidh tin
ulutsik enché":

—iPulek an ajatiklab Diana, xu
k’ak’néb k’al wawd' xu k’'wajil teché'
Efeso!

29Wa'chin tam i péjéxtalab ba
jachan' an bitsow. Yak’wan na Gayo
ani na Aristarko, chab i iniktsik
xu k’'wajil Masedonia xi junkimte
k’al na Pablo ani bodhodhdl ti
junétsik asta xon tin ké'yal an
junkuntalab an atikl4btsik. 39Na
Pablo in 1é'wi'ik ka ochich taja' abal
ka kédwin k’al an atiklabtsik, por
yab walkéa k’al an belomtsik. 31 Anil
jeye, taltsik nin ja'ib na Pablo
xu awiltalabtsik Asia, in abna' ka
pakabédhd na Pablo abal yab ka
ochich taja'. 32Lejat ba jachan' an
junkuntalab, an atiklabtsik k’e'etich
k’e'etich xant’éy in ulaltsik kawidh
abal u chakultsik ani yan an
atiklabtsik xi yab in cho'6b xant’6k’i
ti junkunék. 33Por taltsik xi ta' ti
k’'wajat taja' in 6ltsi na Alejandro
xant’6k’i tin kwenta tin t’ajiltsik
anchan'. Jeché' na Alejandro, ja'ich
xi nixk’d ka ochich tin tamét an

atiklabtsik k’al an judiotsik. Na
Alejandro in utsa' an atiklabtsik
k’al in k’'ubakk’i abal ka chamk’an
kom jaja' in 1é' ti kdw ani kin ulu
ke yab jaja' an judiotsik in tujim
jeché'. 34Por tam ti chu'tat abal jaj&'
u judio jeye, k’'wajaytsik ti dhajnal
enché' chdb x6na' i ora:

—iPdlek an ajatiklab Diana xu
k’ak’nab k’al wawé' xu k’'wajil teché'
Efeso!

35Tam ti an dhutsum xi ba jachan'
an bitsow in ejtéch kin chamk’a' an
atiklabtsik, in ulu enché":

—Pay'lomlébtsik xi k’'wajil Efeso,
putdl an k’ay'l4 in cho'éb ke
jeché' an bitsow xi Efeso k’'wajat
punk’udh abal kin beletna' an até
xon tu k’ak’nab an ajatiklab xu
bijyab Diana ani ka beletnantsat
jeye an tin ch’ilabil xi tal ba na
Jupiter. 36Kom yab xita' ne'ech
kin ejto kin ulu ke jeché' yab ani',
ki chamk’antsik ani yab xata' ka
t’aja'tsik max yab a chalpaydmaltsik
ok’ox alwa'. 37 Pos jeché' an iniktsik
xi tatd'tsik a tsi'dhamal, yab in
odhbijydmal nibal in at’ax t’ildmal
ni ajatik Diana. 33Max na Demetrio
ani nin t'ojndliltsik waltsidh k’al
jun xita', jaxtdmich ti wa'ach i
ldjundhomtsik ban at4 xon tu t’ajnal
i ldjundhaxtalédb; awil kin utsbiy
taja' ani ka lejkintsik alwa' jelt
xan tin ulal an tak’ixtalab. 39 Ani
max a ko'ol bél k’e'et xant’éy ka
lejkiytsik, yejat ka lejkiytsik ba jun
i junkuntaléb; 4%yab t&' ku utsan
ke wawd' i t’ajal ka péjéxin an
atiklabtsik k’al xowa' tAmun xo'. Pos
yab wa'ach ni jun i tsubaxtalab xi
ne'ech ki ejto ki ulu max ku konyat
xant’6k’i tin kwenta ti t’4jan jeché'.

#Tam ti ok’on kin ulu jeché!, in
utsa' tdm an atikl&btsik abal ka
k’aléch.

An belach xin t’aja' na Pablo ban
chabal xi Masedonia ani xi Gresia
Tam ti ok’onich an

2 péjéxtalab, na Pablo in
kaniy an belomtsik abal kin pidha'
chéb 6x ti tak’ixtaldb. Tayil, tam

ti ok’onich kin pidhna' jeché' an
tak’ixtaldb, in chapnédha'ichtsik
tdm k’al jun i muluk’naxtal4b ani
kK’aléch tdim Masedonia. 2In 4lna'
putélk’i an kwentsaltsik xi ba jachan'
an chabdl, in pakabédhal t’ajat an
kidhéblabtsik k’al nin kdwintal ani
mas tayil ulich Gresia. 3K’'wajay taja'
6x a ich’. Tam ti ne'chich t’ajat ka
balin ban tan abal ka k’ale Siria, na
Pablo in cho'ébna' xant’éy tu le'ndb
ka t’ajtsin k’al an judiotsik abal u
at’nal. Jaxtam tin chalpay abal més
alwa' ka witsiy belal ani wat’ey juni
Masedonia. 4Juniknd k’al na Sépater
xu k’'wajil Berea xu chakdamlab

k’al na Pirro, na Aristarko ani na
Segundo xu k’'wajiltsik Tesalénika,
na Gayo xu k’wajil Derbe, na
Timoteo, na Tikiko ani na Tréfimo
xu K’wajiltsik ban chabél xi Asia.
5Jeché' an kidhéblabtsik okxin ani
tu aytsitsik ban bitsow xi Troas.
6Tam ti ok’onich an ajib xowk’i tu
k’apnal an pan xi yab jilbédhats

k’al an jilbédhaxtal&b k'oye, u kale
Filipos k’al i tan ani tin b6'lab a
K’its4, i bajawtsik ban bitsow xi
Troas. U k’'wajay taja' btk a k’itsa.

Na Pablo in 4lna' an bitsow xi Troas
"Tin jidhtal K’its4jil an semana, u
junkun abal ki péjchixna' an pan

ani na Pablo in ok’tsal an belomtsik.
Kom tam jun tsudhelom ne'ech
ka Kk’aléch, in éntsi ti kaw asta ti
ch’ejlan an akal. 8Xon tu junkunék,
ja'ich ba jun i altd xi k’'wajat ba jun
i puntsix ata xon ti k’'wajat let’ot’6l
yéan i tajbaxtalabtsik %ani jun i
kwitdl inik xu bijyab ta Ewtiko,
buxtl ban bentana. Kom na Pablo
owéch t’ajat ti ok’tsix, an kwitol
in le'na' t’ajat ti wayal, wayich
uk’pidhk’i ani kwajlan ban ptntsix
atd. Nin t'ek’il, ja'ich in oxtal in
puntsil jachan' an até ani chemnek
ti dhayan. 19Pa'ay tdm na Pablo,
kwachiy xon ti k’'wajat an kwit6l,
in muluk’na' ani in utsa' enché' an
kidhablabtsik:

—Yab ki jik’eytsik, yab chemnek.

1"K’adhiy tdm juni na Pablo, in
peja' an pan, in K’aputsik ani in
ontsi ti ok’tsix asta ti tsudhey. Tayil
k’aléch tdm. '2An kwitdl ejat ti jina
ani ejtal u kulbéltsik ti jilk’on.

An belach xin t’aja' na Pablo ban
bitsow xi Troas asta Mileto

BWaw4d' u okxin ani u K’ale k’al i
tan asta Asén abal ki ik’i' na Pablo
abal anchan' tin ulimal kom jaja'
belal tin le'na' ka k’ale. "4Tam tu
élaxin Asén k’al jajé', balin jeye
ban tan k’al wawd' ani u K’ale
Mitilene. 13U kale taja' ani tam ti
jun tsudhelom, u wat’ey tin tamét
an chabal xin bij Kio. Tam ti jun
tsudhelom juni, u ulich Samos,
xon tu kubéltsik an tan. U koyéch
Trojilio ani tam ti jun tsudhelom
tam tu beléch putdl a K’itsa, u
ulich Mileto. 18 Anchan' ti t’aja’
abal na Pablo yab ka k’'wajay nakat
i K’ij Asia. Yab in le'na' ka k’ale

Efeso, pos jaja' in 1é' ka ulich jik’at
Jerusalén ani max in ejtowalak

ka ulich jik’at, in 1é' ka k’'wajay
taja' tam kin bajaw in K’its4jil an
Pentekostés.

An t’ilabtsik xin t’iltsi na Pablo
an ok’lek belomtsik xi Efeso

17Tam ti na Pablo k’'wajat Mileto,
in abna' ka kanyat an ok’lek
belomtsik xi Efeso 18ani tam ti
ulichtsik, in utsa' enché":

—Tat4'tsik a cho'éb alwa' xan tin
k’wajay asta tin ulichk’i teché' Asia.
19Echek’i in k’'wajay k’al taté'tsik u
t'6jontsal an Ajatiklab k’al yantam
i cha'attalab, k’al yantam i uk’il
ani k’al yantam i taktamixtalab
xin t’ajtsin k’al an judiotsik abal in
1é' ti kin t’ajtsitsik xowa' yab alwa'.
20por yab u jila' tu t'iltsitsik ni jun
xata' xowa' alwa' abal tata'tsik, tu
ok’tsitsik yanil ta éb ani ta k'ima'k’i
jeye. 2'Xu judiotsik ani xi yabtsik u
judio, u utsdmalichtsik ke yejatich
kin jila' ti walablom, kin alich na
Dios ani kin bela'ichtsik ni Ajatik
Jesukristo. 22Pos x0', in ne'ech
Jerusalén kom anchan' tin usnal
k’al an T’okat Ejattaléb ani yab u
cho'éb xant’éy ne'ech ku tamu taja'.
23Xowa' tokot u cho'éb, ja'ich ke
putélk’i an bitsowtsik xon ti kin k’ale,
an T’okat Ejattaléb tin utsal abal
in aytsimte k’al i wik’axte' ani k’al
yantam i yajtsiktalab. 24Por nand'
yab in k’'wajat tin chalpax k’al jeché'
nibal u ajyal tubd' max kin chemdha.
Tokot u 1é' ku ejto ku ok’oy k’al
yantam i kulbétaldb, an t’ojléb xi tin
punk’untsdmal an Ajatiklab Jests, xi
ja'ich abal ku t’ila' an alwa' t’ilab k’al
tin kwenta nin k’anidhaxtal na Dios.

HECHOS 20

25’X0' in k’'wajat u chalpayal
ke ni jun xita' xi tatd'tsik, xi tu
t'iltsdmalichtsik xan tu tak’ix na
Dios, yab ne'ech ki witsiy ti kin
chu'utsik. 26 Jaxtam, tu utsaltsik
x0', ke yabich u kwenta max jun
xita' xi tatd'tsik yab in bela', 27 pos
tu t’iltsdmalichtsik ejtal xowa' in 1é'
na Dios kin chu'u ka cho'ébna'tsik
ani yab tu chintsdmaltsik ni jun
xata'. 28 Jaxtdm tu utséltsik ka
beletna' tabd'. Ka beletna'tsik jeye
ejtal an belomtsik xon ta k'wajbadh
ta ok’lektsik k’al an T’okat Ejattalab
abal ka beletna' an kidhé&blabtsik
xin beldlich an Ajatiklab, xi Jaja'
in ch’a'ydmalich k’al nin xich’al.
29Nand' u cho'6b alwa', ke tam kin
k’aléch, ne'ech ka tsich k’e'ettsik
xi ne'ech kin le'na' kin ojtsi tin
chalab an belomtsik. Jeché'tsik,
in junwal jelti an padhumtsik xin
k’apal an borrego. 3°Ani ba tata'tsik
a kidhtal, ne'ech ka kale taltsik xi
ne'ech kin ok’tsixna’' i k’ambixtalab
abal jaja'tsik in 1é' ka wéwnd Kk’al
an belomtsik. 31Ka ké'oytsik t’ajat
i kwenta, ka chalpay abal tin
nakil 6x i tamub, akal i k’ij, yab u
jildmal tu tak’iytsik juntsik ta éb.
Juntsikil asta k’al i uk’il in k’wajil
tu tak’iytsik.

32’Ani xo' kidhablabtsik, tu
k’'wajbaltsik bin k’ubak na Dios
ani bin tsubaxtalébil nin alwa'tal.
Na Dios in ko'ol in chép abal ti ki
likedha'tsik ani abal ti ki pidha'tsik
teye xowa' in ulimal ne'ech kin
pidha' xu dhabalébichtsik k’al
Jajé'. 3¥3Yab u lét’endhantsdmal
tin tuminal nibal tin k’'udhk’mil
jun xita', yab u t’ajdmal anchan'.
34Taté'tsik a cho'éb alwa' ke

nand' in t'6jnék neye k’al u k'ubak
abal ku ké'oy xowa' u yéntsal ani
abal ku ejto jeye ku tolmiytsik xi
k’wajat k’al nand'. 35Ech’ek’i tu
ok’tsdmaltsik ke anchan' ti yejat
ku t’6jon abal ki ejto ki tolmiy an
ch’ojontaltsik. Ka chalpémtsik nin
kéwintal ni Ajéatik Jesas, tam tin
ulu enché": “Més t’ajat K’ijidh ki
pidhna', ke ki bachu.”

36Tam ti ok’onich kin ulu jeché',
na Pablo tudhlan ani 6lan k’al ejtal
jaja'tsik. 37K’al ejtal ti uk’intsat
t’ajat na Pablo, muluk’né ani
ch’'uch’bayat. 38 T’e'pintsik t’ajat
abal in ach’a' utsan ke yabich més
ne'ech ka witsiytsik kin chu'u. Tayil,
junikndjich tdm asta xon ti k’'wajat
an tan.

Tam ti na Pablo k’aléch Jerusalén
Tam ti jila'ich an

2 ]. kidhablabtsik, u balin ban
tan ani u k’ale in lujtal Kos. Tam ti
jun tsudhelom, u k’ale Rodas ani
tam ti taja'ich tu k’'wajat, u k’ale
Patara. 2Taja' Pétara, i ela' jun i
tan xi ne'ech Fenisia, u balin ba
jachan' an tan ani u K’ale. 3Tam
tu wat’elich, i chu'u an chabal

xin bij Chipre xi k’'wajat ban ja';

u chaw'k’in ti ejat ani i éntsi an
belach asta Siria. Kom an tan
ne'ech kin akiy i kital4b ban
bitsow xin bij Tiro, u ochich taja'.
4Taja' Tiro, i ela' an belomtsik

ani u k’'wajay btk a k’itsa k’al
jaja'tsik. Jaja'tsik, ijtsidh k’al an
T’okat Ejattalab, in utsa'tsik na
Pablo abal yab alwa' ka k’ale
Jerusalén. 3Por tam ti kidhéch
jachan' xi btk a K’its4, u kale. Ejtal
an belomtsik, k’al nin tomtaltsik

ani nin chakdmiltsik, tu junikna'
asta tu kale ban bitsow. Taja' tin
wél an pujal, u tudhlan ani u
6lan. 8U chapnédhéxin tdm k’al i
muluk’naxtalab, u k’adhich ban tan
ani jajé'tsik, witsichtsik jeye tin
K’ima".
7U ulich Tolemayda xon ti ok’éch
an belé4ch ban ja' xi tuju Tiro.
Taja' Tolemayda, i chapnédha' an
kidhéablabtsik ani u k’'wajay k’al
jaja'tsik jun a K’itsa. 8Tam ti jun
tsudhelom, na Pablo ani xi ta' tu
k’'wajat k’al jaja', u kale ani u k’ale
ban bitsow xin bij Sesarea. Tam
ti taja'ich tu k’'wajat, u k’ale bin
k’imd' na Felipe. Jeché' na Felipe,
ja'ich an tiltsix alwa' t’ilab ani
jaja', ja'ich jeye jun ti éb xi bik an
tolmix belomtsik. Taja' tu koy6ch
tin k’imé&". ®Na Felipe in ko'ol
ché' in tsidhéniltsik yab tomkidh,
jachan' an tsidhantsik in t’ilal i
tsubaxtal4btsik xu ijtsinal k’al a
Dios. 19Tam tu kK’wajinekich taja’
chéb 6x a K’its4, ulich jun i t'iltsix
xi tal Judea xu bijyab ta Agabo.
" Jeché' an t'iltsix, tsi'nek abal ti
ku &lna'. In téyna' an 6t’ xi k’al tin
wik’al nin tsukul na Pablo, in wik’a'
nin akan ani nin k’'ubak jeye k’al
jachan' an 6t’ ani in ulu enché":
—An T’okat Ejattalab in ulal abal
enché' ti ne'ech ka wik’an k’al
an judiotsik tuwa' Jerusalén xin
dhabal jeché' an 6t’ ani ne'ech ka
pidhné ban pil iniktsik.
12Tam ti ach’a' jeché', wawé' ani
xu k’'wajiltsik Sesarea, i pakabédha'
na Pablo abal yab ka k’ale Jerusalén.
13Por na Pablo t6k’on enché":
—<¢Jant’6k’i ta uk’naltsik ani
tin t’e'pindhdltsik? Pos nand' u

pidhnél tub4' yab tokotk’i abal
kin wik’an, asta abal kin chemdha
jeye Jerusalén k’al tin kwenta an
Ajétiklab Jests.

14Kom yab i ejto ki tamk’uy,
yabich mds xata' ti utsa'. Tokot i
utsa' enché':

—XKa t’4jan xan tin 1€é' an Ajatiklab.

15Tam ti wat’éch chab 6x a

K’itsa, u t'ojojon ani u k’aléch tdm
Jerusalén. 18U juniknd k’al chab 6x
i belomtsik xu k’wajil Sesarea ani
k’al jaja'tsik, ta' jeye ti ne'ech jun i
inik xi Chipre tu chakam xu bijyab
Mnason. Jeché' an inik, owenekich
ti belmdmadh ani taja' ti ne'ech ku
koyéch bin K’'imé'".

Na Pablo in alna' na Jakobo

17Tam tu ulich Jerusalén, an
kidhéblébtsik tu bach’u k’al
yantam i kulbétaléb. 18Tam ti jun
tsudhelom, na Pablo junax k’al
wawad', u k’ale ki alna' na Jakobo
ani ta' jeye ti k’'wajat taja' ejtal an
ok’lek belomtsik. 1® Chapnédhatsik
k’al na Pablo ani t’iltsintsik ejtal
xowa' in t’ajdmal na Dios k’al jaja'
ban atiklabtsik xi yabtsik u judio.
20Tam tin ach’a'tsik, in pubédhantsi
tin bij na Dios ani utsan enché' na
Pablo:

—Alwa'ich at kidhab, a chu'tal
ke wa'chich yén i mil i judiotsik
xu belomich, por ejtal jajé'tsik in
6ntsal kin ulu ke yejat ka 6ntsin
ka wéwnd nin tak’ixtal na Dios
xin jildm dhutsadh na Moisés.
21Usnékichtsik ke tatd', a ok’tsal
an judiotsik xu k’wajil ban pil
bitsowtsik, ke yabich yejat kin
wéwna' nin tak’ixtal na Dios xin
jildm dhutsadh na Moisés. Ke a

utséltsik jeye ke yabich yejat kin
exo6liy nin chakdmiltsik nibal kin
wéwna' xowa' in ujndmal in t’ajal
nin weje' pakéliltsik. 22¢Jant’éy a
ulal k’al jeché'? Pos an atiklabtsik
ne'ech ka junkun tam kin ach’a'
abal teché' i ulnek. 22Wawad' i
chalpayal abal més xo' alwa' ka
t’aja' enché": Wa'ach teché' k’al
wawd' ché' i iniktsik xin lej tsubax
utsdmal a Dios ke ne'ech kin t’aja’
xowa' in ulimaltsik. 24Ka jana'tsik
k’al tatd', ka t'okedha' tab4' junax
k’al jaja'tsik ani tatd' ka jalbiy
xowa' jajé'tsik ne'ech kin paku.
Tayil awil ka olilintsik. Anchan',
ejtal ne'ech kin cho'ébna' ke yab
tsubax xowa' usnéktsik k’al tat4'
ta kwenta. Ne'ech kin chu'utsik
abal a 6ntsal teye ka wéwna' nin
tak’ixtal na Dios xin jildm dhutsadh
na Moisés. 25Por K’al tin kwenta xi
yabtsik u judio xi belmdmadhich
jeye, i dhutsuntsdmalich ke yab
yejat ka k’'wajaytsik ti chalpax k’al
jeché'. Tokot yab kin k’aputsik in
t’'u'al i ko'méltsik xi pikbantsidh
an ch’ilabtsik, yab kin K’aputsik i
xich’, yab kin kK’aputsik in t’'u'al an
ko'méltsik xi k'uch’édhatsk’i ani yab
xita' ka junkun k’al xi yab in tomtal.

Yak’wan na Pablo ban pulek
ata xon tu k’ak’nab na Dios

261n jina' tAm na Pablo xi ché'
an iniktsik ani ti jun tsudhelom,
in t’oko tinbd' junax k’al jaja'tsik.
Tayil ochich ban pulek at4 xon tu
k’ak’nab na Dios abal kin ulu xowk’i
ti ne'ech ka ok’on an t’okeltalab.
Jeché', ja'ich xowk’i ti ne'ech kin
k’'wajba'tsik an pikbantsixtalab
juntsik ti éb.

27por tam ti wé'ich u K’ibel ka
kidhey xi buk a k’its4, chu'tat na
Pablo ban pulek ata xon tu k’ak’nab
na Dios k’al chéb 6x i judiotsik xu
k’'wajil Asia ani in péjéxlindha' an
atiklabtsik. Yak’'wan na Pablo 28ani
in ulutsik kawidh enché"

—iPay'lomlébtsik xi Israel, ti
ku tolmiy! Jeché' an inik, ja'ich
xi xe'ech putdlk’i in ok’tsal an
atiklabtsik abal kin pojka' ni at
kidhtal, nin tak’ixtal na Dios xin
jildm dhutsadh na Moisés ani
jeché' an pulek atd xon tu k’ak’néb
na Dios. Anil jeye, in 6dh&dmalich
ba jeché' an pulek at4 xon tu
k’ak’nab na Dios chéb 6x i griego
ani anchan', in ch’o'yalich jeché' an
t'okat alt4.

29 Jeché' tin ulutsik anchan', kom
chu'udh na Pablo més ok’ox ban
bitsow junax k’al na Tréfimo, xu
k’'wajil Efeso ani in chalpayaltsik ke
na Pablo in 6dhamal ban pulek ata
xon tu k’ak’nab na Dios.

30Ejtal an atiklabtsik xu k’'wajil
ba jachan' an bitsow, ch’akay ani
jik’atk’i ti tsichtsik. Yak’'wan na
Pablo, bodhyat ka kale bin elébil an
pulek até xon tu k’ak’ndb na Dios
ani jik’atk’i ti mapyat an wi'lebtsik.
31U le'nébich t’ajat ka chemdha,
tam tin cho'ébna' an pulek ok’lek
soldadotsik abal ejtal an atiklabtsik
xi ba jachan' an bitsow xi Jerusalén,
u chakadil ti K’'wajattsik. 32Tam
ti an pulek ok’lek soldadotsik
in cho'ébna' abal u chakul an
atiklabtsik, in junku an soldadotsik
ani an ok’lek soldadotsik jeye ani
adhik ti k’aletsik xon ti k’'wajat
an atiklabtsik. Tam ti chu'tat an
pulek ok’lek soldadotsik ani an

286

soldadotsik jeye, in kubdha'tsik ti
pewex an ta Pablo. 33Utey tdm an
pulek ok’lek soldadotsik, in yak’wa'
na Pablo ani in ulu ka wik’an
k’al chéab i pat’dl. Tayil konyatich
tdm xitam ja' jeye ani xant’éy
in tajamal. 34Por an atiklabtsik
k’e'etich k’e'etich xant’éy in ulaltsik
kawidh, jaxtdm an pulek ok’lek
soldadotsik yab xata' in ejtowal
kin exbay abal u xakwakwal t’ajat
an atikldbtsik ani in abna' ka jina
na Pablo ban até xon tu k’'wajil
an soldadotsik. 3¥Tam ti ulich
bin k’oy6bil jachan' an at4, kitn4
na Pablo k’al an soldadotsik abal
an atiklabtsik u cha'uxichtsik
t’ajat; 36kom an atiklébtsik ejtal
wéwnaxnék ani kawidh in ulaltsik
enché"

—iKa chemdha!

Na Pablo in lo'wal tinba' tin
tamét an atiklabtsik

37Tam ti ne'chich ka 6dhé na
Pablo ban até xon tu k’'wajil an
soldadotsik, in utsa' enché' an pulek
ok’lek soldadotsik:

—¢Awilxe!' tu utsa' jun xata'?

Ték’'oyat enché' k’al an pulek
ok’lek soldadotsik:

—¢A ejtowalxe’ ta kdw griego?
38T4m, ¢yabxe' pé tatd' an inik xi
Ejipto in chabalil, xi jun i k’ij in
tuju jun i péjéxtaldb ani in jina'
ban chabdl xon ti yab k'wajtsidh
che' mil i chemdhax iniktsik?

391n ulu tAm enché' na Pablo:

—Nand' in judio ani in chakam ban
yejche' bitsow xin bij Tarso. Jeché' an
bitsow u tak’nal ban chabdl xi Silisia.
Por tu kontsal ti alwa'taldb abal ti kin
walka' ku tawna' an atiklabtsik.

40walk4 tam ti kdw k’al an
pulek ok’lek soldadotsik, kubey na
Pablo ban k’oyob ani in utsa' k’al
in k’'ubakk’i abal ka chamk’an an
atiklabtsik. Tam ti chamk’antsik, in
tawna'tsik tdm Kk’al i kdwintalab xi
ebreo ani in utsa'tsik enché"
2 2 —At kidhtaltsik ani
tata'labtsik, ka ach’a' xowa'
ne'ech ku ulu abal ku lo'o tubé".
2Tam tin ach’a'tsik abal k’wajat
ti tawnab ebreo, chamk’antsik mas
ani utsantsik enché' k’al na Pablo:
3__Nand' in judio. In chakam
ban bitsow xin bij Tarso xu tak’nal
ban chabal xi Silisia, por teché'
tin pubenek Jerusalén ani tam tin
ex6blomach, tin ok’tsi na Gamaliel.
U exébna' anchan' jelt xan tin ulal
nin tak’ixtal ni weje' pakéliltsik.
Ech’ek’i u t’ajal an chépléb k’al
ejtal nu ejattal abal ku t’éjontsi
na Dios jelt xan ti tatd'tsik a t’ajal
x0'". 4Ti we'él chabk’i', u at’alwi'ik
xin belaltsik an it tsubaxtalab, u
yak’'wdl an pay'lomlabtsik ani
an miml4btsik abal ku baliy
ban wik’axte' ani taltsik asta u
chemdhaél. 5Nin ok’1ékil an péle'tsik
ani ejtal nin ok’1ékil an judiotsik
in cho'éb jeché'. Pos jaja'tsik tin
pidhdmal jun i dhutsadh Gw abal
ku pidha' an awiltalébtsik xi
Damasko ani anchan!, ku ejto ku
yak’'wa' an belomtsik, ku tsi'dha'tsik
teché' Jerusalén ani ki baliytsik
ban wik’axte'.

Na Pablo in t’ila' xan ti tujey ti
belom
(Hch. 9:1-19; 26:12-18)
6°’Por tam tin ne'ech ti bél ani
k’unatich kin ulich Damasko, ch’ejel

k’itsa x6na', jun jik’towadl tin wiliyat
k’al jun i tajaxtalab xi tal walk’i'
Tani in kwajlan chabél. U ach’a’'
tdm jun i kAwintalab xi tin utsél
enché'": “Sawlo, Sawlo, ¢jant’6k’i
tin at’a1?” 8U konoy tdm enché":
“¢Jita' pé teye, Ja'ib?” Ani Jaja'
tin utsa' enché': “Nané' in Jests
xi Nasaret, xi tatd' a at’al.” °Xi ta’'
ti k’'wajattsik k’al nand', in chu'u
jeye an tajaxtalab ani jik’eytsik,
por yab in ach’a' an kdwintalab xi
k’'wajat tin tawnal. 'Nand' u utsa'
tdm enché': “¢Jant’éy yejat ku t’aja’
Ajatik?” Ani an Ajatiklab tin utsa'
enché': “Ki ch’akay, ka 6ntsi an
bél abal ki ulich Damasko ani taja',
ne'ech ki utsan ejtal xowa' yejat ka
t’aja'.” " Kom tin jok’olbédhédmal an
tajaxtalab, nu juniktsik tin lot’ok’na'
asta tin ulich Damasko.

12'Taja' Damasko, ta' ti k’'wajat jun i
inik xin bij ta Ananias. Jeché' an inik,
in t'ajél t’ajat xan tin ulal nin tak’ixtal
na Dios xin jildm dhutsadh na Moisés
ani exlémte t’ajat abal i alwa' inik k’al
ejtal an judiotsik xu k’'wajil taja'. 1¥Na
Ananias, ulich ti kin 4lna' ani tam
ti ulich, tin utsa' enché': “Kidhablab
Sawlo, ki chu'xinich juni.” TAmk’i
jachan' tin chu'xin juni ani u ejto ku
chu'u jaja". Tin utsa' tdim enché":
“Nin Diosil ni weje' pakéliltsik, ti
takwyamal abal ti ki pidha' ka
cho'ébna' xant’éy in 1€, abal ka chu'u
an Ajatiklab ani abal ka axtsi tin
kéwintal. 15Pos tata' ne'ech ka t’ila’
Jaja' tin tamét ejtal an atiklabtsik
ani ne'ech ka t’iltsitsik ejtal xowa' a
chu'imal ani a ach’dmal. 1% Ani xo',
¢jant’éy bél a aytsal? Ki ch’akach, ki
pujanich ani ka kontsi na Jests abal
ti ki pakwlantsi an ta walastalébil.”

Na Pablo in t’ila’' xan ti aban
kin alna' xi yabtsik u judio
17"Tam tin witsiy Jerusalén, in

k’ale tin 6l ban pulek atd xon tu
k’ak’nab na Dios ani lejat in k’'wajat
tin 61, u chu'u jun i xalk’antsixtal4b.
18Ban xalk’antsixtal4db u chu'u an
Ajatiklab ani tin utsa' enché" “Ki
kale jik’atk’i Jerusalén, pos yab
ne'ech ki beltsin teché' xowa' ka
t’ila' k’al Nand' tu kwenta.” 19U
utsa' neye tdm enché': “Ajatik,
jaja'tsik in cho'6b abal nand' in
k’alel ba ejtal an atatsik xon tu
t’ajnal an junkuntaldb, u junéltsik ti
wik’nél xi ti beldl ani u cha'waltsik.
20Tam ti chemdha jeye na Esteban,
na t’6jontsixil xi ti t’il4l, ta' neye
tin kubat taja' k'unat ani u ulu
abal alwa' ka chemdha. Asta u
beletnantsamal tin k'udhk’amil
an iniktsik xi chemdhaxin.” 21Por
an Ajatiklab tin utsa' enché': “Ki
k’aléch, pos Nand' ne'ech tu aba'
6w xon tu k’'wajil xi yabtsik u judio
abal ka t’iltsi an ti alwa' t’ilab.”

Tam ti k’wajat na Pablo tin k’ubak
an pulek ok’lek soldadotsik
22Fjtal jeché', ja'ich tokot axtsin
ani in tujutsik juni ti dhajnal
kawidh enché"
—iKa chemdhd jachan' an inik!
iYab in tomnél ka k’'wajay ejat!
23Kom in Ontsal ti dhajnaltsik,
ti pet’'nax tin k'udhkimil ani ti
kGpul pojodh, 24an pulek ok’lek
soldadotsik in ulu ka 6dhé na
Pablo ban até xon tu k’wajil
an soldadotsik ani in abna' ka
kwadhan abal kin 6Ina' xant’6k’i tu
at’'nal anchan' k’al an atiklabtsik.

25por tam ti wik’adhich tu ké'yab
abal ne'ech ti kwadhnal, na Pablo
in utsa' enché' an ok’lek soldadotsik
xi ta' ti k'wajat taja":

—¢A ko'oltsikxe' i awiltalab ka
kwadha' jun i romano tam yabél a
ldjundhédmal?

26Tam tin ach’a' jeché' an ok’lek
soldadotsik, k’ale kin utsa' enché'
an pulek ok’lek soldadotsik:

—¢Jant’éy ne'ech ka t’aja'? Pos
jeché' an inik ja'ich jun romano.

27Utey tdm an pulek ok’lek
soldadotsik ba na Pablo ani in
konoy enché"

—¢Tsubaxxe' kwa' lejtal ke tatd' i
romano?

Ték’oyat enché' k’al na Pablo:

—Tsubax.

28Utsan tdm enché' k’al an pulek
ok’lek soldadotsik:

—Nand' yan t’ajat i tumin u
paktimal abal kin 4jin neye tin
romano.

Ani na Pablo in ulu enché"

—Pos nand' in romano na' asta tin
chakam.

29Tam tin ach’a' jeché' xi
ne'echtsik ti kwadhax an ta Pablo,
owmétsik; asta an pulek ok’lek
soldadotsik jeye. Tam tin exbéchtsik
abal na Pablo i romano, jik’eytsik
abal in wik’amal k’al i pat’al.

Na Pablo tin tamét in Junkulom
Awiltalabil an judiotsik

30Tam ti jun tsudhelom, an pulek
ok’lek soldadotsik, kom in 1é' kin
exbay xant’6k’i tu at’nal na Pablo
k’al an judiotsik, in wixKk’intsi an ti
pat’altsik ani in abna' ka junkuwat
nin ok’lékiltsik an pale'tsik ani ejtal
an Junkulom Awiltalab. In kaldha'

tdm na Pablo ani in k’'wajba’' tin

tamét jaja'tsik.

2 3 Na Pablo in teloloy an
Junkulom Awiltal4b ani in

utsa'tsik enché":

—At kidhtaltsik, nana' in
k’'wajinek asta xo' tsububudh u
itsich tin tamét na Dios.

2Na Ananias, xi ja'ich nin ok’1ékil
an pale'tsik, in utsa'tsik tdm xi ta' ti
k’'wajat k’unat ba na Pablo abal kin
cha'aw bin wi'. 3Por ték’oyat enché'
k’al na Pablo:

—iK’ambix inik, na Dios ne'ech
ti ki cha'aw tatd'! I buxtl tachan'
abal ti kin lGjundha’ jelt xan tin
ulal an tsubaxtalab. Max anchan',
¢jant’6k’i pé tdm ta ch’ikat t’ajal an
tak’ixtalab abal a ulal kin cha'wat?

4Utsan enché' na Pablo Kk’al xi ta'
ti K’'wajattsik taja':

—¢Jant’6k’i ta odhbijyal anchan'
nin ok’lek péle'il na Dios?

5Na Pablo in ulu enché":

—At kidhtaltsik, nand' yab u
cho'6b max jajd' i ok’lek péale'tsik;
pos ban T’okat Dhuslab in ulal
enché" “Yab yejat ka at’ax kawintsi
jun xita' xu tak’ix ba na bitséwil.”

6Tam ti na Pablo in chu'u abal
taltsik xi k’'wajat ban Junkulom
Awiltal4b, ja'ich in kidhtal an
saduseotsik ani taltsik, in kidhtal i
fariseotsik, in ulu kawidh enché"

—At kidhtaltsik, nana' in fariseo
neye, in kidhtaléb k’al i fariseotsik
ani exomtsik tin lGjundhél abal u
belal ke an chemélomtsik ne'ech ka
ejdha ti it.

"Tam ti ok’on kin ulu jeché', an
fariseotsik ani an saduseotsik in
tuju ti kdwlix ani k’é'4xin xi ta' ti
junkunék. 8Pos an saduseotsik in

ulal ke an chemélomtsik yabich

u ejel ti it, nibal wa'ach i t'okat
abatwdletsik nibal i ejattalébtsik;
por an fariseotsik, in beldl ja'

abal wa'ach ejtal jeché'. ®Tujey ti
dhajnaltsik kawidh. Ch’akay tdm
chéb 6x i ok’tsixtsik xin wilél nin
tak’ixtal na Dios xin jilAm dhutsadh
na Moisés xu tolmintséb k’al an
fariseotsik ani in ulutsik enché"

—Jeché' an inik yab in t'ajdmal ni
jun xata' walats ani max tawnadh
k’al jun i ejattalab o k’al jun i t'okat
abatwdle, yab yejat ki tomna' na
Dios.

10Kom an kéwlixtal4db més
chapikméch, an pulek ok’lek
soldadotsik in chalpay max ka
at’ax t’ajtsin na Pablo. Jaxtdm tin
aba' i soldadotsik abal kin kaldha'
na Pablo xon ti k’'wajat ani kin
jana' juni ban até xon tu k’'wajil an
soldadotsik.

" Jun tsudhelom, tam ti
jik’'wchinich, an Ajatiklab in xalk’a'
tinb&' abal ka chu'tat k’al na Pablo
ani utsan enché' na Pablo:

—Pablo, ka pubédha' na ejattal,
pos anchan' jelt xan ta t’iltsi an
atiklabtsik xi teché' Jerusalén k’al
Nand' tu kwenta, anchan' jeye yejat
ka t’aja' Roma.

T’ajan i kdw abal ka chalpayat
xan ti ka chemdha na Pablo

12Tam ti tsudhey, taltsik an
judiotsik in t’aja' i k&w xan ti kin
uwa' abal kin chemdha' na Pablo.
In lej tsubax ulutsik k’al i at’axtalab
abal yab ne'ech kin k’aputsik nibal
kin uch’a' xata' asta kin chemdha'
ok’ox. 13Wat’ats x6na' chab inik
i iniktsik xin ulu anchan'. 1Pos

jeché'tsik k’ale ban ok’lek péale'tsik
ani bin ok’lékil an judiotsik ani in
utsa'tsik enché":

—Wawd' i lej tsubax uliimal
k’al i at’axtalédb, ke yab ne'ech ki
Kk’apu ni jun xata' asta ki chemdha'
ok’ox na Pablo. 15Ani xo' tatd'tsik,
junax k’al an Junkulom Awiltaléb,
ka kontsitsik an pulek ok’lek
soldadotsik abal kaldm kin tsi'dha'
na Pablo ta tamét tatd'tsik. Ka
utsa'tsik abal a 1é' ka ldjundha' k’al
mas i kwenta ani wawé' ne'ech ku
k'wajay t’ojojodh abal ki chemdha'
ti bél tam u tsi'dhébich.

16Por nin chakdmil nin ixdm na
Pablo in cho'ébna' jeché' ani k’ale
kin 6ltsi na Pablo ban até xon tu
k’wajil an soldadotsik. 7 In tawna'
tdm na Pablo jan ti éb an ok’lek
soldadotsik ani in utsa' enché"

—XKa juna' jeché' an kwitél ban
pulek ok’lek soldadotsik, pos jaj4' in
tsi'dhél jun xata' xant’éy in 1é' kin
utsa'.

18 An ok’lek soldadotsik in jina'
tdm an kwitél ban pulek ok’lek
soldadotsik ani in utsa' enché"

—An wik’nél xin bij Pablo, tin
tawna' ani tin pakabédha' abal tu
tsi'dhantsi jeché' an ti kwitdl, pos
an kwitdl in ko'ol jun xata' xant’éy
in 1é' ti ki utsa".

Lot'ok’na tdAm an kwit6l k’al an
pulek ok’lek soldadotsik, jiné pilk’i
ani konyat enché"

—<¢Jant’éy a 1é' ti kin utsa'?

20Utsan tdm enché' k’al an kwitdl:

—An judiotsik in t’ajdmal i kdw
abal ki pakabédh4 ka jana' kaldm
na Pablo ban Junkulom Awiltal4b.
In ulaltsik abal ne'ech ti ki utsa'
ke in 1é' kin ltjundha' k’al més i

kwenta. 21Por yab ka beltsitsik, pos
wat’ats x6na' chab inik i iniktsik xi
jaja'tsik in kidhtal ne'ech ka k’'wajay
ti aytsix chinat. Jaja'tsik in lej
tsubax ultimal k’al i at’axtal4b abal
yab ne'ech kin k’aputsik nibal kin
uch’a'tsik xata' asta kin chemdha'
ok’ox na Pablo. Ani xo', tokot
k’'wajat in aytsimtsik xant’éy ka ulu.

22Tam tin ach’a'ich jeché', an
pulek ok’lek soldadotsik, in aba'ich
tdm ka k’ale an kwitél; por in utsa'
abal yab kin t’iltsi ni jun xita' max
an pulek ok’lek soldadotsik 6ltsidh
jeché.

Abna na Pablo tin tamét an
pulek awiltalab xin bij ta Félix

23 An pulek oKk’lek soldadotsik in
kaniy tdm chdb i ok’lek soldadotsik
jeye ani in utsa'tsik abal kin t’ojojoy
chéb i bo' inik i soldadotsik xi k’al
in akank’i, ox inik 14ju xi k’al i
bitsim ani chéb i bo' inik xi k’al i
ch’upidh pat’altsik abal ka k’aletsik
Sesarea tam jayk’ich beléju i akal.
24In ulu jeye abal ka t’ojojoyat
i bitsim xi ne'ech kin ptna' na
Pablo. In ulu abal ka beletna alwa'
ani ka uldhé alwa' asta ban pulek
awiltaldb Félix. 25Ani in abna'
jeché' an dhutsadh aw k’al jajé'tsik
xin ulal enché"

26“Nand', xu bij Klawdio Lisias,
tu abtsal ti chapnédhomtal4b.

Tu abtsal jeché' an ti dhutsadh
aw, pulek awiltalab Félix. 27 An
judiotsik in yak’'wémal jeché' an
inik ani ne'echwi'ik kin chemdha',
por tam ti nand' u cho'ébna' abal
jaja' i romano, in k’ale k’al nu
soldadojiltsik ani u lo'o. 22Kom

u le'na' ku cho'ébna' xant’6k’i

tu at’nal, u jana' bin Junkulom
Awiltalébil an judiotsik. 2°Taja' u
ach’a' ke u at’nal abal in ch’ikat
t’ajal nin tak’ixtalabil an judiotsik,
por yab in t’ajdmal ni jun xata' xin
tomnadl kin jalbiy k’al i chemla4,
nibal abal ka k’'wajay balidh ban
wik’axte'. 30Por kom u cho'ébna’
abal an judiotsik in ko'ol chalpadh
kin chemdha', jé' tu abtsal ani u
kontsdmal jeye xi k’al tu at'nal
abal ka k’ale tachan' kin lejkiytsik
xant’éy in ko'ol k’al jaja'.”

31Tam ti an soldadotsik in
ach’a'ich xan ti utsan, in kaldha'
na Pablo ani jik’'wax tin jina'tsik
asta Antipatris. 3Tam ti jun
tsudhelom, an soldadotsik xi belal,
witsiy ban até xon tu t’ajnal an
ldjundhaxtalab ani xi punattsik
k’al an bitsim, in éntsi an bél
junax K’al na Pablo. 33Tam ti
ulichtsik Sesarea, in pidha'tsik an
ti dhutsadh Gw an pulek awiltalab
ani in pidha' jeye an ta Pablo.
34Tam ti an pulek awiltaldb ok’on
kin ajay an dhutsadh aw, in konoy
xon tu k’'wajil na Pablo. Tam tin
cho'ébna'ich abal Silisia u k’'wajil,
35in utsa' enché".

—Ne'ech tu ldjundha’' asta tam ka
tsich xi ti utsbiyaltsik.

An pulek awiltalab, in ulu tdm
abal ka beletn4 na Pablo ban até
xon tu ldjundhom na Erodes.

In lo'wal tinba' na Pablo tin
tamét an pulek awiltalab Félix
2 Bé' a K’itsd mas tayil, ulich

Sesarea na Ananias, nin
ok’lékil an péle'tsik. Ulich jeye k’al
jaj&' chéb 6x in ok’lékil an judiotsik
ani jun i kawintsix xin bij Tértulo.

Jeché'tsik, k’ale tin tamét an pulek
awiltalab abal kin utsbiy na Pablo.
2Tam ti uldh4 na Pablo, na Tértulo,
tujey kin 6lna' ban pulek awiltalab.
Enché' tin utsa' na Félix:

—Juntam jalbintsich t’ajat pulek
awiltalab abal u k’'wajat K’ijidh
ani yab u k’'wajat tu péjéx. Ejtal
k’'wajat belkémte alwa' k’al tatd'
na chalpadhtal. 3Pulek awiltaldb
Félix, ejtal jeché' ech’ek’i i
bach’wal putélk’i k’al yantam
i jalbintsixtalab. 4Por abal yab
mas tu lej t'ojliy owat, tu kontsal
ti alwa'taléb abal ti ku exbantsi
junwé' xowa' ne'ech ki ulu. 5Pos
wawd' i chu'iimalich abal jeché'
an inik, exom in ojtsal tin chalab
an atiklabtsik. Putdlk’i teché' an
chabdl exom in t’ajél ka k’é'4xin an
judiotsik ani jaja', u ok’lek k’al an
junkunéltsik xu bijyab ti nasareno.
6 Asta in le'ndmal kin ch’ikat t’aja’
an pulek ata xon tu k’ak’nab na
Dios. Jaxtdm ti yak’'wa' ani i le'na’
ki ltjundha' jelt xan tin ulal ni
tak’ixtaldbil; 7 por ochich an pulek
ok’lek soldadotsik xin bij Lisias ani
tu K’antsi k’al yantam i chéplab. 8In
ulu abal an utsbixtsik yejat ka tsich
teché' k’al tatd'. Tatd' ne'ech ka
ejto ka lgjundha' ani ka cho'6bna'
xant’6k’i tin kwenta ti utsbiyal.

9 An judiotsik xi ta' jeye ti k’'wajat,

in ulal abal ejtal jeché' tsubax.
10 An pulek awiltalab in utsa' tdim
na Pablo Kk’al in k’ubakk’i abal ka
kéwin ani na Pablo in ulu enché"

—XK’al yantam i kulbétaléb ne'ech
kin kdwin ta tamét abal ku lo'o
tubd', pos u cho'6b abal yanich i
tamub ta lgjundhom ba jeché' an
chabal. 1"Pos jelt xan ti ne'ech

ka ach’a', in ko'olich lajuchéb a
k’its4, in k’ale Jerusalén abal ku
k’ak’na' na Dios. 12Yab in elnék
tin kdwlix k’al ni jun xita', nibal u
péjéxlindhamal an atiklabtsik ban
pulek até xon tu k’ak’nab na Dios,
nibal ban atétsik xon tu t’ajnal an
junkuntaldb, nibal ba jachan' an
bitsow. 13Yab jeye ne'ech kin ejto
kin ulutsik ke tsubax xowa' tin
utséltsik u t’ajdmal. 4Por xowa'
ne'ech tu utsa' ja'ich jeché" Nand' u
t’6jontsal nin Diosil nu weje' pakélil
jelt xan tin ulal an it tsubaxtaléb xi
jaja'tsik in utsal ke yab tsubax. Pos
nand', u belél ejtal xowa' k’'wajat
dhutsadh ban tak’ixtaldb ani xowa'
in dhutsdmal jeye an t’iltsixtsik.
15Nan4' jayéchk’i neye u belal xowa'
jaja'tsik in beldl, ke na Dios ne'ech
kin ejdha’ ti it an chemélomtsik,
xi alwa' iniktsik ani xi yab alwa'
iniktsik. 1®Jaxtdm tu 1é' ku ké'oy
tsububudh nu itsich ech’ek’i tin
tamét na Dios ani tin tamét an
iniktsik.

17’Tam tin xe'chinich chéb 6x
i tamub pil chabdl, in witsiy ba
nu chabélil abal ku pidhna' i
tolmixtaldb ani i pikbantsixtalab.
18 Ja'ich in k’'wajat u t’ajal jeché',
tam tin elan ban pulek at4 xon
tu kK’ak’nédb na Dios k’al chab 6x
i judiotsik xi tal Asia. Jeché'tsik,
tin ela' tam tin ok’nékich ku t’aja'
an t’okeltalab jelt xan ti yejat ka
t’ajan. Por yab k’al yan i atiklabtsik
nibal k’al i péjéxtaldb. 1°Ja'ich
jachan' xi yejat ka tsichtsik ani
ka utey kin ulu max ani' lejtal tu
waltsdmaltsik. 20 Ani max yaba', ke
xi jeché' k’'wajattsik kin ulu max in
eltsin tu walab tam tin lGjundhd tin

tamét nin Junkulom Awiltalabil an
judiotsik. 2'Nand' tokot u ulimal
kawidh enché': “Tatd'tsik exom
tin ldjundhél abal u beldl ke an
chemélomtsik ne'ech ka ejdh4 ti it.”
22Tam tin ach’a'ich na Félix ejtal
jeché', kom 6ltsidhich alwa' xan ti
k’'wajat jeché' an it tsubaxtalab, in
jila' jeché' abal kin lejkiy tayil ani
in utsa'tsik enché"

—Tam ka tsich na Lisias, nin
pulek ok’lékil an soldadotsik, tdm
ne'ech ku ok’oy tu lejkintsitsik an ti
utsbixtaldb xa tsi'dhél.

23Utsan tdm an ok’lek soldadotsik
k’al na Félix abal yab kin walka'
na Pablo ani kin belkém, por kin
walka' ka 4lnd ani ka tolmiyat k’al
nin ja'tbtsik.

24Tam ti wat’enekich chéb 6x a
k’its4, ulich juni na Félix, junax
k’al na Drusila, nin tomtal. Jeché'
na Drusila, i judio jeye. Na Félix
in abna' ka kanyat na Pablo abal
ka t’iltsin an ti belomtaléb Kk’al tin
kwenta na Jesukristo. 25Por tam
ti na Pablo in t’iltsi abal yejattsik
kin t’ajal ech’ek’i xowa' alwa',
kin kuxyal xowa' in le'ndl nin
t'u'dl ani k’al tin kwenta jeye an
ldjundhaxtaléb xi ne'ech ka wa'chin
tin ok’ontal an Kk’ij, jik’ey t’ajat na
Félix ani in utsa' enché' na Pablo:

—Xo' ki k’aléch. Tam kin jolk’an,

tdm juni ne'ech ku abna' ki kanyat.
26Na Félix yanil t’ajat in abna' ka
kanyat na Pablo ani u kdw Kk’al jaja'
abal in 1é' kin chu'u max ka pidhan
ti tumin k’al na Pablo ani anchan!',
ka walka na Pablo. 27 Chéb i tamub
maés tayil, kale ti pulek awiltaldb
na Félix ani ochich na Porsio Festo.
Kom na Félix in 1é' ka jilk’on alwa'

k’al an judiotsik, yab in walka' na
Pablo.

Na Pablo tin tamét na Festo

2 Ulich tdm na Festo ban
chabdl xi Sesarea abal
ka ochichich an ti pulek awiltalab
ani 6x a K’itsa mas tayil, kale
Sesarea abal ka k’ale Jerusalén.
2Taja' Jerusalén, an ok’lek pale'tsik
ani an judiotsik xi més ultalab,
k’aletsik ba na Festo kin k'wajba’
jun i utsbixtalédb abal na Pablo.
3pakabédha na Festo abal kin abna'
ka ik’tat na Pablo ani ka tsi'dha
Jerusalén. Por xowa' jaja'tsik in
ko'ol chalpadh, ja'ich ke in 1é' kin
abna' ka chemdha ti bél na Pablo.
4Na Festo in t6k’'oytsik abal na
Pablo k’'wajat ti wik’nél Sesarea ani
ke jaja' ne'ech ka k’ale taja' k’'unat i
K’ij. 3In utsa'tsik jeye enché:

—An awiltalabtsik xi tatd'tsik a
kidhtal, awil ka k’ale Sesarea k’al
nand' xita' kin ejto ani max jachan'
an inik in waldm, awiltsik ka utsbiy
taja'.

6Na Festo k'wajay Jerusalén
waxik o laju xéna' a k’itsa ani
tayil, witsiy Sesarea. Tam ti jun
tsudhelom ti ulnek Sesarea, buxkan
ban k’'wajtalédb xon tu buxkanal an
ldjundhom ani in abna' ka ik’tat
na Pablo. “Tam ti ochich na Pablo,
utey an judiotsik xi tal Jerusalén
ani in ulutsik abal na Pablo yan
i pakdha' walastaléb in t’ajdmal.
Por ni jun xata' xowa' k’wajattsik
in ulal, yab in ejto kin xalk’a' max
tsubax. 8Na Pablo in ulu tdm enché'
abal kin lo'o tinb4":

—Nand' yab u t’ajdmal ni jun
xata' walats ban pulek at4 xon

tu kK’ak’néb na Dios. Yab u ch’ikat
t’ajdmal nin tak’ixtaldbil an
judiotsik, nibal nin tak’ixtal an lej
pulek tak’ix romano.

9Por kom na Festo in 1é' ka jilk’on
alwa' k’al an judiotsik, in konoy
enché' na Pablo:

—¢A 1é'xe' ki K’ale Jerusalén abal
tu lgjundha’ taja'?

10Na Pablo t6k’on enché':

—In kK’wajatich tin tamét an
awiltalab xu tak’nal k’al an lej
pulek tak’ix romano xon ti yejat kin
ldjundhd. Pos jelt xan ta a cho'6bich
alwa', nand' yab u waltsdmal ni
jun xata' nu at kidhtaltsik. " Max
u t’ajdmalak jun i walastaléb xi
yejat ku jalbiy k’al i cheml4, awil
kin chemdh4; por xo', kom yab
tsubax xowa' k’'wajat tin usnal, ni
jun xita' yab in ko'ol i awiltalab ti
kin pidhna' k’al jaja'tsik. Nand' u
1é' ke jaja' t’ajat an lej pulek tak’ix
romano ti kin ldjundha".

12Na Festo in konoy tdm ok’ox nin
tolmiwéltsik xant’éy kin t’aja'. Tam
ti ok’on ti t’iloléltsik, in utsa' enché'
na Pablo:

—Kom a konyal abal a 1é' ki
l4jundhd Kk’al jaja' t’ajat an lej pulek
tak’ix romano, pos taja' ne'ech tu
aba'.

Na Pablo tin tamét an
pulek tak’ix Agripa

13Chéb 6x a K’itsa mas tayil,
an pulek tak’ix Agripa ani na
Berenise, ulichtsik Sesarea abal
kin chapnédha' na Festo. “Kom
k’'wajaytsik taja' yan a K’itsa, na
Festo in t’iltsi an pulek tak’ix
romano xowa' wa'ach k’al tin
kwenta na Pablo. Enché' tin utsa":

—Teché' k’'wajat jun i inik ti
wik’nél xi jiladh al wik’axte' k’al
na Félix. 15Tam tin k’ale Jerusalén,
an ok’lek pale'tsik ani nin ok’lékil
an judiotsik tin k’wajbantsitsik
jun i utsbixtalab k’al tin kwenta
jeché' an inik, tin utsaltsik abal
ku ulu ka chemdhd. ®Nand' u
tok’oytsik ke an awiltaldb xi Roma
yab in ujndmal kin pidhna' ka
chemdh4 ni jun xita', max yab
ka walké ok’ox kin lo'o tinbd' tin
tamét an utsbixtsik k’al tin kwenta
xant’ok’al tu utsbiyab. 17 Jaxtam,
tam ti jaja'tsik tsich teché', yab
in k’'wajay owat tin chalpax.
Tamk’i jun tsudhelom tin buxkan
ban k’wajtaldb xon tu t’ajnal an
ldjundhaxtaléb ani u abna' ka ik’tat
jachan' an inik. 18Por xi ulichtsik
ti utsbix, yab in ulu ni jun xata' xi
k’alpidhich t’ajat ti walats jelt xan ti
nand' u chalpaydmal. 19Xowa' tokot
in ulaltsik, ja'ich k’al tin kwenta in
belomtaltsik ani in t’il&ltsik jun i
inik xin bijj ta Jests xi chemnekich,
por na Pablo in ulal abal ta' k’'wajat
ejat. 20Kom yab u cho'éb xant’éy
ku t’aja' k’al jun xata' jelti jeché',

u konoy na Pablo max in 1é' ka
k’ale Jerusalén abal ka lGjundha
taja' k’al jeché' tin kwenta. 2'Por
kom na Pablo in konoy abal in 1é'
ka lgjundhé k’al an lej pulek tak’ix
romano Awgusto, u ulu abal ka
ké'yat ban wik’axte' asta ku abna'
taja'.

22Utsan tam enché' na Festo K’al
na Agripa:

—U 1é' neye ku ach’a' xant’éy in
ulal jachan' an inik.

Ték’'oyat enché' k’al na Festo:

—XKaldm ne'ech ka ach’a'.

23Tam ti jun tsudhelom, na
Agripa ani na Berenise ulichtsik
t’ojojodh ani ochich ban alté junax
k’al nin ok’lékiltsik an soldadotsik
ani k’al an ultaléb iniktsik xu
k’'wajil ba jachan' an bitsow. Na
Festo in abna' ka ik’tat na Pablo
243ni in ulu tAm enché":

—Pulek tak’ix Agripa ani
pay'lomlabtsik xi junkunék teché'
k’al wawd', jé' k’'wajat jeché' an
inik. Y&n an judiotsik tin utsal ke
jajé' yab i alwa' inik. Anchan' in ulal
an judiotsik xu k’wajil Jerusalén
ani xi teché'tsik Sesarea. Yab in
kubdhaltsik kin ulu ke yejat ka
chemdha jeché' an inik. 25Por nand'
yab u eltsal ni jun i walastalab pilek
xi yejat kin jalbiy k’al i cheml4. Kom
tin kontsdmal abal in 1é' ka lGjundha
k’al na Awgusto, an lej pulek tak’ix
romano, u ulimalich abal ne'ech ku
abna' taja'. 26 Ani kom yab u ko'ol
chalpadh xant’é¢y ku dhutsuntsi nu
ajatik an lej pulek tak’ix romano k’al
tin kwenta na Pablo, u tsi'dhamal
ta taméttsik. Tatd', pulek tak’ix
Agripa, awil ka ldjundha' abal ku
chu'u max anchan' ku ela' jun xata'
xant’é¢y ku dhutsuntsi an lej pulek
tak’ix romano. 27 Pos yab u ach’al
alwa' ku abna' jun i wik’nél, max
yab ku dhutsa' xant’'om walastaldb
in t’ajdmal.

Na Pablo in 6ltsi an pulek tak’ix
Agripa xantok’al tu walbiyab
2 6 Utsan tdm enché' na Pablo
k’al na Agripa:
—Awil ki kawin abal ka lo'o tab4'.
In dhaya' tdim nin k’ubak na Pablo
ani in tuju ti k&w enché' abal kin
lo'o tinba':

2__In kulbél t’ajat abal ne'ech
ku ejto tin kdw ta tamét pulek
tak’ix Agripa abal ku ejto ku lo'o
tubd' k’al ejtal xowa' in usnal k’al
nu at kidhtaltsik. 3Pos tata' a exlél
ejtal xowa' in ujndmal kin t’aja' an
judiotsik ani k’al tin kwenta jeye
xowa' u k’'wajat xo' i kdwlixnal.
Jaxtdm tu kontsal abal ti kin axtsi
k’al i k’ayamtaléb.

Xowa' in t’ajdmal na Pablo
tam ti yabél u belom

4’Fjtal an judiotsik, xi ja'ich
nu kidhtaltsik, in cho'6b xan
tin xe'chinék ba nu chabélil ani
Jerusalén tam tin kwit6le. 5In
cho'ébtsik jeye jeché' ani ne'ech
kin ejto kin ulu abal tsubax, max
in 1é". Ke nand' in fariseo neye asta
tin kwitéle ani in kidhtalabwi'ik
k’al an junkunél xi més lujattsik
tin beldhal an belomtalab. $Xo' in
tsi'dhats teché' abal kin lGjundhé
k’al tin kwenta abal u beldl ke
na Dios ne'ech kin ejdha’ ti it an
chemélomtsik, jelt xan tin utsdmal
ni weje' pakéliltsik. 7Xi lajuchab
an kidhtalab xi Israel xi wawé' i
kidhtal, in aytsim kin t’aja' na
Dios xan tin ulimal. Jaxtdm
tin kK’ak’néltsik na Dios ani in
t'6jontsal akal i k’ij. Ja'ich k’al
jeché' an aytsixtalab, pulek tak’ix
Agripa, tin utsbiyaltsik xo' nu at
kidhtaltsik. 8 Awxe' taté'tsik yab
a bel4l ke na Dios in ejdhdl ti it an
chemélomtsik?

Xan ti na Pablo ti xe'chinék
in at’al an belomtsik
9’Nand' u chalpayalwi'ik ke yejat
ku t’aja' yan xata' abal ku tamk’uy

xin beldlichtsik na Jests xi Nasaret.
10 Jeché' u t’aja’ jeye anchan' ban
bitsow Jerusalén. K’al tin tak’ixtal
an ok’lek péle'tsik, yan i belom u
baliy al wik’axte'. Tam u chemdhéb
an belomtsik, u ulal neye abal
alwa'. MYanil u at’ax t’ajtsdmaltsik
abal u 1é' ku t’aja' kin odhbijiy na
Jests. Jeché' u t’ajamal putdlk’i
ban atatsik xon tu t’ajnal an
junkuntalab ani u at’altsik t’ajat ke
asta in k’alel ku aliy pil bitsow abal
ku at’ax t’ajtsitsik.

Na Pablo in t’ila’ juni xan ti tujey ti
belom
(Hch. 9:1-19; 22:6-16)
12K’al jeché' tin kwenta tin

ne'ech ban bitsow xi Damasko, in
abnék ani in pidhnék ti awiltalab
k’al nin ok’lékiltsik an péale'tsik.
13Por ti bél, pulek tak’ix Agripa,
tam ti ch’ejelich x6na' a K’itsa, u
chu'u jun i tajaxtalédb xi tal walk’i".
Jeché' an tajaxtaldb mds tajax ke
nin tajax na k’its ani tu wiliy k’al
nin tajax. Ejtal tu éb u kwajlan
chabdl ani u ach’a' tin tawnéb
enché' k’al jun i kdwintalab xi
ebreo: “Sawlo, Sawlo, ¢jant’6K’i tin
at’adl? Exom a yajlombédhal tatd'k’i
tabd!, jelt xan tin t’ajal an ko'nél
tam in chochbiyal an ch’upidh
pat’al.” 15U ulu tdm enché": “.Jita'
pé teye, Ja'ib?” An Ajatiklab tin
utsa' enché": “Nana' nin Jesus, xi
tata' a at’al. '®Por ki ch’akach ani
ki kubey, pos Nand' u xalk’dm tubd'
ti kin chu'u abal tu utsa' ti kin
t’6jontsi ani ka t’ila' xowa' exom a
chu'tal xo' ani xowa' ne'ech jeye
ka chu'u ku t’aja' mas tayil. 7 Xo'
ne'ech tu aba' ka tiltsi xi yabtsik u

judio an ti tsubaxtalab xi k’al Nan&'
tu kwenta. Ne'ech tu beletna' abal
yab xata' ki t’ajtsin k’al an judiotsik
ani kK’al xi yabtsik u judio jeye. 18Tu
abél taja' abal ka lamtsitsik an tin
wal ani yabich mas ka xe'chintsik
ban jik'waxtalab. Ka xe'chinichtsik
jeye ban tajaxtalab abal kin
bela'ichtsik na Dios ani yabich ka
k’'wajaytsik teykémte k’al nin chap
an lej at’ax. Ti kin bela'ichtsik abal
ka pakwlantsatich tin walastalabil
ani kin bach’utsik jeye xowa' ne'ech
ka pidhan k’al na Dios junax k’al xu
dhabalabich k’al Jaja'”

Na Pablo in t’aja’' xowa' utsan k’al

an Ajatiklab ban xalk’antsixtalab

19'Jaxtam, pulek tak’ix Agripa,
yab u ch’ikat t’aja' xowa' in
utsan k’al an Ajatiklab ban
xalk’antsixtalab xi tsich walk’i".
200K’ox tu t'iltsitsik an ti alwa'
t'ilab an atikl&btsik xu k'wajil
Damasko. Tayil u t’iltsitsik xi
Jerusalén, xi putdlk’i ban chabal
xi Judea ani xi yabtsik u judio jeye.
U utséltsik abal kin jila'ichtsik ti
walablom ani kin bela'ich na Dios,
kin t’aja'ichtsik xowa' alwa' abal
kin xalk’a' ke in jildmalichtsik
ti walablom. 21Ja'ich Kk’al jeché'
tin kwenta nu at kidhtaltsik tin
yak’'wéamal ban pulek at4 xon
tu k’ak’nab na Dios ani in 1é'tsik
ti kin chemdha'. 22Por k’al tin
tolmintsixtal na Dios u éntsal ku
t'ila' jeché' asta xo'. Ejtalk’itsik u
t’iltsal an ti alwa' t’ilab, ts’itsik ani
pakdha'. Yab u jalk’untsal ni jun
xata' xowa' an t’iltsixtsik ani na
Moisés in ulimaltsik ke ne'ech ka
tamun. 23 Jaja'tsik ja'ich nin ulimal

ke an Kristo ne'ech ka chemdha ani
ke ja'ich xi ne'ech ka okxin ka ejech
ti it abal kin t’iltsi xan ti ne'ech ka
lo'ey ni kidhtaltsik ani xi k’e'et jeye
an atiklabtsik.

Na Pablo in utsél an pulek tak’ix
Agripa abal ka belmachich jeye

24Tam ti na Pablo in ulu ejtal
jeché' abal kin lo'o tinb4', na Festo
kawidh tin ulu enché"

—iPablo, Tata' i olmanal! A
6ntsdmalich t’ajat ta exébal, jaxtam
ta olmanékich.

25por na Pablo t6k’on enché':

—Yab in olmanal, pulek awiltalab
Festo; lujat ani tsubax xowa' in
k’wajat u ulal. 26 Jé' k’'wajat an
pulek tak’ix Agripa, xin exl4l alwa'
ejtal jeché'. Jaxtam tin k’'wajat
tin k4w tin tamét jaja' k’al ni jun
i jik’ib. U cho'éb alwa' ke jaj4' in
cho'6b alwa' ejtal jeché', pos yab
chinat ti timnék. 27 Pulek tak’ix
Agripa, ¢a belalxe' jeché' xowa'
in uldmal an t’iltsixtsik? Nan&' u
cho'éb alwa' abal a beldl.

28Utsan tdm enché' k’al na
Agripa:

—W¢é'ichwi'ik t’ajat ti kin t’aja' ku

bela' neye na Kristo.
291n ulu tdm enché' na Pablo:

—Pos max wé'ich o yaba', u 1é'ak
max na Dios kin le'na' ke yab
tatd'k’i, ejtal xi k’'wajat in ach’al
xowa' u ulal, ka belméchaktsik jeye
jelti nand' maske yabtsik ja' wik’adh
k’al jelti jeché' an pat’altsik.

30Tam ti na Pablo in ok’oy kin ulu
jeché', ch’akay an pulek tak’ix ani
an pulek awiltalab jeye. Ch’akay
jeye na Berenise ani ejtal xi t4'
ti buxutsik, 3'K’ale pil abal kin

t'ila'tsik jeché'. Ani u ttséxtsik
enché' jaja'k’itsik:

—Jeché' an inik yab in t’ajdmal
ni jun xata' xi yejat kin jalbiy k’al
i cheml4, nibal ela' yejat ka kd'yat
balidh ban wik’axte'.

32 Ani na Agripa in utsa' enché' na
Festo:

—Awilichakwi'ik ka walké jeché'
an inik max yabak in konyamal
ka ldjundhé Kk’al an lej pulek tak’ix
romano.

Na Pablo abnéjich Roma

2 Tam ti ulwatich abal
ne'ech ku abna Italia,

na Pablo ani xi k’e'et jeye an
wik’néltsik, pidhnd ba jun i ok’lek
soldadotsik xu bijyab ta Julio, xin
tak’yal jun kwene' i soldadotsik.
Jeché' jun kwene' an soldadotsik,
u bijyab Awgusto. 2Pos u balin ba
jun i tan xi tal ban bitsow xu bijyab
Adramitio, xi ne'ech ban bitsowtsik
xi Asia. T4' jeye ti k'wajat na
Aristarko k’al wawd!, jaja' u k’'wajil
Tesal6nika, an bitsow xu tak’nal
Masedonia. 3Tam ti jun tsudhelom,
u ulich ban bitsow xi Sidén. Taja',
ké'yat na Pablo k’al na Julio k’al
yantam i k’ak’naxtaldb, pos walka
ka k’ale kin 4lna' nin ja'abtsik abal
ka tolmiyat k’al jajé'tsik. 4Tam
tu kaléch Sidén, i jila' ti k'watab
an chabdl xi Chipre kom an ik’, ti
tamét tu waw'nal. 5T wat’'na' an
pujal tin tamét in waltsik an ja' xi
Silisia ani xi Panfilia ani u ulich
ban bitsow xin bij Mira, jun i
bitsow xu tak’nal Lisia.

6An ok’lek soldadotsik in ela'
taja' jun i tan xi tal Alejandria ani
ne'ech Italia. Taja' tu utsa' ku balin

abal ki 6ntsi an bél. 7Yan a K’itsa
tu belal k’ayamKk’i ani k’al yantam i
t’ojlab tu ulich tin tamét an bitsow
xi Gnido. Kom bél ti tamét tu
waw'nal an ik’, u wat’ey tin tamét
Salmén ani i malintsi an chabél
xi Kreta. 81 éntsi tu belal K’al i
chéplab tin waltsik an ja', u ulich
ba jun i kubtaléb xin bij Buenos
Puertos, k’'unat ban bitsow xi Lasea.
9Kom i k'ibdhamalich t’ajat yan
i K’ij ani k’ak’adhich t’ajat ku beley
ban pujal abal exomich ti k'unel
nin chamdy, jaxtdm na Pablo in
tak’iytsik 1%ani in utsa'tsik enché":
—Ja'abtsik, nana' u chu'tal abal
jeché' an belach ne'ech t’ajat ka
k’ak’adhmé, ne'ech ki k’ibdha' an
tan ani an kital4btsik. Yab tokot
j&'k’i, asta t4' weye ku chemech.
"Por an ok’lek soldadotsik mas
in exbantsi an dhabal tan ani an
beldhom ké xowa' in ulu na Pablo.
12Kom ba jachan' an kubtaléb yab
alwa' abal kin wat’na' taja' nin
chamdy, yan an atiklabtsik xin
chalpay abal més alwa' ku kale
taja' ani ki chu'u max ki ejto ku
ulich Fenise, jun i kubtal4b xi Kreta
xi k'wajat in lujtal xon tu kalel
na K’itsa ani ki wat’na' taja' nin
chamay.

An ik’ladh ab xi ulich ban pujal
BKom tujey tdm ti waw'nal

K’aytim an ik’ xi tal aldl, in
chalpaytsik abal alwa' ki éntsi an
belach. Pos u kale ani i éntsi tu
belal tin waltsik an ja' xi Kreta.
14Por lej wé' més tayil, tujey ti
waw'yab an tan K’al jun i chapik ik’
xu bijydb Ewroklidén, xi tal ebal.
15Jeché' an ik’ tujey kin jina' an

tan. Kom yab i ejtowal ku beley
abal tu tamk’uyal an ik’, i walka' ti
ku jana'. 18U wat’ey tin kdx jun i
chakam chabdl xu bijy4b Klawda,
taja' yab lej k’alpidh chapik ti
wa'udh an ik’ ani k’al yan i t’ojlab
ti ejto ki k’adhba' an chakam tan
xu tal i kinkém. 17 Tam tu ok’onich
ki k’adhba' an chakam tan, malyat
an tan abal ka likey ani yab ka
pakchun. Kom i ch’ejnél ka xak’pan
an tan ban kidhiblom xu bijyab
Sirte, pa'bantsat an ti k'udhk’'um
xi k’al tu beldhab an tan ani in
walka'tsik ka jina k’al an ik’. 18 Tam
ti jun tsudhelom, kom bél t’ajat
chapik an ik’ladh &b, in tujutsik
kin pet’na' ban pujal an kitalab xin
ne'dhal an tan. 1°Tin 6x14b a K’its4,
i pet’na' jeye k’al i k'ubak ejtal
xowa' u éynab ban tan. 220wéch
t’ajat yab u xalk’anal na k’{tsa nibal
na 6ttsik ani kom in 6ntsal an
ik’ladh &b, yabich i chalpayal max
ne'ech ki ejto ku lo'ey.

21Kom nakatich i k’ij yab xata' i
k’apamal, kubey na Pablo junax
ch’ejel xon ti jaja'tsik k’'wajat ani in
ulu enché":

—Ja'ibtsik, masakwi'ik alwa'
max tin exbantsdmalaktsik ani u
jilk’onékak Kreta. Anchan' yabak
i tamtimal ejtal jeché', nibalak i
k’ibdhdmal an kitalab. 22Por xo!,
tu utséltsik abal yab ka jila' tabé',
pos ni jun xita' xi tatd'tsik yab
ne'ech ka chemech, tokot ne'ech ka
k’ibchon an tan. 23Pos jeché' i akal,
u chu'u jun in t'okat abatwalejil na
Dios. Jeché' na Dios, ja'ich xi nan&'
u K’ak’nél ani u t’6jontsal. 24An
t'okat abatwdle tin utsa' enché"
“Pablo, yab ki jik’ey, pos tatd' ko'ol

ki utey ban lej pulek tak’ix romano
ani k’al tatad'k’i ta kwenta, na Dios
yab ne'ech kin walka' ka chemech
ni jun xita' xi k’'wajat junax k’al
tata' ban tan.” 25 Ja'ibtsik, jaxtdm
tu utséltsik abal yab ka jila' tabd',
pos nand' u beltsal xowa' in ulal
na Dios ani u cho'6b alwa' abal
anchan' ne'ech ka tdmun jelt xan
tin utsa' an t’'okat abatwéle. 26Ko'ol
ki ela' jun i chakam chabaél teché'
ban pujal.

27 Jun i akal, tam tin chablabich i
semana tu belal, u k’'wajat ban pujal
xu bijyab Adriético ani u janab tak’i
tak’i k’al an ik’. Tam ti ch’ejelich
i akal, an iniktsik xu t’ojnal taja'
ban tan in chu'utsik abal exomich
tu ulel ba jun i chabél. 28In
lejbantsitsik nin 6wtsik an ja' ani in
chu'u abal jun inik lajuakak i metro
in ko'ol. Més tayil in lejbantsitsik
junfi ani in chu'u abal jun inik
btkich tdm i metro in ko'ol. 22Kom
in ch’ejnéltsik kin tamu an pakdha'
t’ujub, in baliy ban ja' tin kix an
tan, ché' i pat’altsik xin kubdhal k’al
an tan ani kom u jik’éltsik, in 1é'ich
t’ajat kin chu'utsik ka tsudhey. 3°Por
an iniktsik xi taja' u t’ojnal ban tan,
in chalpayaltsik ka 4jlach, jaxtdm
tin tujutsik kin pa'ba' an chakam
tan ban ja', in wynAltsik jelti max
exom in balyal an pat’altsik xi ok’ox
xi k’al tin kubdhél an tan. 3'Por na
Pablo in 6ltsi an ok’lek soldadotsik
ani an soldadotsik jeye. Enché' tin
utsa'tsik:

—Max jeché'tsik ka k’ale, yab
ne'ech ka ejto ki lo'eytsik.

32 An soldadotsik in kotsi tdm tin
wik’ab an chakam tan ani in walka'
ka kwajlan ban ja'.

33Tam ti exomich ti tsudhél, na
Pablo in utsa'tsik ejtal abal ka
k’aptich. Enché' tin ulu:

—In ko'olich chéb i semana

ke tatd'tsik yab i wayal nibal a
k’aptimaltsik xata'. 34Jaxtam, tu
kontsaltsik ti alwa'taléb abal ka
k’apu ela' wetsik i k’apnél abal
tata'tsik ta alwa'bil. Pos ni jun xita'
yab ne'ech kin k’ibdha' ni jun in
xi'il xin ko'ol bin 6k’.

35Tam ti na Pablo in ulu jeché',
in téyna' an pan ani in pidha' ti
jalbintsixtal4b na Dios tin tamét
ejtal xi ta' ti k’'wajattsik. In peja'ich
tam ani in tuju kin K’apu. 36Ejtal
in pubédha'tsik nin ejattal ani
K’apuchtsik jeye. 37 Nin yanil xi taja'
tu k’'wajat ba jachan' an tan, chéb
i bo' inik k’al ox inik lajuakak i
atiklabtsik. 38 Tam ti ajwéchtsik, in
pet’na'tsik an trigo ban pujal abal
ka ik'owmé an tan.

Ju'chun an tan ban ja'

39Tam ti tsudhey, an iniktsik xu
t'ojnal ban tan, yab in exla'tsik an
chabdl xin chu'tal. Por in chu'utsik
jun i kubtaléb ba jachan' an ja' xon
ti yab lej owtsik ani in ulu abal
ne'ech kin chu'utsik max kin ejto
kin utu taja' an tan. 4%In kotsi tdm
tin wik’ab an pat’al xin kubdhal
k’al an tan ani taja' tin jila'tsik
alk’idh ban ja'. In polk’antsi an ti
xaltsixtal4b xu éynal abal ka beldh4
k’al an tan. In paltsi jeye t’ek’at an
tan an ti k'udhk’um xi ok’ox abal
ka waw'yat k’al an ik’ ani in tujich
tdm ka utey an tan xon ti yab
owtsik an ja'. ' Por ulich asta xon
tu tAimuix an ja' xu 4dhil ani taja’
ti xak’pan ban kidhiblom. Nin 6k’

HECHOS 27, 28

an tan jilk’on xapat ban kidhiblom,
nibal ela' u ejtowéb ka yoywat ani
nin kix, tujéch ti pakwéb k’al in
chép an mulék’ ja'. 42An soldadotsik
in le'na' tdm kin chemdha' an
wik’néltsik abal yab ka 4jlachtsik
kowal. 43Por an ok’lek soldadotsik,
kom in 1é' kin lo'o na Pablo, yab in
walka' kin t’aja'tsik anchan', tokot
in ulu ke xin wit’altsik ti kowal, ka
okxintsik kin pet’na' tinbd' ban ja'
abal ka ulich kowal asta ban chabal.
44 Ani xi yab in wit’altsik ti kowal,
in utsa' ka puneytsik ba okcha' o
bin pejmats an tan. Anchan' ti
ulichtsik ejtal juntam anik’i ban
chabal.

Na Pablo ban chabal xi Malta

2 Tam tu lo'enekich ejtal
tu éb, i cho'ébna' ke

jachan' an chabdl in bij Malta. 2An
k’'wajiltsik xi taja', tu bach’utsik
t’ajat alwa'; pos in jok’pa'tsik i
k’amal abal exom an &b ani chamay
ani tu kaniy ejtal tu éb ku utey tu
dhilal. 3In pena' tdm na Pablo wé' i
waynek dhi' ani k’'wajat in umtsal
an k’amal, por jun jik’towadl ti kale
jun i chan k’al in k’4k’l an k’amal
ani palk’an bin k’ubak na Pablo.
4Tam ti an atiklébtsik xu k’wajil
taja' in chu'u palat an chan bin
k’'ubak na Pablo, tsaxintsik enché":

—Jeché' an inik i chemdhax inik
x6na', pos maske in jek’a' an cheml4
ban pujal, bélk’i ne'ech ka chemech
abal ch’ik’an k’al an chan.

5Por in tinina' an chan ban
k’amal ani na Pablo yab xata' in
tamu. ®Ejtaltsik k’wajat in aytsim
kin chu'u ka malin o jun jik’towal
ka kwajlan chemnek; por tam ti

owéch ti aytsixtsik ani in chu'u abal
yab xata' in tamu, in jalk’uytsik nin
chalab ani in tuju kin ulutsik ke na
Pablo ja'ich jun i dios.

7K’unat ba jachan' an kubtalab
xon tu k’'wajat, ta' ti k’'wajat nin
chabalil na Publio, an ultalab inik
xi ba jachan' an chabél xi Malta.
Jaja' tu bach’u ani tu koydha' éx
a k’itsa tin k'im&'". 8Tam ti jachan'
i K’ij, nin tata' na Publio ta' ti
kwachat abal u k’ak’él ani in ko'ol
i kotox tsukdl. K’ale ti 4ln&b k’al
na Pablo; tam ti na Pablo ok’on kin
kontsintsi, in k’'wajba' nin k’ubak
bin éb an ya'ul ani in jeldha'. ®Tam
ti an atiklébtsik in ach’a' jeché!,
ulich jeye ba na Pablo an ya'ultsik
xu k’'wajil ba jachan' an chabdl ani
jeldhétsik. 19Yan xowa' alwa' u
t’ajtsin k’al jachan' an atiklabtsik.
Msés tayil, tam tu balinich juni ban
tan, u pidhan kidhat xowa' ne'ech
ki yéntsi abal an bel4ch.

Na Pablo ulich Roma

" Tam tu kK’'wajéch 6x a ich’ ba
jachan' an chabdl, u balin ba
jun i tan xin wat’'ndmal taja' nin
chamdy; jachan' an tan, ja'ich
jun i tan xi Alejandria ti tal ani
in ko'ol ch’ilbadh an diostsik xu
bijyab Késtor ani P6lux. 2 Tam tu
ulich ban bitsow xi Sirakusa, u
k’'wajay taja' 6x a K’itsd. 13Tam tu
kale Sirakusa, i 6ntsi an belach tin
waltsik an ja' asta tu ulich Rejio.
Tam ti jun tsudhelom, wa'un an ik’
xi tal aldl ani tin chablab a K’its&
u ulich Puteoli. " Taja!, i ela' chéb
6x i kidhéabléabtsik xi tu pakabédha'
abal ku k’'wajay k’al jaja'tsik jun
i semana; més tayil, u k’aléch

tdm Roma. 15An kidhéblébtsik

xi Roma, in ach’amalichtsik abal
ne'ech ku ulich; jaxtadm ti kaletsik
abal ti ku tamu ban bitsow xin

bij Foro de Apio ani ban kubtalab
jeye xu bijyab Tres Tabernas. Tam
ti na Pablo in chu'utsik, in pidha'

ti jalbintsixtalab na Dios ani in
ach’a' abal likedhantsat t’ajat tin
ejattal. '8Tam tu ulich Roma, an
ok’lek soldadotsik in pidhna' an
wik’néltsik bin ok’lékil xu belkoltsik
an ti wik’axte', por na Pablo walka
ja' ka k’'wajay pil, belkémte k’al jun
i soldado.

Na Pablo in t’ila' Roma
an alwa' t’ilab
17Tam tin 6xl4bich a K’its4 ti
ulnek na Pablo, in abna' ka kanyat
an judiotsik xi mds ultaléb xi taja’
Roma ani tam ti junkuntsik, in utsa'
enché"

—At kidhtaltsik, nand' yab xata'
tu waltsdmal an judiotsik nibal u
ch’ikat t’ajtsdmal tin tak’ixtal ni
weje' pakéliltsik, por in pidhna
Jerusalén abal kin wik’an k’al an
romanotsik. 18 Tam ti ok’on ti kin
ldjundha'tsik, in 1é'wi'ik ti kin
walka' abal yab tin eltsitsik ni jun
i walastaléb xi yejat ku jalbiy k’al
i chemla. 1®Por an judiotsik yab in
le'na'. Jaxtdm tu konoy abal kin
ltjundhé k’al an lej pulek tak’ix
romano, por yab abal u ko'ol jun
xata' xant’ok’al ti ku utsbiy nu
kidhtaltsik. 29Ja'ich k’al jeché' tin
kwenta tu kanyamaltsik. Abal tu
chu'utsik ani abal ku t’ilololach. Pos
teché' in k’'wajat wik’adh k’al i pat’al
k’al tin kwentak’i an aytsixtalab xi
ko'ol, wawd' xu israelita.

21Utsan tdm enché"

—Wawd' yab i bachimal ni jun i
dhutsadh 4w xi tal Judea abal ku
6ltsin xant’éy wa'ach k’al tatd' ta
kwenta, nibal tsi'nek ni jun i judio
xi tuwa' abal ti ku t’iltsi max tatd'i
utsbidh. 22Por i 1é' ki ach’a' xant’éy
a chalpayal k’al tin kwenta jeché'
an it junkuntaldb, pos i ach’dmalich
abal putélk’i tu at’nal.

23 Anchan' pé, bijtsin jun i K’ij
xowk’i ti ne'ech ka t’iltsin xowa' nin
1é' kin cho'ébna'tsik ani junkun
yan i a atikl&btsik xon ti k’'wajat
na Pablo. Dhajaw tin tuju ti t’iltsix
k’al tin kwenta xan tu tak’ix na
Dios asta dhamuy. In t’iltsaltsik
an ta Jesus ani in 6ltsaltsik xan
tu t’ilnal bin tak’ixtal na Dios xin
jildm dhutsadh na Moisés ani bin
dhuslabil an t’iltsixtsik. 24 Taltsik
in beldl xowa' in ulal na Pablo ani
taltsik, yaba'. 25Ani kom yabtsik
junundl nin chalab, in tuju ti
k’aleltsik. Utsantsik tdm enché' k’al
na Pablo:

—Tsubax t’ajat ti utsan k’al an
T’okat Ejattalab ni weje' pakéliltsik,
tam ti utsantsik enché' k’al an
t’iltsix Isafas:

26 Ki k’ale ani ka utsa' enché' nd'

na at kidhtaltsik:

HECHOS 28

Ne'ech ka ach’a'tsik, por yab
ne'ech ka exbay;
ne'ech ka chu'utsik, por jelti
max yab a chu'tal.
27 Abal nin itsich jeché'
an atiklabtsik, in
chapikmédhamal t’ajat,
wetsik t’ajat tin ach’altsik k’al
nin och’oxtal.
Mut’utsik tin ko'ol nin wal;
abal yab ka chu'xintsik k’al nin
wal,
nibal ka och’xintsik k’al nin
och’oxtal.
Yab kin exbaytsik k’al in itsich,
nibal ka uteytsik k’al Nand' abal
ku jeldha'.
28Ka cho'6bna'tsik pé, ke xo!, jeché'
nin lo'oxtalébil na Dios ne'ech ka
t’iltsin xi yabtsik u judio ani ne'ech
ja' kin exbaytsik.
29Tam ti na Pablo in ok’oy kin
ulu jeché', k’ale an judiotsik ani u
kawlixtsik t’ajat jaja'K’itsik.
30K’wajay na Pablo ba jachan' an
matidh at4, chab i tamub ani in
bach’wal ejtaltsik xu ulel ti 4lnax.
31K’al ni jun i jiKk’ib tin éltsal an
atiklabtsik xan tu tak’ix na Dios,
in ok’tsaltsik k’al tin kwenta an
Ajatiklab Jesukristo ani yab u
tamk’uyéb k’al ni jun xita'.

El Nuevo Testamento en el huasteco de Veracruz © La Liga Biblica 2005, 2009





